
ᖄᖓᓃᑦᑐᖅ ᐊᔾᔨᓐᖑᐊᖅ 
ᕿᑎᖓᓐᓂ – ᓴᓇᓐᖑᐊᕐᓂᕐᒥᑦ ᑕᑯᕋᓐᓈᑎᑦᑎᔪᖅ ᓘᒃ ᐊᐃᕈᑦ ᐃᒡᓗᓕᒻᒥ 2005-ᖑᑎᓪᓗᒍ ᓄᓇᕗᑦ ᓴᓇᓐᖑᐊᖅᑏᑦ 
ᓇᓪᓕᐅᓂᖅᓯᐅᕐᓂᖏᓐᓂ ᐃᖃᓗᓐᓂ. ᐊᔾᔨᓐᖑᐊᖅ: ᓄᓇᕗᑦ ᓴᓇᐅᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ 
ᖁᓛᓃᑦᑐᑦ ᑕᓕᖅᐱᖓᓐᓂ – ᑲᖏᖅᖠᓂᕐᒥᐅᑦ ᑲᒦᒃ, 2006. ᐊᔾᔨᓐᖑᐊᖅ: ᑎᐅᕆ ᐹᑯ 
ᐊᑖᓃᑦᑐᑦ ᑕᓕᖅᐱᖓᓐᓂ – ᐊᑭᓐᓇᕐᒥᐅᖅ ᓴᓇᓯᒪᔭᖓ ᓇᐃᔫᒥ ᕖᕕᐅᑉ ᐸᓐᓂᖅᑐᕐᒥᐅᖅ, 2006. ᐊᔾᔨᓐᖑᐊᖅ: ᑎᐅᕆ ᐹᑯ

ᓇᓗᓇᐃᒃᑯᑎᖓᑦᑕ ᓴᓇᔭᐅᓯᒪᓂᖓ 
“ᐊᑦᑎᖅᓯᒪᓐᖏᑦᑐᖅ” ᓴᓇᓯᒪᔭᖓ ᓴᐃᒪᓐ ᑐᑯᒥᐅᑉ ᖃᒪᓂᑦᑐᐊᕐᒥᐅᑦ, © CARCC 2007



ᓴᓇᐅᒐᐃᑦ ᐱᕈᖅᐸᓪᓕᐊᓇᓱᐊᕐᓂᖅ ᓄᓇᕗᒻᒥ ᓴᓇᐅᒐᓕᕆᓂᕐᒥᑦ 

ᑐᓴᕋᔅᓴᐃᑦ ᒥᓂᔅᑕᒥᑦ

ᖁᕕᐊᑉᐳᖓ ᓴᖅᑮᔪᓐᓇᕋᒪ ᓴᓇᐅᒐᐃᑦ ᐊᑎᖃᖅᑐᒥᒃ: ᐱᕈᖅᐸᓪᓕᐊᖏᓐᓇᖅᑐᒧᑦ 
ᓄᓇᕗᒻᒥ ᓴᓇᔪᓕᕆᓂᕐᒧᑦ. 

ᓴᓇᐅᒐᐃᑦ ᐱᖅᑯᓯᕆᖃᓯᐅᑏᓐᓇᕋᑦᑎᒍ ᐃᓕᖅᑯᓯᕆᖃᓯᐅᑎᓪᓗᑎᒍᓪᓗ, 
ᐅᑭᐅᓂᒃ 50-ᐅᓗᐊᖅᑐᓂᒃ ᒪᑭᒪᔾᔪᑕᐅᖃᑦᑕᖅᓯᒪᔪᖅ ᐃᓄᓐᓄᑦ. ᓴᓇᖃᑦᑕᕐᓂᖅ 
ᐊᓯᔾᔨᖅᓯᒪᒻᒪᕆᓕᖅᑯᖅ ᐅᑭᐅᒐᓚᓐᓂᒃ ᐊᓂᒍᖅᑐᓂᒃ, ᓄᑖᕐᓂᑦ ᐊᑐᕆᐊᖃᓕᖅᑐᑎᒃ 
ᓴᓇᓂᖏᓐᓂ ᐊᒻᒪᓗ ᐃᑲᔪᖅᑐᐃᔾᔪᑎᐅᓪᓗᑎᒃ ᓴᓇᐅᒐᕐᓂᑦ ᒪᑭᒪᔾᔪᑎᑦᑎᓐᓂ.

ᐊᓯᔾᔨᖅᓯᒪᓐᖏᑐᓪᓕ ᓄᓇᕗᑦ ᒐᕙᒪᒃᑯᖏᑦ ᖁᕕᐊᓇᖅᑐᕐᔪᐊᒧᑦ 
ᐱᕈᖅᐸᓪᓕᐊᔪᒧᓪᓗ ᓴᓇᓂᕐᒥᑦ. ᑕᒪᓐᓇ ᐱᔾᔪᑎᒋᓪᓗᒍ, ᑐᓐᖓᓱᑦᑎᑦᑎᕗᖓ 
ᐸᕐᓇᐅᑎᓕᐅᕐᓂᐊᖅᑎᓪᓗᒋᑦ, ᐃᓕᓴᖅᓯᓪᓗᑎᒃ ᐊᔅᓱᕉᑕᐅᕙᑦᑐᓂᒃ ᓴᓇᓐᖑᐊᖅᑎᓄᑦ 
ᐅᓪᓗᒥᐅᔪᖅ ᐊᒻᒪᓗ ᐱᒋᐊᕈᑎᖃᕐᓗᑕ ᑕᒪᒃᑯᓂᖓ ᐱᔭᕆᐊᖃᖅᑕᖏᓐᓂ. 
ᓴᓇᐅᒐᐃᑦ ᐃᓕᓴᖅᓯᕗᑦ ᑕᒪᑐᒥᖓ ᒪᑭᒪᔾᔪᑎᔅᓴᐅᒐᔭᖅᑐᒥᒃ ᓴᓇᓐᖑᐊᖅᑎᓄᑦ 

ᓄᓇᕗᒻᒥ ᐃᓕᓴᕆᔭᐅᓂᖅᓴᐅᓕᖅᑐᑎᓪᓗ ᑕᐃᒪᓐᖓᓂᐅᓚᐅᖅᑐᖅ. ᑕᒪᒃᑯᐊ ᐊᑐᐃᓐᓇᐅᔪᑦ 
ᐊᑐᕋᓱᐊᑦᑎᐊᕐᓗᒋᑦ, ᓇᓗᓇᐃᖅᓯᒪᑦᑎᐊᖅᑐᓂᒃ ᑐᕌᒐᖃᕆᐊᖃᕐᓂᐊᖅᑐᒍᑦ ᐊᑐᐊᕆᐊᓕᓐᓂᓪᓗ 
ᐊᒻᒪᓗ ᐸᕐᓇᓯᒪᑦᑎᐊᕐᓗᑕ ᑲᔪᓯᑦᑎᐊᖁᓪᓗᒋᑦ.

ᓴᓇᐅᒐᐃᑦ: ᐱᕈᖅᐸᓪᓕᐊᖏᓐᓇᖅᑐᒧᑦ ᓄᓇᕗᒻᒥ ᓴᓇᔪᓕᕆᓂᕐᒧᑦ ᓴᓇᐅᒐᖏᓐᓂ 
ᓇᓗᓇᐃᑦᑎᐊᖅᓯᒪᓗᒋᑦ ᓴᓇᓐᖑᐊᖅᑎᓄᑦ ᓯᕗᒧᐊᖅᐸᓪᓕᐊᓗᓂᓗ: ᐱᓕᕆᐊᑎᖃᕋᖃᓱᐊᕐᓗᓂ. 

ᐱᕙᓪᓕᐊᔪᓕᕆᔨᒃᑯᓐᓂ ᐃᖏᕐᕋᔪᓕᕆᔨᒃᑯᓂᓪᓗ, ᐱᓕᕆᖃᑎᖃᕈᒪᑦᑎᐊᖅᑯᖓ ᐊᓯᖏᓐᓂ 
ᒐᕙᒪᒃᑯᓐᓂ ᐃᖅᑲᓇᐃᔭᖅᑐᓂᒃ, ᐃᓄᐃᑦ ᑲᑐᔾᔨᖃᑎᒌᖏᓐᓂ, ᒐᕙᒪᐅᓐᖏᑦᑐᓂᓪᓗ 
ᑲᑐᔾᔨᖃᑎᒌᓐᓂᒃ, ᑕᒪᒃᑯᐊ ᓯᕗᒧᐊᑦᑎᖁᓪᓗᒋᑦ ᐊᓯᔾᔨᐸᓪᓕᐊᓗᒋᓪᓗ ᓴᓇᐅᒐᓕᕆᓂᖅ ᓄᓇᕗᒻᒥ.

ᒥᓂᔅᑕ ᑕᐃᕕᑦ ᓯᒪᐃᓚᒃ 
ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᔨᒃᑯᓄᓪᓗ

ᓴᓇᐅᒐᐃᑦ ᐱᕈᖅᐸᓪᓕᐊᓇᓱᐊᕐᓂᖅ ᓄᓇᕗᒻᒥ ᓴᓇᐅᒐᓕᕆᓂᕐᒥᑦ 

ᓯᕗᓕᖅᑎᐅᑉ ᐅᓂᒃᑳᖏᑦ ᓇᐃᓈᖅᓯᒪᓪᓗᑎᒃ

ᑕᒪᒃᑯᐊ ᓄᓇᕗᒻᒥ ᒪᑭᒪᔾᔪᑕᐅᕙᑦᑐᑦ ᐅᓪᓗᒥ ᐊᔾᔨᐅᖏᑦᑎᐊᖅᑐᑦ ᐱᐅᔪᐊᓘᓪᓗᑎᓪᓗ 
ᓴᓇᐅᒐᐃᑦ ᐊᔾᔨᒌᓐᖏᑦᑐᑦ, ᐅᑭᐅᖑᓚᐅᖅᑐᓂᒃ 50-ᐅᓗᐊᖅᑐᓂᒃ ᐊᑐᖅᑕᐅᓯᒪᓕᖅᑐᖅ 
ᐃᓄᓐᓄᒃ, ᓴᓇᓐᖑᐊᕆᐊᓯᖃᑦᑕᖅᓯᒪᓪᓗᑎᒃ ᓴᓇᓐᖑᐊᒐᕐᓂᑦ ᒥᑭᔫᑎᓂᒃ, 
ᑮᓇᐅᔭᓕᐅᕈᑎᒋᓇᓱᐊᖅᑐᓂᐅᒃ ᒪᑭᒪᔾᔪᑕᐅᓇᓱᐊᖅᑐᓂ ᑲᓇᑕᒥ. ᐅᓪᓗᒥᐅᔪᖅ ᐊᖏᔪᕐᔪᐊᓂᒃ 
ᒥᓕᐊᓃᑦᑐᓂᒃ ᑮᓇᐅᔭᓕᐅᕈᑕᐅᓯᒪᓕᖅᑐᖅ ᓄᓇᕗᒻᒥ, ᐊᔾᔨᒌᓐᖏᑦᑐᓂᒃ ᓴᓇᕙᑦᑐᑎᒃ 
ᒪᑯᓂᖓ: ᐅᒃᑯᓯᔅᓴᓂᒃ, ᑐᒑᕐᓂᑦ, ᓴᐅᓂᕐᓂᑦ, ᓇᔾᔪᓂᓪᓗ, ᑎᑎᖅᑐᒐᕐᓂᑦ, ᐊᒥᐊᖅᓯᒪᔪᓂᓪᓗ, 
ᓄᕕᖅᓴᕕᒻᒥ ᓴᓇᔭᐅᕙᑦᑐᓂᒃ, ᐊᑭᓐᓇᕐᒥᐅᓂᒃ, ᐃᕕᔅᓱᒐᕐᒧᑦ ᒪᒃᑲᐅᔭᓕᐅᕐᓂᖅ, 
ᐅᓪᓗᒥᐅᔪᓪᓗ ᓴᓇᔭᐅᕙᓕᖅᑐᑦ ᐊᓐᓄᕌᑦ ᕿᓰᑦ/ᐊᒦᑦ, ᒪᕐᕋᐅᔭᑦ, ᑕᑯᒥᓴᐅᑎᕈᔪᐃᑦ 
ᓴᕕᕋᔭᐃᓪᓗ ᓴᓇᔭᕙᓕᖅᑐᑦ.   

ᑕᒪᒃᑯᐊ ᓴᓇᔪᐃᓐᓇᐅᔪᓐᓇᖏᒻᒥᔫᒐᓗᐊᑦ ᑭᓯᐊᓂᓕ ᑭᖑᕚᕇᓄᑦ ᓯᕗᓕᖏᓐᓂ 
ᐃᓕᑦᑎᑕᐅᕙᑦᑐᑦ, ᐃᓄᐃᓪᓗ ᐱᖅᑯᓯᕆᑦᑎᐊᖅᑐᓂᐅᒃ ᑕᒪᓐᓇ ᓴᓇᓐᖑᐊᕐᓂᖅ. 
ᐊᔾᔨᐅᖏᑦᑐᑦ ᐅᓂᒃᑳᖃᐅᖅᑐᑎᒃ ᐃᓅᓇᓱᐊᕐᓂᕐᒥᑦ ᐊᔅᓱᕈᓐᓇᖅᑐᓂ ᐅᑭᐅᖅᑕᖅᑐᒥ 
ᑕᒪᓐᓇ ᐃᓕᓴᕆᔭᐅᓯᒪᑦᑎᐊᖅᑐᖅ ᓯᓚᕐᔪᐊᓕᒫᒥ.

ᐃᑲᔪᖅᑐᖅᑕᐅᓯᒪᓪᓗᑎᒃ ᐱᕈᖅᐸᓪᓕᐊᓂᖓᓐᓂ ᐊᓯᔾᔨᐸᓪᓕᐊᖏᓐᓇᕐᓂᖓᓂᓪᓗ 
ᓴᓇᐅᒐᓕᕆᓂᖅ ᓄᓇᕗᒻᒥ. ᓴᓇᐅᒐᐃᑦ: ᐱᕈᖅᐸᓪᓕᐊᓇᓱᐊᕐᓂᖅ ᓄᓇᕗᒻᒥ 
ᓴᓇᐅᒐᓕᕆᓂᕐᒥᑦ ᑎᑎᕋᖅᑕᐅᓯᒪᔪᖅ ᓄᓇᕗᑦ ᒐᕙᒪᒃᑯᖏᑦᑕ ᐱᕙᓪᓕᐊᔪᓕᕆᔨᒃᑯᖏᓐᓄᑦ 
ᐃᖏᕐᕋᔪᓕᕆᔨᒃᑯᖏᓐᓄᓪᓗ, ᐱᓕᕆᖃᑎᖃᖅᑐᑎᒃ ᓴᓇᓐᖑᐊᖅᑎᓂᒃ, ᓴᓇᐅᒐᓕᕆᓂᕐᒥᑦ 
ᑲᑐᔾᔨᖃᑎᒌᓐᓂᒃ, ᐊᓯᖏᓐᓂᓪᓗ ᒐᕙᒪᒃᑯᓐᓃᑦᑐᓂᒃ, ᒐᕙᒪᑐᖃᒃᑯᓐᓂ, ᐃᓄᐃᑦ 
ᑲᑐᔾᔨᖃᑎᒌᖏᓐᓂ, ᑯᐊᐸᒃᑯᓐᓂ ᐊᓯᖏᓐᓂᓪᓗ ᓇᒻᒥᓂᖃᖅᑎᐅᔪᓂᒃ ᐱᖃᑕᐅᒍᒪᓯᒪᔪᓂᒃ. 
ᐸᕐᓇᐅᑎᓕᐊᖑᓯᒪᔪᖅ ᐃᓗᓕᖃᖅᑐᖅ ᐱᓕᕆᐊᖑᔭᕆᐊᓕᓐᓂᒃ ᐅᑭᐅᓂᒃ ᑕᓪᓕᒪᓄᑦ  
7-ᓄᓪᓗ ᐱᕈᑦᑎᐊᖁᓪᓗᒋᑦ ᓴᓇᐅᒐᓕᕆᓂᖅ ᓄᓇᕗᒻᒥ ᒪᑭᒪᔾᔪᑕᐅᑦᑎᐊᕈᓐᓇᕐᓗᑎᓪᓗ 
ᐃᓄᓐᓄᒃ ᓄᓇᕗᒻᒥ.

4



ᓴᓇᐅᒐᐃᑦ ᐱᕈᖅᐸᓪᓕᐊᓇᓱᐊᕐᓂᖅ ᓄᓇᕗᒻᒥ ᓴᓇᐅᒐᓕᕆᓂᕐᒥᑦ 

ᓴᓇᐅᒐᖅ – “ᐊᒡᒐᓐᓄᑦ ᓴᓇᔭᐅᓯᒪᔪᑦ”

ᑕᒪᓐᓇ ᐸᕐᓇᐅᑎᐅᔪᖅ ᓴᓇᐅᒐᓕᕆᔪᖅ 
ᐃᓄᑦᑎᑐᑦ ᑕᐃᔭᐅᓯᒪᑦᑎᐊᖅᑐᖅ ᓴᓇᐅᒐᖅ, 
ᑐᑭᖃᖅᑐᖅ “ᐊᒡᒐᓐᓄᑦ ᓴᓇᔭᐅᓯᒪᔪᑦ.” ᓄᓇᕗᒻᒥ 
ᓴᓇᐅᒐᓕᕆᓂᖅ, ᓇᓗᓇᐃᖅᓯᒪᓐᖏᒻᒪᑦ 
ᓴᓇᓐᖑᐊᖅᓯᒪᔪᒥᑦ ᐊᒡᒐᓄᓪᓘᓐᓃᑦ 
ᓴᓇᔭᐅᓯᒪᒻᒪᖔᑕ. ᑕᐃᒪᐃᓐᓂᖓᓐᓄᑦ ᑕᕝᕙᓂ 
ᐸᕐᓇᐅᒥ, ᐅᖃᐅᓯᖅ “ᓴᓇᓐᖑᐊᕐᓂᖅ” ᐊᑐᖅᑕᐅᔪᖅ 
ᑕᒪᒃᑮᓐᓄᑦ. 

ᓴᓇᖃᑦᑕᖅᑐᑦ ᒪᑭᒪᓂᖏᑦ ᓄᓇᕗᒻᒥ 

ᓴᓇᐅᒐᓕᕆᓂᖅ ᓄᓇᕗᒻᒥ ᒫᓐᓇ 20%-
ᖑᕗᖅ ᓄᓇᕗᒻᒥ ᐃᖅᑲᓇᐃᔭᖅᐸᑦᑐᓂᒃ 
ᐅᑭᐅᓕᓐᓂᒃ 14 ᐅᖓᑖᓄᑦ, ᑕᒫᓂᖃᐃ 
4,000 ᐃᓄᐃᑦ ᓴᓇᐅᒐᖏᓐᓂ ᑕᑎᖃᖅᐸᑦᑐᑦ 
ᐃᓅᓇᓱᐊᕈᑎᒋᓪᓗᓂᐅᒃ ᐅᕝᕙᓘᓐᓃᑦ ᑮᓇᐅᔭᓕᐅᕈᑎᑐᐊᕆᓪᓗᓂᐅᒃ. ᑕᒪᓐᓇ 
ᒪᑭᒪᔾᔪᑕᐅᓂᖅ ᓴᓇᔭᐅᖃᑦᑕᖅᑐᓂᒃ ᒥᔅᓴᐅᓴᖅᑕᐅᓯᒪᕗᖅ ᑕᒫᓂ $30-ᒥᓕᐊᒦᑦᑐᖅ 
ᓄᓇᕗᒻᒥ ᑮᓇᐅᔭᓕᐅᕈᑕᐅᕙᑦᑐᓂᒃ ᐊᕐᕌᒍᑕᒫᑦ. ᐃᓄᐃᓴᒃᑲᓗᐊᖅᑎᓪᓗᒋᑦ, ᓄᓇᕗᒻᒥ 
ᓴᓇᓐᖑᐊᖅᑏᑦ ᑲᓇᑕᒥ ᐊᓐᓂᔾᔭᐅᕙᑦᑐᓂᒃ ᓯᓚᕐᔪᐊᒧᑦ ᒪᑭᒪᔾᔪᑕᐅᒻᒪᕆᑉᐳᑦ: ᐅᖓᑖᓄᑦ 
10% ᑲᓇᑕᒥ ᓂᐅᕐᕈᑕᐅᕙᑦᑐᓂᒃ ᐃᓄᓐᓄᑦ ᓴᓇᐅᒐᕐᓂᑦ ᓯᓚᕐᔪᐊᒧᑦ. ᓯᕗᓂᑦᑎᓐᓂ 
ᐱᕈᖅᐸᓪᓕᐊᒍᓐᓇᖅᑐᕐᔪᐊᒻᒪᕆᐅᕗᖅ ᐊᓯᔾᔨᒻᒪᕆᓪᓗᓂᓗ ᓴᓇᐅᒐᓕᕆᓂᖅ. 

ᑐᓐᖓᕕᒋᔭᖓ ᓴᓇᐅᒐᓕᕆᓂᕐᒧᑦ ᐸᕐᓇᐅᑎᓂᒃ 

2003-ᒥ, ᓄᓇᕗᑦ ᒐᕙᒪᒃᑯᖏᑦ, ᐱᓕᕆᖃᑎᖃᖅᑐᑎᒃ ᑲᑐᔾᔨᖃᑎᒌᓂᒃ ᒐᕙᒪᐅᔪᓂᒃ, 
ᐃᓄᐃᑦ ᑲᑐᔾᔨᖃᑎᒌᖏᓐᓂ, ᒐᕙᒪᐅᓐᖏᑦᑐᓂᓪᓗ ᑲᑐᔾᔨᖃᑎᒌᓐᓂᒃ ᓇᒻᒥᓂᖃᖅᑎᐅᔪᓂᓪᓗ, 
ᐸᕐᓇᓚᐅᖅᓯᒪᔪᑦ ᐅᑭᐅᓄᑦ ᖁᓕᓄᑦ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᐸᕐᓇᐅᑎᒥᒃ. 
ᐸᕐᓇᐅᑎᒃ ᓇᓗᓇᐃᖅᓯᓯᒪᔪᖅ ᓴᓇᐅᒐᕐᓂᑦ ᐱᖅᑯᓰᓪᓗ ᐱᕈᖅᐸᓪᓕᐊᓂᐊᖅᑐᒋᔭᐅᓪᓗᑎᒃ, 
ᓇᓗᓇᐃᖅᓯᒪᓪᓗᓂᓪᓗ “ᓴᓇᐅᒐᓕᕆᓂᖅ ᓄᓇᕗᒻᒥ ᑕᑯᔅᓴᐅᓯᒪᓕᕐᓂᖓᓐᓄᑦ ᐅᑭᐅᓂᒃ  
50-ᐅᓗᐊᖅᑐᓂᒃ ᐃᓄᓐᓄᑦ ᐃᓕᖅᑯᓯᐅᓯᒪᓕᕐᖓᑦ... ᐊᔾᔨᒌᓐᖏᑦᑐᒃᑯᑦ ᒪᑭᒪᔾᔪᑕᐅᔪᓐᓇᖅᑐᑎᒃ.” 
ᐸᕐᓇᐅᑎ ᒥᔅᓴᐅᓴᐃᓯᒪᔪᖅ 66%-ᒥᑦ ᐊᖏᓪᓕᕚᓪᓕᕐᓂᐊᖅᑐᒋᔭᐅᓪᓗᓂ ᓴᓇᐅᒐᓕᕆᓂᖅ 
ᐅᑭᐅᑦ ᖁᓕᑦ ᐃᓗᐊᓂ, ᑕᐃᒪᐃᓐᓂᖓᓐᓄᑦ ᐸᕐᓇᐅᑎᓕᐅᕈᒪᓯᒪᓕᖅᑯᑦ ᓴᓇᐅᒐᓕᕆᓂᕐᒥᑦ 
2005-ᖑᓚᐅᖅᑐᒥ.

ᓯᒥᐅᓂ ᐋᑲᕚᒃ ᑭᒻᒥᕈᒻᒥ, 2005-ᒥ ᓄᓇᕗᑦ ᓴᓇᓐᖑᐊᖅᑏᑦ 
ᖁᕕᐊᓲᑎᖃᖅᑎᓪᓗᒋᑦ ᐃᖃᓗᓐᓂ	

ᓴᓇᐅᒐᐃᑦ ᐱᕈᖅᐸᓪᓕᐊᓇᓱᐊᕐᓂᖅ ᓄᓇᕗᒻᒥ ᓴᓇᐅᒐᓕᕆᓂᕐᒥᑦ 

ᑎᑎᕋᖅᓯᒪᔪᑦ ᑐᕌᒐᖏᑦ ᓄᓇᕗᑦ ᒐᕙᒪᒃᑯᖏᑦᑕ 
ᐊᐃᑉᐸᕆᓕᖅᑕᖏᓐᓂ ᓴᖅᑭᓚᐅᖅᓯᒪᔪᖅ ᐱᓇᓱᐊᖅᑕᕗᑦ 
2004-2009, ᓱᓕᓂᕋᕈᑎᒃ ᑖᓐᓇ ᓴᓇᐅᒐᓕᕆᓂᕐᒧᑦ, 
ᐃᑲᔪᖅᑐᐃᒐᔭᖅᑐᖅ ᑐᕌᒐᖏᓐᓂ ᓄᓇᕗᒻᒥᐅᑦ ᓇᒻᒥᓂᖅ 
ᒪᑭᑕᓕᕈᓐᓇᕐᓗᑎᒃ, ᓇᓗᓇᐃᖅᑕᐅᒃᑲᓐᓂᖅᑐᑎᒃ. 

	 �ᐱᕙᓪᓕᐊᓗᑎᒃ ᓄᓇᕗᑦ ᒪᑭᒪᔾᔪᑎᔅᓴᖏᓐᓂ, 
ᓇᒻᒥᓂᖃᖅᑎᐅᔪᓂᒃ ᐃᖅᑲᓇᐃᔮᓂᓪᓗ 
ᓴᖅᑮᓗᑎᒃ ᐊᑐᓕᖅᑎᑦᑎᓗᑎᒃ ᓄᓇᕗᒻᒥ 
ᐱᕙᓪᓕᐊᔪᓕᕆᓂᕐᒧᑦ ᐸᕐᓇᐅᑎᓂᒃ 
ᑐᕌᖓᔪᓂᒃ ᐅᔭᕋᕐᓂᐊᕐᓂᕐᒥ, ᐊᓯᖏᓐᓂᓪᓗ 
ᑕᐃᒪᐃᑦᑐᓕᕆᕈᔪᑦᑐᓂᒃ, ᐱᖃᓯᐅᑎᓪᓗᒋᑦ 
ᐃᖃᓗᒐᓱᐊᕐᓂᖅ, ᓴᓇᓐᖑᐊᕐᓂᖅ, ᓴᓇᖃᑦᑕᕐᓂᖅ 
ᐊᒡᒐᓐᓄᑦ ᐊᒻᒪᓗ ᐳᓚᕋᖅᑐᓕᕆᓂᕐᒥᑦ.

ᑲᒪᒋᓂᐊᕐᓗᒍ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ 
ᐸᕐᓇᐅᑎᒃ, ᐊᒻᒪᓗ ᒐᕙᒪᒃᑯᑦ ᑎᑎᕋᕐᓂᐊᕐᓂᕆᓯᒪᔭᖏᑦ 
ᓴᓇᐅᒐᓕᕆᓂᕐᒧᑦ ᒪᑭᒪᔾᔪᑎᔅᓴᐅᒐᔭᖅᑐᓂᒃ, ᐸᕐᓇᐅᔩᑦ 

ᑲᑎᓚᐅᖅᓯᒪᕗᑦ ᑭᒻᒥᕈᒻᒥ 2005-ᖑᑎᓪᓗᒍ. ᒪᑯᐊᖑᓚᐅᖅᑐᑦ ᓴᓇᓐᖑᐊᖅᑏᑦ, ᓴᓇᐅᒐᓕᕆᓂᕐᒧᑦ 
ᑲᑐᔾᔨᖃᑎᒌᑦ, ᓇᒻᒥᓂᖃᖅᑏᑦ, ᑎᒍᒥᐊᖅᑎᐅᔪᑦ ᐃᓄᐃᓪᓗ ᑲᑐᔾᔨᖃᑎᒌᖏᑦ, ᐊᒻᒪᓗ 
ᑭᒡᒐᖅᑐᐃᔩᑦ ᒐᕙᒪᒃᑯᓐᓂ, ᐸᕐᓇᐅᔩᑦ ᐊᖏᖃᑎᒌᓚᐅᖅᓯᒪᔪᑦ ᑐᕌᒐᓕᐅᕆᐊᖃᕐᓂᖏᓐᓂ 
ᓴᓇᐅᒐᓕᕆᓂᕐᒥᑦ ᓄᓇᕗᒻᒥ. 

ᐊᑭᑦᑐᕆᐊᕐᓗᒋᑦ ᓄᓇᕗᒻᒥ ᓴᓇᐅᒐᓕᕆᓂᕐᒥᑦ ᐱᐅᓯᕚᖅᑎᓪᓗᒋᑦ 
ᓴᓇᓯᒪᓂᖏᑦ, ᐱᐅᓯᕚᕐᓕᖅᑎᓪᓗᒋᑦ ᐃᑲᔪᖅᑐᐃᓂᒃᑯᑦ, ᐱᓕᕆᖃᑎᖃᕐᓗᑎᒃ 
ᓄᓇᕗᒻᒥ ᓴᓇᓐᖑᐊᖅᑎᐅᔪᓂᒃ, ᑲᑐᔾᔨᖃᑎᒌᖏᓐᓂᓪᓗ ᓄᓇᓕᖏᓐᓂᓪᓗ.

ᑲᑐᔾᔨᔪᑦ ᓇᓗᓇᐃᖅᓯᓚᐅᖅᑐᑦ ᑐᕌᒐᔅᓴᖏᓐᓂ ᐊᖏᓪᓕᕚᓪᓕᖁᓪᓗᒋᑦ ᐊᓯᔾᔨᕐᓗᒋᓪᓗ 
ᓴᓇᔪᓕᕆᓂᖅ ᓄᓇᕗᒻᒥ. ᐱᒋᐊᖅᑕᐅᓯᒪᓕᖅᑐᑦ ᓇᓗᓇᐃᖅᑕᐅᓪᓗᑎᒃ ᐱᒋᐊᕈᑎᔅᓴᐃᑦ, 
ᐱᓕᕆᖃᑎᔅᓴᖏᑦ, ᐊᑭᔅᓴᖏᑦ ᖃᖓᒃᑯᓪᓗ ᑕᐃᒪᐃᒃᑲᔭᕐᒪᖔᑕ ᑕᒪᒃᑯᐊ ᐃᓕᓗᒋᑦ ᑭᓯᐊᓂ 
ᑲᔪᓯᓐᖑᓱᒻᒪᑕ. ᑖᒃᑯᐊ ᓇᓗᓇᐃᔭᖅᓯᒪᔪᑦ ᑕᕝᕙᓂ ᐸᕐᓇᐅᑎᓂᒃ. 

ᓂᐅᕕᕋᓱᑦᑐᖅ ᐃᕙᓗᒻᒥ ᑲᖏᖅᖠᓂᕐᒥ, 2006



ᓴᓇᐅᒐᐃᑦ ᐱᕈᖅᐸᓪᓕᐊᓇᓱᐊᕐᓂᖅ ᓄᓇᕗᒻᒥ ᓴᓇᐅᒐᓕᕆᓂᕐᒥᑦ 

ᐸᕐᓇᐅᑎᔅᓴᓄᑦ ᑎᓕᔭᐅᔾᔪᑎᐅᓯᒪᔪᑦ: ᐱᓕᕆᐊᔅᓴᖏᑦ ᑐᕌᒐᖏᓪᓗ

ᓴᓇᐅᒐᐃᑦ: ᐱᕈᖅᐸᓪᓕᐊᓇᓱᐊᕐᓂᖅ ᓄᓇᕗᒻᒥ ᓴᓇᐅᒐᓕᕆᓂᕐᒥᑦ ᐊᑐᐃᓐᓇᐅᑎᑦᑎᕗᖅ 
7-ᓂᒃ ᐊᑐᐊᒐᕐᓂᑦ ᐊᒻᒪᓗ 19-ᓂᒃ ᑐᕌᒐᖃᖅᑐᑎᒃ. ᐱᒋᐊᕈᑎᔅᓴᖏᑦ ᖃᖓᒃᑰᒐᔭᕐᓂᖏᓪᓗ 
ᑎᑎᕋᖅᓯᒪᓪᓗᑎᒃ ᐊᑐᓂ ᑐᕌᒐᕐᓄᑦ. ᐱᓕᕆᖃᑕᐅᔪᓐᓇᕋᔭᓐᖑᐊᖅᑐᓪᓗ ᓇᓗᓇᐃᖅᑕᐅᓯᒪᓪᓗᑎᒃ 
ᖃᓄᑎᒋᓪᓗ ᐱᒋᐊᖃᖅᑎᒋᒐᔭᕐᒪᖔᑕ ᐊᑐᓕᖅᑎᑦᑎᓇᓱᐊᕐᓂᐊᖅᑎᓪᓗᒋᑦ. 

ᑐᕌᒐᖅ 1: ᓴᓇᓯᒪᑦᑎᐊᓂᖅᓴᐅᓕᕐᓗᑎᒃ ᓄᓇᕗᒻᒥ ᓴᓇᐅᒐᐃᑦ
•	 ᐊᑐᐃᓐᓇᐅᑎᑦᑎᓂᖅᓴᐅᓗᑎᒃ ᓱᓇᒃᑯᑖᕐᓂᑦ, ᓴᓇᕐᕈᑎᔅᓴᓂᒃ ᑭᓱᔅᓴᖏᓐᓂᓪᓗ.
•	 ᐊᑭᑭᑦᑎᒋᐊᕐᓗᒋᑦ, ᐊᑦᑕᓇᓐᖏᖏᐊᓗᒋᑦ ᓴᓇᕕᐅᕙᑦᑐᑦ ᓴᓇᓐᖑᐊᖅᑎᓄᑦ.
•	 ᐱᔪᓐᓇᖅᓯᑎᒃᑲᓂᕐᓗᒋᑦ ᐃᓕᓐᓂᐊᖅᑎᑕᐅᓗᑎᒃ.

ᑐᕌᒐᖅ 2: ᑮᓇᐅᔭᓕᐅᒃᑲᓐᓂᖁᓪᓗᒋᑦ ᓴᓇᔩᑦ ᐱᖃᑕᐅᖃᑦᑕᕐᓂᖏᓐᓂ 
ᓂᐅᕐᕈᑎᖃᕐᓂᕐᒥᑦ
•	 ᐱᖃᑕᐅᑎᑕᐅᓂᖅᓴᐅᖃᑦᑕᕐᓗᑎᒃ ᓴᓇᓐᖑᐊᖅᑏᑦ ᐊᑭᔅᓴᖏᓐᓂ ᐱᓕᕆᔪᖃᖅᑎᓪᓗᒍ.
•	 ᓴᓇᓐᖑᐊᖅᑎᓪᓚᕆᒃ ᑮᓇᐅᔭᓕᐅᕐᓂᖅᓴᐅᑎᒐᓱᐊᕐᓗᒍ.
•	� ᓴᓇᓐᖑᐊᖅᑏᑦ ᓇᒻᒥᓂᖃᕐᓂᕐᒥᑦ ᐃᓕᓐᓂᐊᖅᑎᓪᓗᒋᑦ ᑭᖑᓂᖓᓐᓂᓪᓗ 

ᖃᓄᐃᓘᕆᐊᖃᕐᓂᖏᓐᓂ.

ᑐᕌᒐᖅ 3: ᐊᑦᑕᓇᐃᑦᑎᐊᕐᓗᒋᑦ ᓂᐅᕐᕈᑕᐅᔪᓐᓇᕐᓂᖏᑦ ᓴᐳᑎᔭᐅᓗᑎᒃ 
ᐊᔾᔨᖓᓐᓂ ᓴᓇᔪᖃᕆᐊᖃᓐᖏᑦᑎᐊᖅᑐᓂ
•	� ᑐᑭᓯᒋᐊᕈᑎᔅᓴᓂᒃ ᐱᑎᓪᓗᒋᑦ ᐊᔪᕆᑦᑕᐅᒋᐊᖃᓐᖏᓐᓂᖏᑕ ᓴᓇᐅᒐᐃᑦ ᒥᔅᓵᓄᑦ 

ᐃᓄᑦᑎᑐᖓᓗᑎᒃ ᐃᓄᐃᓐᓇᖅᑐᓪᓗ. 
•	 ᐃᓕᓐᓂᐊᖅᑎᓪᓗᒋᓪᓗ ᐱᖁᑎᖏᑦᑕ ᐱᔪᓐᓇᐅᑎᖃᕐᓂᖏᓐᓂ ᓴᓇᓐᖑᐊᖅᑏᑦ.
•	� ᑲᑎᒪᖃᑎᖃᕋᓱᐊᕐᓗᑎᒃ ᓯᓚᕐᔪᐊᒥ ᐃᓕᓴᕆᔭᐅᖁᓪᓗᒋᑦ ᓄᓇᕗᑦ ᐱᖁᑎᖏᓐᓂ 

ᐱᔪᓐᓇᐅᑎᖃᕐᓂᖏᑕ ᒥᔅᓵᓄᑦ.

ᑐᕌᒐᖅ 4: ᐊᑦᑕᓇᐃᑦᑎᐊᕐᓗᒋᑦ ᓂᐅᕐᕈᑕᐅᔪᓐᓇᕐᓂᖏᑦ ᐊᑐᕐᓗᑎᒃ 
ᓯᓚᕐᔪᐊᒥ ᖃᓄᐃᑦᑐᓂᖏᓐᓄᑦ ᐃᓕᓴᕆᐅᔪᓐᓇᕐᓂᖏᑦ
•	� ᓄᓇᕗᒻᒥ ᓴᓇᔭᐅᕙᑦᑐᑦ ᐃᓕᓴᕆᔭᐅᑎᑦᑕᐅᑎᒐᓱᐊᕐᓗᒋᑦ ᓯᓚᕐᔪᐊᓕᒫᒧᑦ.
•	� ᐊᔾᔨᒌᓐᖏᑦᑐᓂᒃ ᓴᖅᑭᔮᖅᑎᓪᓗᒋᑦ “ᓴᓇᓐᖑᐊᒐᓪᓚᕆᐅᓐᖏᑦᑐᑦ” ᐊᒻᒪᓗ ᓴᓇᐅᒐᓪᓚᕇᑦ 

ᒥᔅᓵᓄᑦ ᓄᓇᕗᒻᒥ.
•	� ᐊᑐᓕᖅᑎᓪᓗᒋᑦ ᐃᓪᓗᕕᒐᓐᖑᐊᑦ ᓇᓗᓇᐃᒃᑯᑎᐅᓕᕐᓗᑎᒃ ᓴᓇᐅᒐᓪᓚᕆᓐᓄᑦ.



�

ᓴᓇᐅᒐᐃᑦ ᐱᕈᖅᐸᓪᓕᐊᓇᓱᐊᕐᓂᖅ ᓄᓇᕗᒻᒥ ᓴᓇᐅᒐᓕᕆᓂᕐᒥᑦ 

ᑐᕌᒐᖅ 5: ᐊᖏᓪᓕᕚᓪᓕᖅᑎᓪᓗᒋᑦ 
ᓯᓚᕐᔪᐊᒥ ᓂᐅᕐᕈᑕᐅᔪᓐᓇᕐᓂᖏᑦ
•	�ᓇᓗᓇᐃᕐᓗᒋᑦ ᓄᑖᑦ ᓂᐅᕐᕈᑎᔅᓴᐅᔪᑦ 
ᐊᑦᑐᐃᓂᖃᓐᖏᑦᑐᓂᒃ ᐊᐳᕈᑕᐅᔪᓐᓇᖅᑐᓂᒃ 
ᑕᐅᖅᓰᓂᕐᒧᑦ.

•	�ᐋᖅᑮᓗᑎᒃ ᖃᓄᖅᑐᕈᑎᔅᓴᓂᒃ ᑲᓇᑕᒥ ᓯᓚᕐᔪᐊᒥᓪᓗ 
ᓂᐅᕐᕈᑎᔅᓴᐅᔪᓄᑦ.

ᑐᕌᒐᖅ 6: ᐊᑐᐃᓐᓇᐅᑎᑦᑎᖃᑦᑕᕐᓗᑎᒃ 
ᒫᓐᓇᓕᓴᕐᓂᑦ ᓈᒻᒪᑦᑎᐊᖅᑐᓂᓪᓗ 
ᑐᑭᓯᒋᐊᕈᑎᔅᓴᐅᔪᓂᒃ ᓴᓇᐅᒐᓕᕆᔨᓄᑦ
•	�ᓴᖅᑭᔮᖅᑎᑦᑎᓗᓂ ᐃᓕᓴᕆᔭᐅᔪᓂᒃ ᓄᓇᕗᒻᒥ 
ᓴᓇᓐᖑᐊᖅᑎᓂᒃ.

•	�ᐱᐅᓯᕚᓪᓕᕐᓗᒋᑦ ᑐᑭᓯᒋᐊᕐᕕᔅᓴᐅᔪᑦ ᓴᓇᓐᖑᐊᖅᑎᓄᑦ 
ᖃᓄᖅ ᒪᑭᒪᔾᔪᑎᔅᓴᐅᒃᑲᓐᓂᕈᓐᓇᕋᔭᕐᒪᖔᑖ.

•	� ᓄᐊᑦᑎᓗᑎᒃ ᑐᑭᓯᒋᐊᕈᑎᓂᒃ ᒪᑭᒪᔾᔪᑎᔅᓴᐅᒐᔭᖅᑐᓄᑦ ᓄᓇᕗᒻᒥ ᓴᓇᐅᒐᓕᕆᓂᕐᒥᑦ.

ᑐᕌᒐᖅ 7: ᓴᖅᑭᔮᖅᑎᒋᐊᕐᓗᒋᑦ ᐅᐱᒍᓲᑎᖃᕐᓗᑎᓪᓗ 
ᓄᓇᕗᒻᒥ ᓴᓇᔭᐅᕙᑦᑐᑦ ᓯᓚᕐᔪᐊᓕᒫᒧᑦ
•	 ᐋᖅᑮᓗᑎᒃ ᑐᑦᑕᕐᕕᐅᒐᔭᖅᑐᒥᑦ ᓄᓇᕗᑦ ᓴᓇᐅᒐᓕᕆᕕᒻᒥ ᐃᖃᓗᓐᓂ.
•	� ᓴᖅᑮᓗᑎᒃ ᕿᒥᕐᕈᕕᐅᒐᔭᖅᑐᒥᒃ ᓄᓇᕗᒻᒥ ᓄᐊᑕᐅᓯᒪᔪᓂᒃ ᓴᓇᐅᒐᕐᓂᑦ 

ᓯᓚᕐᔪᐊᓕᒫᕐᒦᖔᖃᑦᑕᖅᑐᓂᒃ ᓂᐅᕕᕈᒪᔪᓂᒃ.

ᐊᑐᓕᖅᑎᑦᑎᕙᓪᓕᐊᒐᓱᐊᕐᓂᖅ

ᐱᓕᕆᖃᑎᖃᕐᓂᕐᒥᑦ ᐃᖅᑲᓇᐃᔭᖅᑎᐅᔪᓂᒃ ᐸᕐᓇᐸᑦᑐᓂᒃ ᓴᓇᐅᒐᕐᓂᑦ ᐊᔾᔨᖏᓐᓂ ᐱᓕᕆᕗᑦ 
ᑯᐊᐸᓂᒃ ᐱᓕᕆᖃᑕᐅᔪᓂᓪᓗ ᐋᖅᑮᔅᓱᐃᔾᔪᑕᐅᓪᓗᑎᒃ ᓄᓇᕗᑦ ᐱᕙᓪᓕᐊᔪᓕᕆᓂᕐᒧᑦ 
ᐸᕐᓇᐅᑎᖏᓐᓂ. ᓄᓇᕗᑦ ᓴᓇᓐᖑᐊᖅᑐᓕᕆᔨᒃᑯᑦ ᐸᕐᓇᑦᑎᖏᑦ, ᐅᑯᐊᖑᓚᐅᖅᑐᑦ 
ᓴᓇᐅᒐᓕᕆᓂᕐᒧᑦ ᑲᑐᔾᔨᖃᑎᒌᑦ, ᑭᒡᒐᖅᑐᐃᔩᑦ ᒐᕙᒪᒃᑯᓐᓂ, ᐱᓕᕆᖃᑎᒌᖏᓐᓇᕐᓂᐊᖅᑐᑦ 
ᐊᑐᓕᖅᑎᑦᑎᓇᓱᐊᕐᓗᑎᒃ ᐱᒋᐊᕈᑕᐅᒋᐊᓕᓐᓂᒃ ᐊᑐᓂ ᑐᕌᒐᓐᓃᑦᑐᓂᒃ.  ᐸᕐᓇᑦᑏᑦ 
ᐋᖅᑭᔅᓱᐃᓂᐊᖅᑐᑦ ᐱᓕᕆᕙᑦᑐᑦ ᖃᓄᖅ ᖃᐅᔨᓴᖅᑕᐅᔪᓐᓇᕐᒪᖔᑕ ᕿᒥᕐᕈᔭᐅᔫᒥᖃᑦᑕᕐᓗᑎᓪᓗ 
ᓄᑖᕐᓂᑦ ᒪᓂᒪᔾᔪᑎᔅᓴᓂᒃ ᐱᑕᖃᖅᑎᓪᓗᒍ ᐊᑐᐃᓐᓇᐅᓕᕋᐃᑉᐸᑕᓗ ᑮᓇᐅᔭᖅᑖᕐᕕᐅᔪᓐᓇᖅᑐᑦ 
ᐊᑐᓕᖅᑎᑦᑎᓂᕐᒧᑦ ᑐᕌᖓᓂᐊᖅᑐᑎᒃ. 2009-ᒥ, ᐸᕐᓇᑦᑏᑦ ᐅᓂᒃᑳᓕᐅᓛᖅᑐᑦ 
ᐱᕙᓪᓕᐊᓯᒪᔭᖏᓐᓂ ᐊᑐᓕᖁᔭᖏᓐᓂᓪᓗ ᐊᓯᔾᔨᖁᔭᖏᓐᓂ ᑎᑎᕋᕐᒥᓗᑎᒃ, ᑲᔪᓯᑦᑎᐊᖁᓪᓗᒋᑦ 
ᑐᕌᒐᖏᑦ 2013-ᒧᑦ.

ᓄ
ᓇ
ᕗ
ᑦ ᐳ

ᓚ
ᕋᖅ

ᑐᓕ
ᕆ
ᔨᒃᑯᑦ



ᓴᓇᐅᒐᐃᑦ ᐱᕈᖅᐸᓪᓕᐊᓇᓱᐊᕐᓂᖅ ᓄᓇᕗᒻᒥ ᓴᓇᐅᒐᓕᕆᓂᕐᒥᑦ 

�

ᖃᓄᐃᑦᑐᓂᖏᑦ ᓇᓗᓇᐃᖅᓯᒪᔪᑦ

ᓴᓇᐅᒐᓕᕿᓂᖅ ᐃᓚᒋᔭᐅᖃᑕᐅᕗᖅ ᐊᖏᓪᓕᕙᓪᓕᐊᔪᓂᒃ ᒪᑭᒪᔾᔪᑎᔅᓴᐅᔪᓂᒃ 
ᓄᓇᕗᒻᒥ. ᖃᐅᔨᖅᑐᖃᕋᑖᓚᐅᕐᖓᑦ ᑕᐃᒃᑯᓂᖓ 4,000-ᓂᒃ - ᐊᑕᐅᓯᖅ 7-ᓂᒃ 
ᓄᓇᕗᒻᒥ - ᐅᖃᓚᐅᖅᑐᑦ “ᓴᓇᓐᖑᐊᖏᓐᓇᕐᓂᕋᖅᑐᑎᒃ.” ᑖᒃᑯᓂᖓ ᐊᒥᓲᓂᖅᓴᐅᓪᓗᑎᒃ 
ᐃᓄᐃᑦ. ᓴᓇᖃᑦᑕᖅᑐᑦ ᐱᖅᑯᓯᕐᒥᓂᒃ ᒪᓕᑦᑐᑎᒃ ᒪᑭᒪᔾᔪᑎᔅᓴᐅᔪᓂᓪᓗ. ᐊᕐᕌᒍᓂᒃ 
50-ᐅᓐᖏᑦᑐᓂᒃ, ᓴᓇᖃᑦᑕᖅᑐᑦ ᓂᐅᕐᕈᑎᖃᖃᑦᑕᖅᑐᓪᓗ ᓴᓇᓯᒪᔭᒥᓂᒃ, ᐃᓄᐃᑦ 
ᖃᐅᔨᒪᔭᐅᓕᖅᑕᐅᑦᑎᐊᖅᓯᒪᒻᒪᑕ ᑲᓇᑕᒥ ᐊᔾᔨᐅᖏᓐᓂᖏᓐᓂ ᐱᐅᓂᖏᓐᓂᓪᓗ 
ᓴᓇᕙᑦᑕᖏᑦᑕ, ᑕᑯᓐᓇᖅᑕᐅᓕᖅᑐᑎᒃ ᓯᓚᕐᔪᐊᒥ ᑕᐃᒪᐃᑦᑐᓂᖏᓐᓄᑦ, 
ᒪᑭᒪᔾᔪᑎᔅᓴᓕᐅᖅᓯᒪᓪᓗᑎᓪᓗ ᒥᓕᐊᖏᓐᓃᑦᑐᓂᒃ ᑮᓇᐅᔭᓕᐅᖅᓯᒪᓕᖅᑐᑎᒃ ᐊᕐᕌᒍᑕᒫᑦ 
ᑕᐃᒪᐃᖃᑦᑕᖅᑐᓂ ᐃᑲᔫᑎᔪᒻᒪᕆᐅᓪᓗᓂ ᓄᓇᕗ ᒪᑭᒪᔾᔪᑎᖏᓐᓄᑦ. 

ᐅᓂᒃᑳᓕᐊᖅ ᐊᑎᖓ, ᓴᓇᐅᒐᐃᑦ, ᐃᓕᓴᖅᓯᓯᒪᕗᖅ ᐃᓄᓐᓂᒃ ᑕᑯᔅᓴᐅᔪᑎᒍᑦ 
ᓴᓇᖃᑦᑕᖅᑕᖏᓐᓂ, ᑐᑭᑖᕈᑎᐅᓯᒪᓪᓗᓂᓗ ᑐᕌᒐᖓᓐᓂ ᐸᕐᓇᐅᑎᒥ. ᐃᓄᑦᑎᑐᑦ ᐅᖃᐅᓯᖅ 
ᓴᓇᐅᒐᖅ, ᑐᑭᖃᖅᑐᖅ “ᐊᒡᒐᓄᑦ ᓴᓇᔭᐅᓯᒪᔪᖅ.” ᐊᑐᖅᑕᐅᕗᖅ ᓈᕆᓪᓗᓂ ᓴᓇᓐᖑᐊᕐᓂᕐᒥᑦ 
ᐊᒡᒐᓄᓪᓗ ᓴᓇᐅᒐᕐᓂᑦ ᓄᓇᕗᒻᒥ, ᐊᔾᔨᒌᑎᑕᐅᑐᐃᓐᓇᖅᑐᒃ “ᓴᓇᓐᖑᐊᕐᓂᖅ” ᐊᒻᒪᓗ ᐊᒡᒐᓐᓄᑦ 
ᓴᓇᖃᑦᑕᕐᓂᖅ.” 

ᓴᓇᔭᐅᕙᑦᑐᑦ ᓴᓇᕙᑦᑐᓂᒃ ᐊᔾᔨᒌᓐᖏᑐᑎᒻᒪᕆᐅᕗᑦ, ᒪᑯᓂᖓ ᐅᒃᑯᓯᔅᓴᓂᒃ, ᑐᒑᕐᓂᑦ, 
ᓴᐅᓂᕐᓂᑦ, ᓇᔾᔪᓐᓂᒃ, ᑎᑎᖅᑐᒐᒃᑯᑦ, ᐊᒥᐊᕐᓂᒃᑯᑦ, ᑎᑎᖅᑐᔭᕐᓂᒃᑯᑦ, ᑕᑯᒥᓴᐅᑎᕈᔪᓐᓂᒃ 
ᓴᕕᕋᔭᓂᓪᓗ, ᐃᕕᔅᓱᒐᕐᒧᑦ ᒪᒃᑲᐅᔭᓕᐅᕐᓂᖅ, ᐅᓪᓗᒥᐅᔪᓪᓗ ᓴᓇᔭᐅᕙᓕᖅᑐᑦ 
ᐊᔾᔨᒌᖃᑦᑕᖏᑦᑐᑦ, ᐊᓐᓄᕌᓕᐅᖃᑦᑕᖅᑐᑎᓪᓗ ᐃᓄᔅᓯᐅᑎᓂᒃ, ᔭᕐᕋᕐᓂᓂᓪᓗ. ᑕᒪᒃᑯᐊ ᒪᓕᑦᑐᑦ 
ᐱᔪᓐᓇᕐᓂᖅᑖᕆᓯᒪᔭᖏᓐᓂ ᐃᓕᔅᓯᒪᔭᖏᓐᓂ ᓯᕗᓪᓕᒥᓂᖏᓐᓂ, ᐱᔪᓐᓇᕐᓂᖏᓐᓂᓪᓗ 
ᓴᓇᖃᑦᑕᖅᑐᑦ ᐃᓄᐃᑦ ᐱᖅᑯᓯᖏᓐᓂᓪᓗ ᐊᑐᖅᑐᑎᒃ.

2003-ᒥ, ᓄᓇᕗᑦ ᒐᕙᒪᒃᑯᖏᑦ, ᐱᓕᕆᖃᑎᖃᖅᑐᑎᒃ ᑲᑐᔾᔨᖃᑎᒌᓂᒃ ᒐᕙᒪᐅᔪᓂᒃ, 
ᐃᓄᐃᑦ ᑲᑐᔾᔨᖃᑎᒌᖏᓐᓂ, ᒐᕙᒪᐅᓐᖏᑦᑐᓂᓪᓗ ᑲᑐᔾᔨᖃᑎᒌᓐᓂᒃ ᓇᒻᒥᓂᖃᖅᑎᐅᔪᓂᓪᓗ, 
ᐸᕐᓇᓚᐅᖅᓯᒪᔪᑦ ᐅᑭᐅᓄᑦ ᖁᓕᓄᑦ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᐸᕐᓇᐅᑎᒥᒃ. 
ᐸᕐᓇᐅᑎᒃ ᓇᓗᓇᐃᖅᓯᓯᒪᔪᖅ ᓴᓇᐅᒐᕐᓂᑦ ᐱᖅᑯᓰᓪᓗ ᐱᕈᖅᐸᓪᓕᐊᓂᐊᖅᑐᒋᔭᐅᓪᓗᑎᒃ, 
ᓇᓗᓇᐃᖅᓯᒪᓪᓗᓂᓪᓗ “ᓴᓇᐅᒐᓕᕆᓂᖅ ᓄᓇᕗᒻᒥ ᑕᑯᔅᓴᐅᓯᒪᓕᕐᓂᖓᓐᓄᑦ ᐅᑭᐅᓂᒃ  
50-ᐅᓗᐊᖅᑐᓂᒃ ᐃᓄᓐᓄᑦ ᐃᓕᖅᑯᓯᐅᓯᒪᓕᕐᖓᑦ... ᐊᔾᔨᒌᓐᖏᑦᑐᒃᑯᑦ ᒪᑭᒪᔾᔪᑕᐅᔪᓐᓇᖅᑐᑎᒃ.” 

ᓄᓇᕗᑦ ᒐᕙᒪᒃᑯᖏᑦᑕ  ᓴᖅᑭᓚᐅᖅᓯᒪᔪᖅ ᐱᓇᓱᐊᖅᑕᕗᑦ 2004-2009, ᓱᓕᓂᕋᕈᑎᒃ ᑖᓐᓇ 
ᓴᓇᐅᒐᓕᕆᓂᕐᒧᑦ, ᐃᑲᔪᖅᑐᐃᒐᔭᖅᑐᖅ ᓄᓇᕗᒻᒥᐅᑦ ᐱᕙᓪᓕᐊᔪᓕᕆᓂᕐᒧᑦ ᑲᒪᓗᑎᒃ. 

ᐱᕙᓪᓕᐊᓗᑎᒃ ᓄᓇᕗᑦ ᒪᑭᒪᔾᔪᑎᔅᓴᖏᓐᓂ, ᓇᒻᒥᓂᖃᖅᑎᐅᔪᓂᒃ 
ᐃᖅᑲᓇᐃᔮᓂᓪᓗ ᓴᖅᑮᓗᑎᒃ ᐊᑐᓕᖅᑎᑦᑎᓗᑎᒃ ᓄᓇᕗᒻᒥ 
ᐱᕙᓪᓕᐊᔪᓕᕆᓂᕐᒧᑦ ᐸᕐᓇᐅᑎᓂᒃ ᑐᕌᖓᔪᓂᒃ ᐅᔭᕋᕐᓂᐊᕐᓂᕐᒥ, ᐊᓯᖏᓐᓂᓪᓗ 
ᑕᐃᒪᐃᑦᑐᓕᕆᕈᔪᑦᑐᓂᒃ, ᐱᖃᓯᐅᑎᓪᓗᒋᑦ ᐃᖃᓗᒐᓱᐊᕐᓂᖅ, ᓴᓇᓐᖑᐊᕐᓂᖅ, 
ᓴᓇᖃᑦᑕᕐᓂᖅ ᐊᒡᒐᓐᓄᑦ ᐊᒻᒪᓗ ᐳᓚᕋᖅᑐᓕᕆᓂᕐᒥᑦ.

2005-ᖑᑎᓪᓗᒍ, ᐸᕐᓇᑦᑎᐅᓚᐅᖅᑐᖅ ᓴᓇᓐᖑᐊᖅᑏᑦ, ᓴᓇᔪᓕᕆᕐᒧᑦ ᑲᑐᔾᔨᖃᑎᒌᑦ, 
ᓇᒻᒥᓂᖃᖅᑏᑦ, ᑎᒍᒥᐊᖅᑎᐅᖃᑕᐅᔪᑦ, ᐃᓄᐃᑦ ᑲᑐᔾᔨᖃᑎᒌᖏᑦ, ᐊᒻᒪᓗ ᑭᒡᒐᖅᑐᐃᔨᓂᒃ 
ᒐᕙᒪᒃᑯᓐᓂ, ᑲᑎᓚᐅᖅᓯᒪᔪᑦ ᐸᕐᓇᐅᑎᒋᓂᐊᖅᑕᖏᓐᓂ ᐋᖅᑭᔅᓱᐃᔪᒪᓪᓗᑎᒃ 
ᐃᑲᔪᖅᑐᕈᒪᓪᓗᒋᑦ ᐊᖏᓪᓕᕙᓪᓕᐊᑐᐃᓐᓇᖅᑐᖅ ᐊᔾᔨᐅᖏᑦᑐᖅ ᓴᓇᐅᒐᓕᕆᓂᕐᒥᑦ 
ᓄᓇᕗᒻᒥ. ᑲᑎᒪᑎᑦᑎᖃᑦᑕᓚᐅᖅᓯᒪᔪᑦ ᓄᓇᕗᓕᒫᒥ, ᓴᓇᔪᓕᕆᓂᕐᒧᓪᓗ ᐸᕐᓇᖅᑏᑦ 
ᑲᑎᑦᑐᑎᑦ ᑭᒻᒥᕈᒻᒥ, ᑐᕌᒐᖏᓐᓂ ᑲᒪᒋᔭᕆᐊᓕᖏᓐᓂᓪᓗ ᐸᕐᓇᐅᑎᓂᒃ ᐊᖏᕈᑕᐅᓪᓗᑎᒃ. 
ᐅᓂᒃᑳᓕᐅᖅᑕᖅᑯᑦ, ᑖᓐᓇ ᐅᓂᒃᑳᖑᔪᖅ ᓴᖅᑭᓚᐅᖅᓯᒪᔪᖅ ᑕᐃᑲᓂ. ᔫᓂ 2006-ᖑᑎᓪᓗᒍ, 
ᐸᕐᓇᐅᑎ ᓇᓗᓇᐃᖅᓯᓯᒪᑐᐃᓐᓇᓚᐅᖅᓯᒪᔪᖅ ᓴᓇᐅᒐᕐᓂᑦ: ᐱᕈᖅᐸᓪᓕᐊᓇᓱᐊᕐᓂᖅ ᓄᓇᕗᒻᒥ 
ᓴᓇᐅᒐᓕᕆᓂᕐᒥᑦ, ᒐᕙᒪᒃᑯᓐᓂ ᐊᖏᖅᑕᐅᒋᓪᓗᓂ.

ᐸᕐᓇᐅᑎ ᓇᓗᓇᐃᖅᓯᓯᒪᔪᖅ ᐱᓕᕆᐊᖑᓂᐊᖅᑐᓂᒃ ᑎᓕᔭᐅᔾᔪᑎᐅᓂᐊᖅᑐᓂᓪᓗ 
ᐃᑲᔪᖅᑐᐃᔾᔪᑎᐅᓂᐊᖅᑐᓂᒃ ᐱᕙᓪᓕᐊᓂᖏᓐᓂ ᐊᒻᒪᓗ ᐱᕈᖅᐸᓪᓕᐊᓂᖏᓐᓂ ᓄᓇᕗᒻᒥ 
ᓴᓇᔪᓕᕆᓂᖅ. ᐱᓕᕆᖃᑎᖃᕐᓗᑎᒃ ᑕᒪᓐᓇ ᑭᓯᐊᓂ ᑲᔪᓯᒋᐊᓕᒃ.

ᐸᕐᓇᐅᑎᓕᐅᕐᓂᖅ ᐱᒋᐊᓐᖓᐅᓕᑕᐃᓐᓇᖅᑐᖅ. ᐸᕐᓇᐅᑎᒃ ᐊᑐᖅᑕᐅᖏᓐᓇᖃᑦᑕᕐᓂᐊᖅᑐᖅ 
ᐋᖅᑭᒋᐊᖅᑕᐅᖃᑦᑕᕐᓗᑎᒃ ᐱᕈᖅᐸᓪᓕᐊᓂᖏᑦ ᓴᓇᔪᓕᕆᓂᖅ ᒪᓕᑦᑐᒍ 
ᐊᓯᔾᔨᖃᑦᑕᐃᓐᓇᕐᓂᐊᖅᑐᖅ. ᐸᕐᓇᐅᑎᒃ ᕿᒥᕐᕈᔭᐅᓕᕋᔭᕐᒥᔪᖅ ᐊᕐᕌᒎᒃ ᒪᕐᕉᒃ ᐊᓂᒍᖅᑲᑎᒃ 
ᖃᓄᑎᒋ ᐊᑐᑎᖃᑦᑎᐊᖅᑎᒋᓐᓂᕐᒪᖔᖅ, ᐋᖅᑭᒋᐊᖅᑕᐅᓕᕐᒥᓗᓂ ᐊᑐᐊᕈᑎᑦᑎᐊᕙᐅᒐᔭᕐᖓᑦ 
ᐊᕐᕌᒍᓄᑦ ᑕᓪᓕᒪᓄᑦ, 2013-ᒧᓄᑦ. ᑖᔅᓱᒧᖓ ᐱᓕᕆᐊᒧᑦ, ᐸᕐᓇᑦᑏᑦ ᐸᕐᓇᐅᑎᓕᐅᖅᑐᒥᓃᑦ 
ᐱᑕᖃᐃᓐᓇᕋᔭᖅᑐᑦ. ᐱᓕᕆᖃᑎᖃᐃᓐᓇᕐᓗᑎᒃ ᐊᒥᓱᓂᒃ ᑲᑐᔾᔨᔨᓂᒃ ᐃᑲᔪᖅᑐᐃᕙᑦᑐᓂᒃ 
ᓄᓇᕗᒻᒥ ᓴᓇᓐᖑᐊᖅᑎᓂᒃ ᑕᒪᓐᓇ ᐊᑐᖅᑕᐅᖏᓐᓇᕋᔭᖅᑐᖅ ᐊᑐᓕᖅᑎᑦᑎᓇᓱᐊᕐᓂᖏᓐᓂ 
ᐸᕐᓇᐅᑏᑦ ᑐᕌᒐᖏᓐᓂ.

ᓴᓇᐅᒐᓕᕆᓂᕐᒧᑦ ᓇᓗᓇᐃᖅᓯᒪᔪᑦ 
ᖃᓄᐃᑦᑐᓂᖏᑦ

ᐊᒥᓱᑦ ᕿᒥᕐᕈᖃᑦᑕᖅᑐᖅ ᓴᓇᐅᒐᓕᕆᓂᕐᒥᑦ ᓄᓇᕗᒻᒥ ᐅᖃᖅᓯᒪᕗᑦ ᑕᒪᓐᓇ 
ᐱᒻᒪᕆᓪᓚᕆᐅᒻᒪᑦ ᓄᓇᕗᒻᒧᑦ, ᑎᑎᕋᖅᓯᒪᑦᑎᐊᖅᑐᑯᓗᓐᓂᒃ ᐱᖃᑕᐅᓂᖏᓐᓂ  
ᓴᓇᐅᒐᓕᕆᓂᖅ, ᐃᑲᔫᑎᖃᖃᑦᑕᕐᓂᖓᓂᓪᓗ ᓄᓇᕗᑦ GDP-ᒥᑦ, ᓇᓗᓇᕐᖓᑦ ᓱᓕ.  
(ᐸᕐᓇᑦᑏᑦ ᐃᓕᓴᖅᓯᓯᒪᕗᑦ ᐱᐅᓂᖅᓴᒥᒃ ᑐᑭᓯᒋᐊᕐᕕᑦᑕᖃᕆᐊᖃᕋᓗᐊᕐᖓᑦ 
ᓴᓇᐅᒐᓕᕆᓂᕐᒧᑦ ᐱᕈᖅᐸᓪᓕᐊᓂᐊᖅᑲᓪᓕ, ᑲᒪᒋᔭᐅᒋᐊᖃᖅᑐᑎᓪᓗ ᐸᕐᓇᐅᑎᓂᒃ. 
ᑕᑯᓗᖓ ᑐᕌᒐᖅ 6). ᑕᒪᒃᑯᐊ ᓄᐊᑕᐅᓚᐅᓐᖏᓐᓂᖏᓐᓂ, ᑐᕚᖃᑐᐃᓐᓇᕆᐊᖃᖅᑯᒍᑦ 
ᐱᓕᕆᐊᖑᕙᑦᑐᓂᒃ ᐊᑦᑐᐃᓂᖃᖅᑐᓂᒃ ᑕᒪᑐᒥᖓ ᓄᓇᕗᒻᒥ, ᖃᐅᔨᓴᖅᑕᐅᑦᑎᐊᕐᓗᑎᒃ 
ᓄᓇᕗᒻᒥ ᒪᑭᒪᔾᔪᑎᐅᔪᑦ ᓈᒪᑦᑎᐊᕐᓗᑎᒃ ᐱᐅᒐᔭᖅᑐᖅ.

ᐱᖃᑕᐅᓂᖏᑦ ᓴᓇᐅᒐᓕᕆᓂᕐᒥᑦ ᐊᖏᔪᐊᓘᒋᐊᖃᖅᑯᖅ. 
ᓴᓇᓐᖑᐊᖅᑏᑦ ᒫᓐᓇ 20%-ᒥᑦ ᓄᓇᕗᒻᒥ 
ᐃᖅᑲᓇᐃᔭᖅᑎᐅᕗᑦ ᐅᑭᐅᓕᓐᓂᒃ 14 ᐅᖓᑖᓄᑦ” 
ᑕᒫᓂᖃᐃ 4,000-ᖑᓪᓗᑎᒃ ᑕᑎᖃᖅᐸᑉᐳᑦ 
ᓂᐅᕕᐊᔅᓴᖏᓐᓂ ᐃᓅᓇᓱᐊᕐᔪᑎᒋᓪᓗᓂᒋᑦ, ᐅᕝᕙᓘᓐᓃᑦ 
ᑮᓇᐅᔭᓕᐅᕈᑎᒋᓪᓗᓂᒋᑦ. 

ᐊᒥᓱᑦ ᐅᖃᖃᑦᑕᖅᓯᒪᔪᑦ ᐱᒻᒪᕆᐅᓂᖓᓐᓂ 
ᓴᓇᐅᒐᓕᕆᓂᖅ ᑐᓐᖓᕕᐅᒐᔭᕐᖓᑦ 
ᐱᕈᖅᐸᓪᓕᐊᓂᐊᖅᑎᓪᓗᒍ ᒪᑭᒪᔾᔪᑎᔅᓴᐅᔪᓕᒫᑦ. 
ᐱᒋᐊᓚᐅᖅᓯᒪᔪᖅ ᑮᓇᐅᔭᖅᑖᖅᐸᑦᑐᑎᒃ ᓄᓇᕗᒻᒥ 
ᓴᓇᓐᖑᐊᖅᑐᑦ ᑖᕙᓂ ᐅᑭᐅᓂᒃ 50-ᓂᒃ 
ᐊᓂᒍᖅᓯᒪᓕᖅᑐᓂ ᐅᒃᑯᓯᔅᓴᓂᒃ ᓂᐅᕐᕈᑎᖃᖃᑦᑕᓚᐅᖅᑐᑦ 
ᖃᓪᓗᓈᓄᑦ ᑲᓇᑕᒥ. ᑕᒪᓐᓇ ᐱᒻᒪᕆᐅᖏᓐᓇᖅᑯᖅ 
ᐃᓚᒋᔭᐅᖃᑕᐅᓂᖅ ᓴᓇᐅᒐᓕᕆᓂᕐᒥᑦ 
ᑮᓇᐅᔭᓕᐅᕐᓂᑐᐃᓐᓇᐅᖏᑦᑐᒧᑦ, ᑭᓯᐊᓂᑦᑕᐅ 
ᐃᓕᓐᓂᐊᑎᑦᑎᓂᕐᒥᑦ ᐊᓯᖏᓐᓂ ᒪᑭᒪᔾᔪᑎᖃᕈᓐᓇᓂᕐᒥᑦ. 
ᖃᐅᔨᓴᖅᑐᖃᓚᐅᖅᓯᒪᒻᒪᑦ ᓄᓇᕗᒻᒥ ᐃᖅᑲᓇᐃᔭᖅᑐᓂᒃ 
2000-ᖑᑎᓪᓗᒍ ᓇᓗᓇᐃᓚᐅᖅᓯᒪᔪᖅ, 
“ᓴᖅᑭᔮᖅᑎᑦᑎᓂᕐᒥᑦ ᐱᔪᓐᓇᕐᓂᖏᓐᓂ ᐱᕙᓪᓕᐊᓪᓗᑎᒃ 
ᐃᓄᐃᑦ ᑕᐃᒪᐃᑦᑐᑕᖃᕇᖅᑐᓂ (ᓲᕐᓗ ᓴᓇᐅᒐᓕᕆᓂᕐᒥᑦ 
ᐅᕝᕙᓘᓐᓃᑦ ᐊᓯᕙᖃᑦᑕᖅᑐᓂᒃ) ᐃᓄᐃᑦ ᐊᒥᓲᓂᖅᓴᐃᑦ ᐱᖃᑕᐅᓂᖅᓴᐅᓂᐊᓕᖅᑐᑦ 
ᑮᓇᐅᔭᓕᐅᖃᑕᐅᓗᑎᒃ...” ᐃᓕᓐᓂᐊᖅᑎᑦᑎᓂᖅ ᐱᓇᓱᐊᕐᓂᕐᒥᑦ ᐱᔪᓐᓇᕐᓂᒥᓪᓗ ᓴᓇᐅᒐᓕᕆᓂᕐᒥᑦ 
ᒪᑭᒪᔾᔪᑎᖃᕈᓐᓇᕐᖓᑕ ᓴᓇᓐᖑᐊᕐᓂᒃᑯᑦ ᐊᒡᒐᑯᓪᓗ ᓴᓇᓂᕐᒥᑦ ᓴᖅᑭᖅᑕᐅᓯᒪᓪᓗᑎᒃ ᓄᓇᕗᑦ 
ᐱᕙᓪᓕᐊᔪᓕᕆᓂᕐᒧᑦ ᐸᕐᓇᐅᑎᖏᓐᓂ, ᑕᐃᒪᐃᓐᓂᖓᓐᓄᑦ ᐸᕐᓇᐅᑎᓕᐅᖁᔨᓚᐅᖅᑯᑦ 
ᓴᖅᑭᔮᖅᑎᑦᑎᓂᕐᒥᑦ ᐃᑲᔪᖅᑐᐃᓂᒥᓪᓗ ᐱᕈᖅᐸᓪᓕᐊᔪᒥᑦ ᓴᓇᐅᒐᓕᕆᓂᕐᒥᑦ.

ᐱ

ᓄᓇᕗᒻᒥ ᐃᓕᓴᕆᔭᐅᓯᒪᕗᖅ “ᑲᓇᑕᒥ 
ᓴᓇᓐᖑᐊᒃᑲᐅᓂᖅᐹᖑᔭᕆᐊᖏᑕ.” ᑭᓐᖓᕐᓂ, 
ᓴᓇᓐᖑᐊᕆᐊᓯᖅᑳᓚᐅᖅᓯᒪᓂᕋᖅᑕᐅᓪᓗᑎᒃ 
ᓄᓇᕗᒻᒥ, ᐆᑦᑐᑕᐅᒐᔪᑦᑐᖅ ᓇᓗᓇᐃᖅᑕᐅᓯᒪᓪᓗᓂᓗ 
“ᓴᓇᓐᖑᐊᖅᑎᐅᒐᔪᓐᓂᖅᐹᖑᕗᑦ ᑲᓇᑕᒥ.” ᐊᑕᐅᓯᖅ ᑎᓴᒪᓂᒃ 
ᐃᓄᓐᓂᒃ ᐃᖅᑲᓇᐃᔭᖅᑐᓂᒃ ᑭᓐᖓᕐᓂᑦ ᓴᓇᓐᖑᐊᖅᑎᐅᕗᑦ, 
30-ᕌᖅᑎᓗᐊᓐᖑᐊᒻᒪᕆᑦᑐᒍ ᐊᖏᓂᖅᓴᖅ ᑲᓇᑕᒥ. 
ᓈᒻᒪᑭᓪᓗᑎᒃ ᐊᓯᖏᑦ, ᐃᓚᒋᔭᐅᖃᑕᐅᔪᑦ ᐊᒥᓲᓪᓗᑎᒃ 
ᓴᓇᓐᖑᐊᖃᑦᑕᖅᑐᑦ ᐊᒡᒐᒥᓄᑦ ᓇᒥᑐᐃᓐᓇᑦᑎᐊᖅ ᓄᓇᕗᒻᒥ, 
ᐱᐅᔪᐊᓘᓪᓗᑎᒃ ᐊᑐᕐᓂᖃᕐᓂᖏᓐᓄᑦ ᐃᓄᐃᑦ ᐱᖅᑯᓯᖏᓐᓂ 
ᐃᓕᖅᑯᓯᖏᓐᓂᓪ.

ᐱᓕᕆᓂᖏᓪᓕ ᒐᕙᒪᒃᑯᑦ ᐃᑲᔪᖅᑐᐃᔪᑦ ᓴᓇᐅᒐᓕᕆᓂᕐᒥᑦ 
ᓂᐅᕕᖃᑦᑕᖅᑐᑎᒃ ᓂᐅᕐᕈᑎᖃᖃᑦᑕᖅᑐᑎᒃ ᐃᓄᐃᑦ 
ᓴᓇᓐᖑᐊᒐᖏᓐᓂ ᓱᓕ ᐅᓪᓗᒥᒧᑦ ᑕᐃᒪᐃᑦᑐᖅ. ᑕᒪᒃᑯᐊ 

ᐱᓕᕆᐊᕆᓯᒪᔭᖏᑦ ᐊᓯᔾᔨᖅᓯᒪᓕᖅᑐᑦ ᐅᑭᐅᓂᒃ ᖁᓕᐅᓕᖅᑐᓂᒃ, ᐊᓯᔾᔨᖅᓯᒪᓪᓚᕆᓕᖅᑐᑦ 
ᐅᑭᐅᓂᒃ ᐊᕙᑎᓂᒃ, ᒐᕙᒪᒃᑯᑦ ᐃᑲᔪᖅᑐᐃᓂᖏᑦ ᐊᓯᔾᔨᖅᓯᒪᓕᕐᖓᑕ ᐃᖅᑲᓇᐃᔭᖅᑎᖏᑦ 
ᓱᓇᒃᑯᑖᖏᓪᓗ, ᓴᖅᑭᔮᖅᑎᑦᑎᓂᖏᑦ ᓂᐅᕐᕈᑎᖃᕐᓂᖏᓪᓗ, ᐃᖅᑲᓇᐃᔭᖅᑎᖃᖔᓕᖅᑐᑎᒃ 
ᐱᓕᕆᔨᐅᔪᓂᒃ ᐅᖃᐅᔾᔨᒋᐊᖅᑎᓂᓪᓗ ᓄᓇᓕᓐᓂᑦ, ᓴᓐᖏᓂᖅᓴᒥᑦ ᓇᒻᒥᓂᖃᐅᖁᔨᓪᓗᑎᒃ 
ᒐᕙᒪᐅᓐᖏᑦᑐᓂᓪᓗ ᐱᓕᕆᕙᑦᑐᑎᒃ. ᑕᒪᓐᓇ ᐊᓯᔾᔨᐸᓪᓕᐊᓂᖓᓐᓂ ᓇᓗᓇᕈᑎᒋᓯᒪᓕᖅᑕᖓ, 
ᐱᓕᕆᐊᖑᔭᕆᐊᓕᐅᒐᓗᐊᑦ ᐱᔭᕇᖅᓯᒪᒐᑎᒃ. ᑕᐃᒪᐃᓐᓂᖓᓐᓄᑦ, ᑖᓐᓇ ᓴᓇᐅᒐᓕᕆᓂᕐᒧᑦ 
ᐸᕐᓇᐅᑎ ᐊᔅᓱᕉᑎᖃᖅᓯᒪᕗᖅ ᐊᓯᔾᔨᕐᓂᖏᓐᓂ ᐃᖅᑲᓇᐃᔭᕐᕖᑦ ᐃᑲᔪᖅᑐᐃᖃᑕᐅᓚᐅᖅᑐᓂᒃ 
ᓴᓇᐅᒐᓕᕆᓂᕐᒥᑦ ᐅᓪᓗᒥᐅᔪᖅ, ᐊᒻᒪᓗ “ᐱᓕᕆᖃᑎᖃᖅᐸᓪᓕᐊᒋᐊᖃᕐᓂᖅ” ᓴᖅᑭᖅᓯᒪᕗᖅ. 

ᒐᕙᒪᒃᑯᑦ ᓱᓕ ᐃᑲᔪᖅᑐᐃᓐᓇᖅᑐᑦ ᑮᓇᐅᔭᖅᑎᒍᑦ, ᑭᓯᐊᓂᓕ. ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ, ᓇᒻᒥᓂᖃᖅᑎᐅᔪᒃᑯᑦ ᐊᒻᒪᓗ ᓄᓇᓕᓐᓂ ᐃᑲᔪᖅᑐᖅᑕᐅᕙᑦᑐᑦ ᐃᑲᔫᑎᔅᓴᐃᑦ, 
ᐃᖅᑲᓇᐃᔭᕐᕖᓪᓗ ᓲᕐᓗ ᓄᓇᕗᒻᒥ ᑯᐊᐳᕇᓴᐅᔪᑦ, ᐃᑲᔪᖃᑦᑕᖅᑐᑦ $1-ᒥᓕᐊᖑᓗᐊᖅᑐᓂᒃ 
ᐊᕐᕌᒍᑕᒫᑦ ᓴᓇᐅᒐᓕᕆᓂᕐᒧᑦ. ᐃᖅᑲᓇᐃᔭᕐᕕᓪᓕ ᑮᓇᐅᔭᖃᖅᑎᑦᑎᓪᓗᐊᑕᕐᒥᔪᖅ ᓄᓇᕗᑦ 
ᓴᓇᓐᖑᐊᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ, ᐊᒻᒪᓗ ᐃᑯᐱᑦᑐᓕᕆᔨᒃᑯᑦ, ᑮᓇᐅᔭᖅᑎᒍᑦ 
ᐃᑲᔪᖃᑦᑕᖅᑐᑦ ᒪᑭᒪᔾᔪᑎᔅᓴᐅᒐᔭᖅᑐᓂᒃ ᐱᖅᑯᓯᕐᒥᑎᒋᑦ. ᒐᕙᒪᑐᖃᒃᑯᑦ, ᐊᖅᑯᑎᖃᖅᑐᑎᒃ 
ᐊᕕᑦᑐᖅᓯᒪᔪᓂᒃ ᐊᓪᓚᕕᖏᓐᓂ ᐃᓄᓕᕆᔨᑐᖃᒃᑯᑦ ᑲᓇᑕᒥ ᓄᓇᕗᒻᒥ, ᐱᓂᐊᕐᓂᕋᖅᓯᒪᓪᓗᑎᓪᓗ 
ᐃᑲᔫᑎᐅᒐᔭᖅᑐᓂᒃ ᓴᓇᐅᒍᓕᕆᓂᕐᒥᑦ. 

ᐱᓕᕆᖃᑎᖃᖅᐸᓪᓕᐊᖏᓐᓇᖅᑐᑦ, ᐊᒻᒪᓗ ᐊᑭᖏᑦ ᓴᓇᐅᒐᓕᕆᓂᖅ, ᑲᑎᑦᑐᒋᑦ ᐊᐅᓚᑕᐅᓂᖏᑦ 
ᒐᕙᒪᒃᑯᓐᓂ ᐃᑲᔪᖅᑐᐃᕗᑦ ᑕᒪᐅᓇ ᐅᓪᓗᒥᐅᔪᖅ, ᐱᐅᓂᕋᖅᑕᐅᓯᒪᕗᖅ ᐸᕐᓇᐅᑎᓂᒃ 
ᑕᐃᒪᐃᓕᖓᓪᓗᓂ. ᓴᓇᐅᒐᐃᑦ: ᐱᕈᖅᐸᓪᓕᐊᓇᓱᐊᕐᓂᖅ ᓄᓇᕗᒻᒥ ᓴᓇᐅᒐᓕᕆᓂᕐᒥᑦ ᐸᕐᓇᐅᑎᓂᒃ 
ᐊᑐᐃᓐᓇᐅᑎᑦᑎᕗᖅ ᑕᒪᒃᑯᐊ ᑲᔪᓯᖁᓪᓗᒋᑦ ᓄᓇᕗᑦ ᐱᕙᓪᓕᐊᔪᓕᕆᔨᑯᑦ ᐸᕐᓇᐅᑎᒋᓯᒪᔭᖏᑦ 
2013-ᒧᓄᑦ, “ᑕᒪᓐᓇ ᓴᓇᐅᒐᓕᕆᓂᖅ ᐃᑲᔫᑎᖃᕐᓂᐊᖅᑐᖅ ᑕᒫᓂᖃᐃ $50-ᒥᓕᐊᓂᒃ ᐊᕐᕌᒍᑕᒫᑦ 
ᒪᑭᒪᔾᔪᑎᐅᕙᑦᑐᒃᑯᑦ.” 

ᒥᖅᓱᒐᔅᓴᐃᑦ ᓄᓇᕗᑦ ᓴᓇᓐᖑᐊᕐᓂᕐᒧᑦ 
ᖁᕕᐊᓲᑎᖃᕐᓂᖏᑦ, ᐃᖃᓗᓐᓂ, 2005

ᐊᔅᓱᕉᑎᐅᕙᑦᑐᑦ ᓴᓇᔨᐅᕙᑦᑐᓄᑦ

ᐊᔾᔨᒌᖏᑦᑐᓂᒃ ᖃᐅᔨᓴᐅᑎᐅᓯᒪᔪᖅ ᑲᑎᒪᓂᐅᖃᑦᑕᖅᓯᒪᔪᓪᓗ ᓄᐊᑦᑎᓚᐅᖅᓯᒪᔪᑦ 
ᐸᕐᓇᐅᑎᓕᐊᕆᓂᐊᖅᑕᒥᓄᑦ ᐊᔅᓱᕉᑕᐅᖃᑦᑕᕐᓂᖏᓐᓂ ᓄᓇᕗᒻᒥ ᓴᓇᓐᖑᐊᖅᑎᓄᑦ 
ᓄᓇᓕᓐᓂᒃ. ᐃᑲᔪᖅᑕᐅᓪᓗᑎᒃ ᑳᓐᑐᕌᖅᑐᓂᒃ ᑲᑎᒪᑎᑦᑎᑎᓪᓗᒋᑦ ᓇᒻᒥᓂᕐᓗ 
ᐊᐱᖅᓱᖃᑦᑕᖅᑐᑎᒃ ᐊᒻᒪᓗ ᐃᓕᓐᓂᐊᑎᑦᑎᓪᓗᑎᒃ ᑭᒻᒥᕈᒻᒥ, 40-ᐅᓗᐊᖅᑐᑦ 
ᐊᔅᓱᕉᑕᐅᕙᑦᑐᑦ ᐊᐳᕈᑕᐅᕙᑦᑐᑦ ᐅᖃᐅᓯᐅᓚᐅᖅᑐᑦ. ᐸᕐᓇᐅᑎᓕᐅᖅᐸᓪᓕᐊᓚᐅᓐᖏᑦᑐᑦ 
ᑭᓯᐊᓂ ᐃᓕᓴᕆᔭᐅᓯᒪᓕᕐᖓᑕ ᑕᒪᒃᑯᐊ, ᐊᒻᒪᓗ ᓇᓗᓇᐃᖅᑐᖅᑐᒋᑦ ᑲᒪᒋᔭᐅᒐᔭᖅᑐᑎᓪᓗ 
ᑭᖑᓪᓕᖅᐹᒥ ᐸᕐᓇᐅᑎᐅᔪᒥ.

ᐊᒥᓱᑲᓪᓚᐃᑦ ᓴᖅᑭᖃᑦᑕᐃᓐᓇᓚᐅᖅᑐᑦ ᐅᖃᐅᓯᐅᔪᓂᒃ ᓄᓇᓕᓐᓂ. ᓴᓇᓐᖑᐊᖅᑏᑦ 
ᐅᖃᖃᑦᑕᖅᑐᑎᒃ ᐊᑐᐃᓐᓇᐅᔪᖃᑦᑎᐊᖃᑦᑕᕐᓗᓂ ᓴᓇᐅᒐᔅᓴᓂᒃ. ᓴᓐᖏᓂᖅᓴᒥᓪᓗ ᓄᓇᓕᓐᓂᑦ, 
ᑲᓇᑕᒥ ᓯᓚᕐᔪᐊᒥᓗ ᓂᐅᕐᕈᑎᖃᕋᓱᐊᖃᑦᑕᕐᓗᑎᒃ, ᐱᓗᐊᖅᑐᒥᓪᓗ, ᑕᐃᒫᔅᓴᐃᓐᓇᖅᑕᐅ 
ᐊᑭᓕᖅᓱᖅᑕᐅᖃᑦᑕᕈᒪᒐᔭᖅᑐᖅ ᓴᓇᐅᒐᖏᓐᓄᑦ. 

ᑕᒪᓐᓇ ᐱᒻᒪᕆᐅᒻᒪᑦ ᓴᓇᓐᖑᐊᖅᑎᓄᑦ ᐃᓕᓴᕆᔭᐅᓂᖅ ᐊᒻᒪᓗ ᒪᑭᒪᔾᔪᑎᖃᕋᓱᐊᕐᓂᖅ 
ᐱᖅᑯᓯᕐᒥᑎᒍᓪᓗ ᐱᕚᓪᓕᕈᑎᖃᕐᓗᑎᒃ. ᓴᐳᔾᔭᐅᔪᒪᔪᑦ ᑕᐃᒃᑯᓂᖓ ᐊᔪᕆᖃᑦᑕᖅᑐᓂᒃ 
ᐊᑐᑐᐃᓐᓇᖅᑐᑎᒃ ᐊᖏᖅᑕᐅᓯᒪᓐᖏᑦᑎᐊᖅᑐᑎᒃ. 

ᓴᓇᐅᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᐅᖃᐅᓯᖃᓚᐅᕐᒥᔪᑦ ᑕᐃᒪᐃᑦᑐᓴᐃᓐᓇᕐᓂᑦ ᐃᓱᒫᓘᑎᐅᔪᓂᒃ, 
ᐊᒻᒪᓗ ᓇᓗᓇᐃᖅᓯᒪᓂᖅᓴᕆᓪᓗᓂᒋᔾᔪ ᓂᐅᕐᕈᑎᖃᕐᓂᕐᒥᑦ ᐊᒻᒪᓗ ᓇᒻᒥᓂᖃᕐᓂᕐᒥᑦ 
ᐱᕙᓪᓕᐊᑎᑦᑎᒐᓱᐊᕐᓂᕐᒥᑦ ᐊᑲᐅᓐᖏᓕᐅᕈᑕᐅᕙᑦᑐᑦ. 

ᓄᓇᕗᒻᒥ ᓴᓇᐅᒐᓕᕆᔩᑦ: ᐊᔅᓱᕉᑕᐅᓗᐊᖃᑦᑕᖅᑐᑦ
ᐃᒻᒥᒃᑰᖅᑐᑦ ᓴᓇᔩᑦ	 ᓴᓇᔪᓕᕆᔨᒃᑯᑦ ᑲᑐᔾᔨᖃᑎᒌᖏᑦ
ᐊᑐᐃᓐᓇᐅᓂᖏᑦ ᓴᓇᓐᖑᐊᕋᔅᓴᐃᑦ	 ᐱᐅᓂᖏᑦ ᓴᓇᔭᐅᕙᑦᑐᑦ

ᐊᑐᐊᒐᐃᑦ ᐊᑦᑕᓇᓐᖏᑦᑐᒥ ᐱᓕᕆᔪᓐᓇᕐᓗᓂ	 ᑎᒍᓯᒍᓐᓇᕐᓗᑎᒃ ᐅᓪᓗᒥᒨᖓᓂᖅᓴᐅᔪᓂᒃ

ᐃᓕᓐᓂᐊᑎᑦᑎᓂᖅ ᖃᓄᐃᑦᑐᑐᐃᓐᓇᕐᓂᑦ ᐱᖅᑯᓯᖏᑎᒍᑦ 	 ᓴᓇᓂᕐᒥ ᐊᑐᐃᓐᓇᐅᑎᑦᑎᓂᖅ ᓈᒻᒪᑦᑐᓂᒃ  
ᐱᖃᓯᐅᑎᓗᒋᑦ ᒪᑯᐊ: ᓴᓇᓐᖑᐊᕐᓂᖅ, 	 ᐅᓪᓗᒥᒧᓪᓗ ᖃᐅᔨᓴᖅᑕᐅᓯᒪᔪᓂᒃ ᓄᓇᕗᒻᒥ 
ᓇᒻᒥᓂᖃᕐᓂᕐᒥᑦᐃᓕᓐᓂᐊᕐᓂᖅ, ᐃᓕᓐᓂᐊᕕᒻᒥ ᐃᓕᓐᓂᐊᕈᑎᓕᐅᕐᓂᖅ	 ᓴᓇᐅᒐᓕᕆᓂᕐᒥᑦ

ᐱᔪᓐᓇᕐᓗᑎᒃ ᓄᓇᖓᓐᓂ ᓯᓚᕐᔪᐊᒥᓗ ᓂᐅᕐᕈᑎᔅᓴᓂᒃ	 ᐊᑭᖏᑦ ᑕᐃᒪᐃᓪᓗᐊᖃᑦᑕᕐᓗᑎᒃ

ᑮᓇᐅᔭᖅᑖᕐᕕᐅᔪᓐᓇᖅᑐᓂᒃ ᐱᑕᖃᕐᓗᑎᒃ, 	 ᐱᒻᒪᕆᐅᕗᖅ ᑎᒍᓯᑐᐃᓐᓇᕈᓐᓇᓂᕐᒥᑦ  
ᐊᒻᒪᓗ ᐊᔾᔨᓕᐅᖅᑕᐅᖃᑦᑕᓐᖏᒍᓐᓇᕐᓗᑎᒃ ᐊᒻᒪᓗ 	 ᐅᓪᓗᒥᒧᑦ ᑎᑎᕋᖅᓯᒪᖃᑦᑕᕐᓗᑭᒃ  
ᖃᕋᓴᐅᔭᒃᑯᑦ, ᐊᑐᐃᓐᓇᐅᒻᒥᓗᑎᒃ 	 ᓴᓇᓐᖑᐊᖅᑏᑦ 
ᐃᓄᑦᑎᑐᑦ ᐃᓄᐃᓐᓇᑐᕐᓗ	

ᐃᓱᒫᓗᒋᔭᐅᖏᓐᓇᕐᒥᔪᖅ ᑕᐃᒪ ᓴᓇᓐᖑᐊᖅᑎᓄᑦ ᐅᑭᐅᖑᓕᖅᑐᓄᑦ ᖁᓕᓄᑦ ᐊᓂᒍᖅᓯᒪᔪᓂᒃ 
ᓴᓇᓐᖑᐊᒐᔅᓴᐃᑦ ᐊᑐᐃᓐᓇᐅᓐᖏᓗᐊᕐᓂᖏᑦ. ᑲᑎᒪᑎᑦᑎᑎᓪᓗᒋᑦ ᐸᕐᓇᐅᑎᓕᐅᕋᓱᐊᖅᑎᓪᓗᒋᑦ, 
ᓴᓇᓐᖑᐊᖅᑏᑦ ᐊᔅᓱᕉᑎᖃᐃᓐᓇᖃᑦᑕᕐᓂᕋᓚᐅᖅᑐᑦ ᑕᒪᑐᒥᖓ. ᑕᒪᓐᓇ ᓇᒥᑐᐃᓐᓇᖅ 
ᐱᒻᒪᕆᐅᒋᔭᐅᔪᖅ, ᐃᓛᒃᑰᖓᔪᒥᒃ ᐱᒋᐊᕈᑎᔅᓴᒥᑦ ᐸᕐᓇᐅᑎᓕᐅᖁᔨᓚᐅᖅᑐᑦ 
ᐱᕙᓪᓕᐊᔪᓕᕆᔨᒃᑯᓐᓂ ᐃᖏᕐᕋᔪᓕᕆᔨᒃᑯᓂᓪᓗ ᐃᓚᒋᖃᓯᐅᑎᒐᓗᐊᕐᓗᓂᐅᒃ ᓴᓇᐅᒐᐃᑦ. 

ᑕᒪᓐᓇᑦᑕᐅ ᐅᖃᐅᓯᐅᕙᓚᐅᖅᑐᖅ ᓴᓇᔭᐅᓂᖏᓐᓂ, ᓂᐅᕐᕈᑎᖃᕐᓂᒥᓪᓗ 
ᓇᐅᒃᑯᑐᐃᓐᓇᖅᑎᒍᑦ ᓴᓇᐅᒐᓕᕆᓂᕐᒥᑦ. ᐊᒥᓱᑦ ᓴᓇᓐᖑᐊᖅᑏᑦ ᐃᓱᒪᔪᐃᓐᓇᐅᐸᓗᓚᐅᖅᑐᑦ 
ᐊᑭᒋᒐᔭᓐᖑᐊᖅᑕᖓᓐᓂ ᐊᑭᖃᖅᑎᑕᐅᕙᓐᖏᒋᐊᖏᓐᓂ ᒫᓐᓇᐅᔪᖅ ᐊᑐᖅᑕᐅᕙᑦᑐᒥ, 
ᓇᓖᕌᕈᑎᔅᓴᓂᒃ ᐃᓱᒪᖅᓴᖅᓯᐅᓚᐅᖅᑐᖅ ᐱᔾᔪᑎᖃᖅᓯᓐᓈᖅᑐᑎᒃ ᓂᐅᕐᕈᑎᖃᕐᓂᕐᒥᑦ. 
ᐊᔅᓱᕉᑕᐅᓗᐊᓚᐅᖅᑐᖅ ᑕᕝᕙᓂ ᐸᕐᓇᐅᑎᒥ, ᒪᓕᒐᓱᐊᖅᑐᒍ ᑐᕌᒐᐅᔪᖅ, ᐊᖏᓂᖅᐹᖅᑎᒍᑦ 
ᒪᑭᒪᔾᔪᑎᔅᓴᑎᒍᑦ ᐱᕚᓪᓕᖁᓪᓗᒋᑦ ᐊᑐᓂ ᓴᓇᓐᖑᐊᖅᑏᑦ, ᐃᑲᔪᖅᑐᕐᓗᒋᑦ ᐊᑦᑕᓇᐃᖅᓯᒪᓗᒍᑦ 
ᐃᓅᓇᓱᐊᕐᔪᑎᒋᕙᑦᑕᖏᑦ ᑕᐃᒃᑯᓄᖓ ᐃᓚᒋᔭᐅᖃᑕᐅᕙᑦᑐᓄᑦ ᓴᓇᐅᒐᖅᑎᒍᑦ ᒪᑭᒪᔾᔪᑕᐅᕙᑦᑐᓂᒃ.

ᑲᓇᓐᓇᕐᒥ ᓂᒋᐊᓂᓗ ᐊᖅᑯᑕᐅᕙᑦᑐᑦ

$100 $200 $400

ᐊᖅᑯᑕᐅᕙᑦᑐᑦ:
•  ᐊᑭᑐᓂᖅᓴᐅᑎᒐᓱᐊᕐᓗᒋᑦ 
• ᓴᓇᓐᖑᐊᖅᑎ ᐳᓴᓐᑎᖓᓐᓂ ᖃᑦᑏᓐᓇᕈᓘᓲᖑᒪᑕ ᐱᔭᖏᓐᓂ

ᒪᑭᒪᔾᔪᑕᑐᐃᓐᓇᐅᕙᑦᑐᑦ
ᒪᑭᒪᔾᔪᑎᑐᐃᓐᓇᐃᑦ:
•  ᓴᓇᓐᖑᐊᖅᑎ ᐊᑭᓪᓚᕆᖓᓐᓂ ᑐᓂᔭᐅᕙᓐᖏᑦᑐᖅ 

ᓴᓇᐅᒐᒥᓄᑦ
•  ᐱᑕᖃᖅᑐᖅ ᐅᐱᓐᓇᕋᓂ ᐊᑐᐃᓐᓇᖅᑕᖃᓐᖏᑦᑐᖅ 

ᐊᑐᐊᕆᐊᓕᓐᓂᒃ ᓄᓇᓕᓐᓂᑦ
•  ᑮᓇᐅᔭᖅᑖᖅᑕᐅᑎᒋᕙᑦᑐᖅ ᓴᓇᓐᖑᐊᖅᑎ 

ᐱᔭᕆᐊᓕᒻᒥᓂᒃ ᐱᓂᐊᕋᒥ
• ᐋᖅᑮᕙᑦᑐᑦ ᐊᑭᖏᓐᓂ ᓂᐅᕐᕈᑕᐅᓂᐊᖅᑐᓄᑦ
• ᐋᖅᑮᕙᑦᑐᑦ ᓴᐳᒻᒥᔭᐅᒋᐊᖃᕐᓂᖏᓐᓂ ᐱᖁᑎᒋᔭᐅᔪᓄᑦ

ᓂᐅᕐᕈᑎᖃᓪᓚᕆᓐᓂᒃᑯᑦ:
•  ᖁᑦᑎᓂᖅᓴᒥᑦ ᐳᓴᓐᑎᖓᓐᓂ ᓴᓇᓐᖑᐊᖅᑎ 

ᓴᓇᔭᒥᓂᕐᒥᓄᑦ ᐱᓂᖅᓴᐅᕙᑦᑐᑦ
•  ᐃᓂᒋᔭᕆᐊᓕᖓᓐᓂ ᐃᓂᖃᔅᓴᐃᓐᓇᕆᐊᖃᓐᖏᑦᑐᖅ
•  ᐊᑭᖏᑦ ᓴᓇᐅᒐᐅᑉ ᓂᐅᕐᕈᑎᖃᕐᓂᕐᒧᑦ 

ᐋᖅᑭᔅᓯᒪᓪᓚᕆᓐᖏᑦᑐᖅ

ᓴᓇᓐᖑᐊᖅᑎ ᓄᓇᓕᒻᒥ 
ᓂᐅᕕᖅᐸᑦᑐᖅ ᐊᐅᓪᓚᑎᑦᑎᓂᖅ ᐃᓗᑦᑐᓂᒃ 

ᓂᐅᕐᕈᑎᖃᕐᓂᖅ ᐊᐅᓪᓚᑎᑦᑎᓂᖅ ᓂᐅᕕᕐᕕᒃ ᓂᐅᕕᖅᐸᑦᑐᖅ

$100

ᓴᓇᓐᖑᐊᖅᑎ ᓂᐅᕕᖅᐸᑦᑐᖅ

$100

ᓂᐅᕐᕈᑎᖃᓪᓚᕆᓐᓂᖅ

$300

ᓴᓇᓐᖑᐊᖅᑎ ᓂᐅᕕᖅᐸᑦᑐᖅ

$400

ᐊᐅᓪᓚᑎᑦᑎᓂᖅ

ᐱᔭᖅ: ᓄᓇᕗᑦ ᒐᕙᒪᖓᓐᓂ, ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᕕᖓᓐᓂ

ᑐᕌᒐᖏᑦ

ᑭᐅᓗᒍ ᑕᒪᓐᓇ ᐊᔅᓱᕉᑕᐅᕙᑦᑐᖅ ᐱᕈᖅᐸᓪᓕᐊᒐᓱᐊᕐᓂᖏᓐᓂ ᐱᕙᓪᓕᐊᒐᓱᐊᕐᓂᖏᓐᓂᓪᓗ 
ᓄᓇᕗᒻᒥ ᓴᓇᐅᒐᓕᕆᓂᕐᒥᑦ, ᐸᕐᓇᑦᑏᑦ ᑎᑎᕋᖅᓯᓚᐅᖅᑐᑦ ᑐᕌᒐᔅᓴᓂᒃ ᐸᕐᓇᐅᑎᖏᓐᓂ:

ᐊᑭᑦᑐᕆᐊᕐᓗᒋᑦ ᓄᓇᕗᒻᒥ ᓴᓇᐅᒐᓕᕆᓂᕐᒥᑦ ᐱᐅᓯᕚᖅᑎᓪᓗᒋᑦ 
ᓴᓇᓯᒪᓂᖏᑦ, ᐱᐅᓯᕚᕐᓕᖅᑎᓪᓗᒋᑦ ᐃᑲᔪᖅᑐᐃᓂᒃᑯᑦ, ᐱᓕᕆᖃᑎᖃᕐᓗᑎᒃ 
ᓄᓇᕗᒻᒥ ᓴᓇᓐᖑᐊᖅᑎᐅᔪᓂᒃ, ᑲᑐᔾᔨᖃᑎᒌᖏᓐᓂᓪᓗ ᓄᓇᓕᖏᓐᓂᓪᓗ.

ᐱ
ᕙ
ᓪᓕ

ᐊ
ᔪᓕ

ᕆ
ᔨᒃᑯᑦ ᐃ

ᖏ
ᕐᕋᔪᓕ

ᕆ
ᔨᒃᑯᓪᓗ

ᑎᑎᖅᑐᒐᖅᑕᐅᓯᒪᔪᖅ ᔮᒃ ᓄᕕᔭᐅᑉ ᑲᖏᖅᖠᓂᕐᒥ, 2007

ᐊᑐᐊᖅᑕᐅᔾᔪᑎᐅᓂᐊᖅᑐᑦ

ᓴᓇᐅᒐᐃᑦ: ᐱᕈᖅᐸᓪᓕᐊᓇᓱᐊᕐᓂᖅ ᓄᓇᕗᒻᒥ ᓴᓇᐅᒐᓕᕆᓂᕐᒥᑦ ᑕᑯᓐᓇᓗᐊᖅᑐᖅ 
ᒪᑭᒪᔾᔪᑎᔅᓴᓂᒃ ᒪᓖᓐᓇᕋᓗᐊᖅᑐᓂ ᐃᑲᔪᖅᑐᐃᖏᓐᓇᕋᓗᐊᖅᑐᓂᓗ ᖃᓄᖅ ᓴᓇᓐᖑᐊᖅᑎ 
ᓴᓇᖃᑦᑕᕐᓂᐊᕐᒪᖔᖅ ᓴᓇᔭᒥᓂᒃ. ᐸᕐᓇᐅᑎᒃ ᐱᓇᓱᐊᖅᑐᖅ ᐅᖃᐅᓯᐅᓯᒪᔪᓂᒃ ᓄᓇᕗᑦ 
ᐱᕙᓪᓕᐊᔪᓕᕆᓂᕐᒥᑦ ᐸᕐᓇᐅᑎᓂᒃ: “ᖁᑦᑎᓂᖅᐹᖅᑎᐊᖅᑎᒍᑦ ᐃᓅᓇᓱᐊᔾᔪᑎᐅᒍᓐᓇᕐᓗᑎᒃ 
ᓄᓇᕗᒻᒥᐅᑕᓕᒫᓄᑦ. ᑕᒪᓐᓇ ᐱᖃᓯᐅᔾᔨᔪᖅ ᐱᐅᓯᕚᓪᓕᖁᓪᓗᒋᑦ, ᑭᓯᐊᓂᓕ 
ᓴᓐᖓᑎᑉᐸᓪᓕᐊᓗᒋᑦ ᐊᔾᔨᐅᖏᑦᑐᖅ ᐃᓅᓯᖅ ᐊᑐᖅᑕᐅᖃᑦᑕᖅᓯᒪᔪᓂᒃ ᐃᓄᓐᓄᑦ 
ᐅᑭᐅᒐᓚᒻᒪᕆᐊᓗᓐᓄᑦ ᑕᒫᓂᖃᐃ 100-ᓂᒃ ᐅᑭᐅᓂᒃ. 

ᐊᑐᐊᒐᐃᑦ ᑖᔅᓱᒧᖓ ᐸᕐᓇᐅᑎᒧᑦ ᒪᓕᑦᑐᑦ ᓄᓇᕗᑦ ᐱᕙᓪᓕᐊᔪᓕᕆᓂᕐᒧᑦ ᐸᕐᓇᐅᑎᖓᓐᓂ, 
ᑕᐃᒃᑯᓄᖓᓪᓗ ᐊᑐᐊᖅᓯᓪᓗᓂ  ᓇᓗᓇᐃᖅᓯᒪᔪᓄᑦ ᓴᓇᐅᒐᓕᕆᓂᕐᒧᑦ. 

	 �ᐃᓕᖅᑯᓯᖏᓐᓃᓐᖔᖅᓯᒪᔪᑦ: ᓄᓇᕗᒻᒥᐅᑦ ᐱᖃᑕᐅᔪᑦ ᓯᓚᕐᔪᐊᒥ ᓴᓇᐅᒐᓕᕆᓂᕐᒥᑦ 
ᐊᑐᐃᓐᓇᖅᑐᑎᑦ ᓱᓕ ᐱᖅᑯᓯᖏᓐᓂ ᐃᓕᖅᑯᓯᖏᓐᓂᓪᓗ, ᒪᓕᑦᑐᑎᒃ ᐅᑉᐱᕆᔭᖏᓐᓂ 
ᐃᓄᐃᑦ ᖃᐅᔨᒪᔭᑐᖃᖏᓐᓂ.

	� ᐱᔪᒪᓂᖏᑦ ᖃᓄᐃᑦᑐᓂᖏᓪᓗ: ᓴᓇᒐᓱᕈᓘᔭᕆᐊᖃᖅᑐᒍᑦ ᐃᖅᑲᓇᐃᔭᕈᓐᓇᕐᓗᑕᓗ 
ᑮᓇᐅᔭᐃᑦ ᒪᓕᓪᓗᑎᒃ ᐃᑲᔪᖅᑐᐃᑦᑎᐊᕈᒪᓪᓗᑕ ᓴᓇᐅᒐᓕᕆᓂᕐᒥᑦ, ᐊᒻᒪᓗ ᐃᑲᔪᖅᑐᐃᓂᖅ 
ᖃᐅᔨᓴᖅᑕᐅᒋᐊᖃᖅᑯᖅ ᐅᓂᒃᑳᓕᐊᖑᓗᑎᓪᓗ ᑲᔪᓯᑦᑎᐊᕋᓗᐊᕐᒪᖔᑕ.

	 �ᓇᒻᒥᓂᖅᓱᕈᓐᓇᕐᓂᖅ: ᓇᒻᒥᓂᖅᓱᕈᓐᓇᕐᓗᑎᒃ, ᐃᓚᒌᑦ ᓄᓇᓖᓪᓗ ᒪᓕᑦᑐᑦ 
ᐱᕙᓪᓕᐊᓂᖏᓐᓂ ᐱᔪᓐᓇᕐᓂᖏᓐᓂ. 

	 �ᓄᓇᓕᓐᓂ ᐊᐅᓚᑦᑎᓂᖅ: ᐱᕙᓪᓕᐊᓗᑎᒃ ᓴᓇᐅᒐᓕᕆᓂᕐᒥᑦ ᓴᓇᓐᖑᐊᖅᑎᓄᑦ 
ᑲᒪᒋᔭᐅᓗᑎᒃ.

	� ᐱᓕᕆᖃᑎᖃᕐᓂᖅ ᑲᑐᔾᔨᖃᑎᒌᓐᓂᕐᓗ: ᐱᕈᖅᐸᓪᓕᐊᓂᖏᑦ ᒪᓕᑦᑐᑦ ᑲᑐᔾᔨᓗᑎᒃ 
ᑐᕌᒐᖏᓐᓂ ᐱᓂᐊᕐᓂᕋᕐᓂᖏᓐᓂᓪᓗ ᐱᓕᕆᖃᑎᖏᓐᓂ ᑲᑐᔾᔨᖃᑎᒌᓂᓪᓗ 
ᐱᓕᕆᖃᑕᐅᔪᓂᒃ.

	� ᒪᑭᒪᔪᓐᓇᕐᓂᖏᑦ: ᓴᓇᐅᒐᓕᕆᓂᖅ ᑲᔪᖏᖅᓴᐃᑦᑎᐊᕈᑕᐅᕗᖅ ᐃᓅᓱᑦᑐᓄᑦ - 
ᓯᕗᓂᑦᑎᓐᓂ ᓴᓇᓐᖑᐊᖅᑎᔅᓴᓄᑦ - ᐱᖃᑕᐅᔪᒪᓗᑎᒃ ᓴᓇᓐᖑᐊᕐᓂᕐᒥᑦ ᐱᕙᓪᓕᐊᓗᑎᒃ 
ᐱᕈᖅᐸᓪᓕᐊᓗᑎᓪᓗ ᓄᓇᓕᖏᓐᓂ.

ᐱᓕᕆᐊᑎᖃᑉᐸᓪᓕᐊᓕᕐᓂᖅ

ᑲᔪᓯᑎᑦᑎᓂᖅ ᐊᑐᓕᖅᑎᑕᐅᒋᐊᖃᕐᓂᖏᓐᓂ 
ᓴᓇᐅᒐᐃᑦ: ᐱᕈᖅᐸᓪᓕᐊᓇᓱᐊᕐᓂᖅ ᓄᓇᕗᒻᒥ 
ᓴᓇᐅᒐᓕᕆᓂᕐᒥᑦ ᒪᓕᑦᑐᖅ ᐱᓕᕆᖃᑎᖃᕐᓂᕐᒥᑦ. 
ᓄᓇᕗᑦ ᒐᕙᒪᒃᑯᖏᑦ, ᐊᖅᑯᑎᖃᖅᑐᑎᒃ 
ᐱᕙᓪᓕᐊᔪᓕᕆᓂᕐᒥᑦ ᐃᖏᕐᕋᔪᓕᕆᓂᕐᒥᓪᓗ, 
ᐃᑲᔪᖅᑐᐃᓂᖅᐹᖑᓂᐊᖅᑐᑦ 
ᐊᑐᓕᖅᑎᑦᑎᓇᓱᐊᕐᓂᕐᒥᑦ ᐱᒋᐊᕈᑕᐅᓂᐊᖅᑐᓂᒃ 
ᐸᕐᓇᐅᑎᓃᑦᑐᓂᒃ, ᑭᓯᐊᓂᓕ 
ᐃᑲᔪᖅᑕᐅᒋᐊᖃᕐᓂᐊᕐᒥᔪᑦ ᐊᓯᖏᓐᓄᑦ 
ᐱᓕᕆᖃᑎᖏᓐᓄᑦ.

ᓄᓇᕗᑦ ᓴᓇᓐᖑᐊᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ 
ᐱᓕᕆᖃᑕᐅᓂᐊᖅᑐᑦ ᐱᔨᑦᑎᕐᓗᑎᒃ ᐊᓯᖏᑎᒍᓪᓗ 
ᓴᓇᓐᖑᐊᖅᑐᓂᒃ ᐊᑐᑎᖃᑦᑎᐊᕐᓗᓂ. 
ᒐᕙᒪᒃᑯᑦ ᐃᑲᔪᕆᐊᖃᕋᔭᖅᑐᖅ ᑲᑐᔾᔨᖃᑎᒌᒥᑦ 
ᐊᑐᓕᖅᑎᑦᑎᓇᓱᐊᕐᓗᑎᒃ ᐸᕐᓇᐅᑎᓂᒃ, 
ᐃᑲᔪᖅᑐᖅᑕᐅᑦᑎᐊᕋᓗᐊᕐᒪᖔᕐᓗ ᖃᐅᔨᒪᒋᐊᕐᓗᑎᒃ 
ᐱᓕᕆᐊᖏᓐᓂ. ᓴᖅᑭᖅᑕᐅᓂᖏᑦ ᓄᓇᕗᑦ 
ᓴᓇᓐᖑᐊᒐᓕᕆᓂᕐᒥᑦ ᑲᑐᔾᔨᖃᑎᒌᖏᑦ 1998-ᒥ 
ᐱᒻᒪᕆᐅᓚᐅᖅᑐᖅ ᐃᑲᔪᖅᑐᐃᔾᔪᑎᖃᕆᐊᖃᓪᓚᕆᒻᒪᑕ 
ᐱᕈᖅᐸᓪᓕᐊᓇᓱᐊᕐᓂᐊᖅᑎᓪᓗᒋᑦ ᓴᓇᐅᒐᓕᕆᓂᖅ. 
ᑲᑐᔾᔨᖃᑎᒌᑦ ᐃᑲᔪᖃᑦᑕᖅᓯᒪᔪᑦ ᓴᓇᓐᖑᐊᖅᑎᓂᒃ ᑐᑭᓯᒋᐊᕈᑎᓂᒃ ᐊᑐᐃᓐᓇᐅᑎᑦᑎᓯᒪᓪᓗᑎᒃ, 
ᓂᐱᖃᖅᑎᐅᓪᓗᑎᒃ, ᐃᓕᓐᓂᐊᖅᑎᑦᑎᓪᓗᑎᒃ ᓂᐅᕐᕈᑎᖃᕐᓂᒥᓪᓗ, ᐊᒻᒪᓗ ᐊᕐᕌᒍᑕᒫᑦ 
ᖁᕕᐊᓲᑎᖃᖃᑦᑕᖅᑐᑎᒃ ᓴᓇᓐᖑᐊᖅᑎᓂᒃ. ᐃᓚᒋᔭᐅᔾᔪᑎᖃᓕᖅᑐᑦ 700-ᓂᒃ ᓴᓇᓐᖑᐊᖅᑎᓂᒃ, 
ᐊᒻᒪᓗ ᑲᑐᔾᔨᖃᑎᒌᑦ ᓂᐱᖃᖅᑎᐅᓪᓗᑎᒃ ᓄᓇᕗᒻᒥ ᓴᓇᐅᒐᓕᕆᓂᕐᒥᑦ. 

ᐊᓯᖏᑦᑕᐅ ᒐᕙᒪᒃᑯᑦ ᐃᖅᑲᓇᐃᔭᕐᕕᒋᑦ ᐱᓕᕆᐊᖃᕐᓂᐊᖅᑐᑎᒃ ᐃᑲᔪᖅᑐᐃᓪᓗᑎᓪᓗ 
ᐊᐅᓚᑦᑎᓗᑎᓪᓗ ᓄᓇᕗᒻᒥ ᓴᓇᐅᒐᓕᕆᓂᕐᒥᑦ ᐃᒪᐃᑦᑐᓪᓗᑎᒃ:

•	 �ᐱᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, ᐃᓐᓇᐃᑦ ᐃᓅᓱᑦᑐᐃᓪᓗ 
ᑮᓇᐅᔭᓕᐅᖅᑎᐅᓇᓱᐊᓐᖏᑦᑐᑦ, ᓄᓇᓕᒻᒦᑦᑐᑦ ᐊᒻᒪᓗ ᑲᑐᔾᔨᖃᑎᒌᑦ ᐱᖅᑯᓯᓕᕆᓂᕐᒥᑦ, 
ᐅᖃᐅᓯᓕᕆᓂᕐᒥᑦ ᐃᑦᑕᕐᓂᓴᓕᕆᓂᕐᒥᓪᓗ;

•	 ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᕕᒻᒥ ᐃᓕᓐᓂᐊᕈᑎᓕᐅᕐᓗᑎᒃ ᓴᓇᐅᒐᓕᕆᓂᕐᒥᑦ; ᐊᒻᒪᓗ,
•	 ᓄᓇᕗᑦ ᓯᓚᑦᑐᖅᓴᕐᕕᒃᑯᖏᑦ ᐃᓕᓐᓂᐊᑎᑦᑎᒍᓐᓇᕐᓗᑎᒃ ᐃᓐᓇᕐᓂᑦ.

“ᓴᓐᓇ” ᔭᐃᑯ ᐃᓱᓪᓗᑕᐅᑉ ᐸᓐᓂᖅᑐᒥ, 2006

ᑎ
ᐅ
ᕆ
 ᐹ

ᑯ

ᓴᓇᐅᒐᐃᑦ ᐱᕈᖅᐸᓪᓕᐊᓇᓱᐊᕐᓂᖅ ᓄᓇᕗᒻᒥ ᓴᓇᐅᒐᓕᕆᓂᕐᒥᑦ 

ᐱᓕᕆᖃᑎᖃᕐᓗᑎᒃ ᒐᕙᒪᑐᖃᒃᑯᓐᓂ ᐃᓄᓕᕆᔨᑐᖃᒃᑯᓂᓪᓗ ᑲᓇᑕᒥ, ᒐᕙᒪᑐᖃᒃᑯᓐᓂ ᐊᒻᒪᓗ 
ᓯᓚᕐᔪᐊᕐᒥ ᑕᐅᖅᓰᔪᓕᕆᔨᒃᑯᑦ ᑲᓇᑕᒥ, ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᒻᒪᔅᓴᐃᔩᓪᓗ ᑲᓇᑕᒥ, 
ᐊᒻᒪᓗ ᑲᓇᑕᒥ ᐃᑦᑕᕐᓂᓴᓕᕆᔨᒃᑯᑦ, ᐊᑐᐃᓐᓇᐅᑎᑦᑎᒐᔭᖅᑐᖅ ᑮᓇᐅᔭᖅᑖᕐᕕᐅᔪᓐᓇᖅᑐᓂᒃ 
ᓴᓇᓐᖑᐊᖅᑎᓄᑦ, ᓄᓇᕗᒻᒥ ᓴᓇᓐᖑᐊᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄᑦ, ᐊᒻᒪᓗ 
ᐸᕐᓇᐅᑎᓕᐊᖑᔪᓂᒃ ᐱᓕᕆᐊᓄᑦ. 

ᐊᓯᖏᓐᓂ ᐱᓕᕆᖃᑕᐅᓂᐊᕐᒥᔪᑦ ᑕᐃᒪᐃᓪᓗᐊᖅᑎᑕᐅᓪᓗᑎᒃ ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ 
ᐊᕕᑦᑐᖅᓯᒪᔪᓂᒃ ᐃᓄᐃᑦ ᑲᑐᔾᔨᖃᑎᒌᖏᓐᓂ, ᐊᒻᒪᓗ ᑮᓇᐅᔭᓕᕆᔨᒃᑯᑦ ᐊᒻᒪᓗ ᓄᓇᕗᒻᒥ 
ᓇᒻᒥᓂᖃᖅᑐᓕᕆᔨᒃᑯᑦ. ᐱᓕᕆᖃᑕᐅᔪᑦ ᓯᓚᑖᓅᕋᔭᖅᑐᑦ ᐃᓚᖏᑦ ᓇᓗᓇᓐᖏᑦᑐᖅ, ᑲᓇᑕᒥ 
ᐃᓄᐃᑦ ᑲᑐᔾᔨᖃᑎᒌᖏᑦ ᓲᕐᓗ ᐃᓄᐃᑦ ᑕᐱᕇᑦ ᑲᓇᑕᒥ, ᐃᓄᐃᑦ ᓯᓚᕐᔪᐊᕐᒥᑦ ᑲᑎᒪᔨᖏᑦ 
ᐊᒻᒪᓗ ᐸᐅᑦᑐᑎᒃᑯᑦ ᐊᕐᓇᓄᑦ ᑲᑐᔾᔨᖃᑎᒌᑦ, ᑲᒪᖃᑦᑕᕋᔭᖅᑐᖅ ᒪᑯᓂᖓ ᕿᓯᓕᕆᓂᕐᒥᑦ 
ᐅᖃᖅᑎᐅᓪᓗᑎᒃ ᐊᒻᒪᓗ ᓇᒻᒥᓂᖃᖅᑎᐅᔪᑦ ᐱᒋᐊᕈᑕᐅᓯᒪᔪᑦ. ᐊᐅᓚᑏᓐᓇᕆᐊᖃᕐᓂᐊᖅᑐᑦ 
ᓴᓐᖓᑎᑉᐸᓪᓕᐊᖏᓐᓇᕐᓗᒋᓪᓗ ᑐᓴᐅᒪᖃᑦᑕᐅᑎᓂᒃ ᑲᓇᑕᒥ ᓴᓇᓐᖑᐊᖅᑐᓕᕆᔨᒃᑯᑦ 
ᑲᑐᔾᔨᖃᑎᒌᖓᓐᓂ, ᐱᖃᓯᐅᑎᓪᓗᒋᑦ ᐃᓄᐃᑦ ᓴᓇᓐᖑᐊᖅᑐᓕᕆᓂᕐᒧᑦ ᑎᒥᖓᓐᓂ, ᑲᓇᑕᒥ 
ᑲᑎᒪᔩᑦ ᓴᓇᓐᖑᐊᖅᑐᓕᕆᓂᕐᒧᑦ, ᑲᓇᑕᒥ ᑲᑎᒪᔨᖏᑦ ᓴᓇᓐᖑᐊᖅᑐᓕᕆᓂᕐᒧᑦ, ᐊᒻᒪᓗ ᑲᓇᑕᒥ 
ᓴᓇᓐᖑᐊᖅᑐᓕᕆᓂᕐᒧᑦ ᑭᒡᒐᖅᑐᐃᔨᖏᑦ.

ᐱᓗᐊᖅᑐᒥᑦ, ᐱᓕᕆᖃᑕᐅᖃᑦᑕᕐᓂᐊᖅᑐᑦ ᓄᓇᓕᓐᓂ ᓴᓇᓐᖑᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᖏᑦ 
ᓄᓇᑦᑎᓐᓂ ᓴᖅᑭᖅᑕᐅᒐᔭᖅᑐᑎᒃ. ᐊᒥᓱᕈᖅᐸᓪᓕᐊᖏᓐᓇᕐᖓᑕ, ᓴᓇᓐᖑᐊᖅᑏᑦ 
ᐱᖃᑕᐅᕙᓪᓕᐊᓕᖅᑐᑦ ᓄᓇᓕᓐᓂ ᑲᑐᔾᔨᖃᑎᒌᓐᓂᒃ ᑲᑐᔾᔨᓗᑎᒃ ᐊᑐᐃᓐᓇᐅᔪᓂᒃ, 
ᐃᓕᓐᓂᐊᕈᓐᓇᕐᓗᑎᒃ ᐊᒻᒪᓗ ᑮᓇᐅᔭᓂᒃ ᑎᒍᓯᔪᓐᓇᕐᓗᑎᒃ ᐊᑐᓕᖅᑎᑦᑎᓇᓱᐊᕐᓂᕐᒧᑦ 
ᐸᕐᓇᐅᑎᓂᒃ ᒪᓕᒃᑲᔭᕐᒥᔪᑦ ᐃᑲᔪᖅᑐᖅᑕᐅᓂᖏᓐᓂ. 

ᐸᕐᓇᐅᑎᖏᓐᓂ ᓯᕗᓪᓕᖅᐸᐅᒋᐊᓖᑦ

ᐸᕐᓇᑦᑏᑦ, ᑲᑎᒪᑎᑦᑎᓂᕐᓗ ᓴᓇᓐᖑᐊᖅᑎᓂᒃ, 7 ᐸᕐᓇᐅᑎᔅᓴᓄᑦ 
ᓯᕗᓪᓕᖅᐸᐅᔾᔭᐅᒍᒪᓚᐅᖅᑐᑦ ᐱᕈᖅᐸᓪᓕᐊᓕᕐᓂᖏᓐᓂ ᓴᓇᐅᒐᓕᕆᓂᖅ. ᑐᕌᒐᖏᓐᓂ 
ᓇᓗᓇᐃᖅᓯᒪᔪᖃᐅᖅᑐᑐᒃ, ᓇᓗᓇᐃᖅᓯᓯᒪᓪᓗᑎᒃ ᖃᓄᖅ ᓯᕗᓪᓕᖅᐸᐅᔾᔭᐅᒋᐊᖃᕐᓂᖏᓐᓂ 
ᑲᔪᓯᑎᒐᓱᐊᕐᓂᐊᕐᓗᒋᑦ, ᐊᑐᓂ ᑐᕌᒐᐃᑦ ᐊᖏᕈᑕᐅᓯᒪᓪᓗᑎᒃ. 

ᑐᕌᒐᖅ 1: ᓴᓇᓯᒪᑦᑎᐊᓂᖅᓴᐅᓕᕐᓗᑎᒃ ᓄᓇᕗᒻᒥ ᓴᓇᐅᒐᐃᑦ
ᐊᕐᕌᒍᒋᓚᐅᖅᑕᑎᓐᓂ, ᓂᐅᕕᖅᐸᑦᑐᑦ ᓂᐅᕕᐊᔅᓴᖃᕐᓂᐊᖅᑐᓪᓗ ᓴᓇᓐᖑᐊᒐᕐᓂᑦ 
ᐊᒡᒐᓄᓪᓗ ᓴᓇᓯᒪᔪᓂᒃ ᐅᖃᕐᓂᓚᐅᖅᑐᑦ ᐱᐅᓐᖏᓂᖅᓴᐅᕙᓕᕐᖓᑕᒎᖅ ᓴᓇᔭᐅᕙᑦᑐᑦ 
ᓄᓇᕗᒻᒥ. ᐊᒥᓱᑲᓪᓚᓐᓂᒃ ᑕᒪᒃᑯᐊ ᐱᔾᔪᑎᖃᖅᑐᑦ. ᓄᓇᕗᒻᒥ ᓴᓇᓐᖑᐊᖅᑏᑦ ᐱᐅᓂᖅᓴᓂᒃ 
ᓴᓇᓐᖑᐊᒐᔅᓴᖃᕆᐊᖃᖅᑐᑦ ᓴᓇᕐᕈᑎᖃᑦᑎᐊᕐᓗᑎᓪᓗ. ᐅᓗᕆᐊᓇᓐᖏᑦᑐᒥᓪᓗ 
ᓴᓇᕕᖃᓐᖏᓗᐊᕐᖓᑕ ᑕᐃᒪᐃᓐᓂᖓᓐᓄᑦᑕᐅ ᐱᔾᔪᑎᖃᕐᒥᔪᖅ, ᐊᒥᓱᑦ ᓴᓇᓐᖑᐊᖅᑏᑦ 
ᐅᐸᑦᑕᐅᒐᔪᓐᖏᑦᑐᓂᒃ ᓴᓇᓐᖑᐊᕐᕕᖃᕐᖓᑕ ᐃᓪᓗᕋᓛᓕᐊᕆᓯᒪᔭᖏᓐᓂᓪᓘᓐᓃᑦ, 
ᑎᒥᒧᑦ ᐱᐅᑦᑎᐊᓐᖏᑦᑐᒥᑦ. ᑕᒪᓐᓇ ᒥᑭᓪᓕᕚᓪᓕᑎᑦᑎᓕᕆᕗᖅ ᖃᐅᔨᒪᓂᖓᓐᓂ 
ᖃᐅᔨᒃᑲᐃᓗᐊᕈᓐᓃᑎᑦᑎᓪᓗᓂ ᐱᔪᓐᓇᕐᓂᒥᓂᓪᓗ ᐊᒻᒪᓗ ᐊᒥᓱᓄᑦ ᓈᒪᒋᔭᐅᑦᑎᐊᕈᓐᓃᖅᑐᑎᑦ 
ᓴᓇᓐᖑᐊᖅᑎᓄᑦ. ᐱᐅᓂᖅᓴᕈᕆᐊᖃᖅᑲᑕ ᓄᓇᕗᒻᒥ ᓴᓇᔭᐅᕙᑦᑐᑦ, ᓴᓇᓐᖑᐊᖅᑏᑦ 
ᐱᐅᓯᕚᓪᓕᑎᑦᑎᒋᐊᖃᕆᕗᑦ ᐱᔪᓐᓇᕐᓂᖏᓐᓂ ᖃᐅᔨᒪᓂᖅᑖᑲᓐᓂᕈᓱᐊᕐᓗᑎᓪᓗ ᓄᓇᓕᖓᓐᓂ.

ᑐᕌᒐᖏᑦ
•	 �ᓇᓗᓇᐃᖅᓯᒪᑦᑎᐊᖅᑐᓂᒃ ᑮᓇᐅᔭᖃᖅᑎᑦᑎᕙᓪᓗᑎᒃ ᑐᑭᓯᒋᐊᕈᑎᓂᓪᓗ 

ᓴᓇᓐᖑᐊᖅᑎᓕᒫᓄᑦ ᓇᑭᑦ ᓂᐅᕕᕈᓐᓇᕋᔭᕐᒪᖔᑕ ᓴᓇᓐᖑᐊᒐᔅᓴᓂᒃ, ᓴᓇᒃᑯᑖᕐᓂᑦ 
ᓴᓇᕐᕈᑎᓂᓪᓗ.

•	 �ᓴᖅᑭᔮᖅᑎᑦᑎᒍᓐᓇᕐᓗᑎᒃ ᑲᑐᔾᔭᐅᒍᓐᓇᖅᑐᓂᒃ ᓴᓇᕕᒻᒥᑦ, ᐊᑐᒐᕐᓂᓪᓗᓂᓗ, 
ᐊᑭᑐᓗᐊᓐᖏᑦᑐᒥᑦ ᓴᓇᕕᖃᕐᓗᑎᒃ ᐅᖃᒪᔭᐅᑎᒌᖃᑦᑕᕋᔭᕐᖓᑕ ᖃᓄᐃᑦᑐᓂᒃ 
ᐃᓱᒪᖃᕐᒪᖔᑕᓕ, ᐃᓕᓐᓂᐊᕈᓐᓇᕐᓗᑎᒃ ᐃᓕᓐᓂᐊᖅᑎᑕᐅᔪᓐᓇᕐᓗᑎᓪᓗ, 
ᐱᓕᔅᓴᒪᑦᑎᐊᕐᓗᑎᒃ, ᐊᑦᑕᓇᓐᖏᑦᑐᑯᓗᒻᒥ.

•	 �ᐱᓕᕆᖃᑎᖃᕐᓗᑎᒃ ᓄᓇᕗᑦ ᓯᓚᑦᑐᖅᓴᕐᕕᖓᓐᓂ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᓐᓂ 
ᐱᐅᓯᕚᓪᓕᑲᓐᓂᖁᓪᓗᒋᑦ ᓴᓇᓐᖑᐊᕆᐅᖅᓴᓂᖓᓐᓂ ᐃᓕᓐᓂᐊᕈᑎᔅᓴᓂᒃ ᒥᑭᓂᖅᐹᕐᓂᑦ 
ᐃᓕᓐᓂᐊᕕᒻᒥ ᐱᒋᐊᕐᓗᑎᒃ ᑕᐃᑯᖓ ᑎᑭᓪᓗᒍ ᓄᓇᓖᑦ ᓯᓚᑦᑐᖅᓴᕐᕕᖏᓐᓄᑦ.

ᐱᒋᐊᕈᑕᐅᔭᕆᐊᖃᖅᑐᑦ ᖃᖓᒃᑯᓪᓗ 
ᐱᒋᐊᖅᑕᐅᒋᐊᖃᐊᖅᑐᑎᒃ
•	� ᐃᑲᔪᖅᑐᐃᔪᓐᓇᕐᓗᑎᒃ ᓇᒻᒥᓂᖅᑖᕈᒪᔪᓂᒃ 

ᖄᒃᑲᓐᓂᖓᒍᓪᓗ $60,000-ᓂᒃ ᐊᕐᕌᒍᑕᒫᑦ ᑮᓇᐅᔭᓂᒃ 
ᐊᑐᐃᓐᓇᐅᑎᑦᑎᓗᑎᒃ ᐃᑲᔫᑎᐅᒍᓐᓇᖁᓪᓗᒋᑦ 
ᐊᑭᖏᓐᓂ ᓴᓇᕐᕈᑎᑖᕆᐊᖃᕐᓂᖏᓐᓄᑦ ᓱᓇᒃᑯᑖᓂᓪᓗ 
(2007-2008).

•	� ᐃᑲᔪᖅᑐᐃᔪᓐᓇᕐᓗᑎᒃ ᑮᓇᐅᔭᖅᑎᒍᑦ ᓄᓇᓕᓐᓂ 
ᑲᑐᔾᔨᖃᑎᒌᓂᒃ ᐱᒋᐊᖅᑎᑦᑎᒍᒪᒐᔭᖅᑐᓂᒃ ᐊᒥᓱᓄᑦ 
ᐊᑐᖅᑕᐅᔪᓐᓇᕋᔭᖅᑐᓂᒃ ᓴᓇᕕᐅᒍᓐᓇᖅᑐᒥᒃ  
(2007-2008).

•	� ᐱᖃᑕᐅᓗᑎᒃ ᓴᓇᒋᐅᖅᓴᓂᕐᒧᑦ 
ᐃᓕᓐᓂᐊᕈᑎᓕᐅᖅᑎᓪᓗᒋᑦ ᐃᓕᓐᓂᐊᕕᒻᒥ 
(ᒥᑭᓂᖅᐹᓂᒃ 12-ᒧᑦ) ᐊᒻᒪᓗ ᓯᓚᑦᑐᖅᓴᕐᕕᒻᒥ 
ᒪᓕᑦᑎᐊᕋᓗᐊᕐᒪᖔᑕ ᖃᐅᔨᒪᖁᓪᓗᒋᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂ, ᓄᓇᒥᓪᓗ ᒪᑭᒪᔾᔪᑕᐅᔪᓐᓇᖅᑐᓂᒃ, 
ᐱᔨᑦᑎᕋᐅᑏᓪᓗ ᐊᑐᖅᑕᐅᓂᖏᓐᓂ ᓴᖅᑭᖅᑕᐅᓯᒪᔪᓂᒃ 
(2008-2009).

ᑭᖑᓂᖓᓐᓂ ᖃᓄᐃᓐᓂᖓ
•	� ᓴᓇᓐᖑᐊᖅᑏᑦ ᑮᓇᐅᔭᓂᒃ ᑎᒍᓯᒍᓐᓇᓂᖅᓴᐅᓗᑎᒃ 

ᓄᓇᓕᖏᓐᓂ ᓱᓇᒃᑯᑖᖅᑖᕈᑎᔅᓴᖏᓐᓂ 
ᑭᓱᑐᐃᓐᓇᓂᓪᓗ, ᖃᓪᓗᓈᑎᑐᖓᓗᒋᑦ 
ᐃᓄᑦᑎᑐᓪᓘᓐᓃᑦ ᐃᓄᐃᓐᓇᖅᑐᓪᓗ.

•	�� ᓴᓇᓐᖑᐊᖅᑏᑦ ᖃᖓᑐᐃᓐᓇᑦᑎᐊᖅ 
ᓴᓇᓐᖑᐊᕈᓐᓇᕐᖓᑕ ᓄᓇᓕᖓᓐᓂ ᐊᑦᑕᓇᓐᖏᑦᑐᒥ 
ᒪᑭᒪᔾᔪᑎᑦᑎᐊᕙᐅᒐᔭᖅᑐᒥᓪᓗ ᓴᓇᕕᐅᔪᒥᑦ.

•	� ᓴᓇᓐᖑᐊᕐᓂᕐᒥᑦ ᐃᓕᓐᓂᐊᕐᓗᑎᒃ, 
ᐃᓕᓐᓂᐊᖅᑎᑕᐅᓗᑎᒃ ᑕᒪᒃᑯᐊ 
ᐱᓕᒻᒪᔅᓴᐅᑎᑦᑎᐊᕙᐅᒻᒪᑕ, ᐃᓕᓐᓂᐊᑎᑦᑎᓂᖅ 
ᐃᓕᓐᓂᐊᕈᑎᓕᐅᕐᓂᓪᓗ.

ᑮᓇᐅᔭᓕᐅᕈᑕᐅᒐᔭᖅᑐᑦ
•	� $110,000 ᑮᓇᐅᔭᖅᑖᕐᕕᐅᕙᑦᑐᓂᒃ, 

ᐊᑭᓕᐅᑕᖏᓐᓇᕆᐊᓕᓐᓂᒃ ᐊᐅᓚᑦᑎᓂᕐᒥᑦ 
ᑲᒪᒋᐊᖃᕐᓂᒥᓪᓗ.

ᐱᓕᕆᖃᑕᐅᔪᓐᓇᖅᑐᑦ
•	� ᐊᕕᑦᑐᖅᓯᒪᔪᓂᒃ ᐃᓄᐃᑦ ᑲᑐᔾᔨᖃᑎᒌᖏᑦ
•	� ᓄᓇᕗᑦ ᓴᓇᓐᖑᐊᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ
•	� ᓄᓇᕗᑦ ᐱᕙᓪᓕᐊᔪᓕᕆᓄᕐᒧᑦ ᑯᐊᐳᕇᓴᒃᑯᖏᑦ
•	� ᓄᓇᕗᑦ ᖃᕋᓴᐅᔭᒃᑯᑦ ᓱᒃᑲᑦᑐᒃᑰᓕᕆᔩᑦ ᑯᐊᐳᕇᓴᖓ
•	� ᓄᓇᕗᑦ ᓯᓚᑦᑐᖅᓴᕐᕕᒃᑯᖏᑦ
•	� ᐱᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, ᐃᓐᓇᐃᑦ 

ᐃᓅᓱᑦᑐᐃᓪᓗ
•	� ᐃᓕᓐᓂᐊᖅᑐᓕᕆᔨᒃᑯᑦ

ᓄ
ᓇ
ᕗ
ᑦ ᓴᓇ

ᓐᖑ
ᐊ
ᖅ
ᑐᓕ

ᕆ
ᔨᒃᑯᑦ ᑲᑐᔾᔨᖃ

ᑎ
ᒌᖏ

ᑦ

“ᐊᑎᖃᓐᖏᑦᑐᖅ” ᒍᓗᐊᓕᔭ ᐳᑐᒥᕋᖅᑐᖅ ᓴᓇᐅᒐᖓ 
ᐃᖃᓗᓐᓂ, 2005

ᑐᕌᒐᖅ 2: ᑮᓇᐅᔭᓕᐅᒃᑲᓐᓂᖁᓪᓗᒋᑦ ᓴᓇᔩᑦ 
ᐱᖃᑕᐅᖃᑦᑕᕐᓂᖏᓐᓂ ᓂᐅᕐᕈᑎᖃᕐᓂᕐᒥᑦ
ᓇᒻᒥᓂᕆᔭᐅᓗᐊᓐᖏᑦᑐᖅ ᐊᑕᖏᑦᑐᓂᒃ 
ᓂᐅᕐᕈᑕᐅᖃᑦᑕᕐᓂᖏᓐᓄᓪᓗ ᓴᓇᓐᖑᐊᖅᑎᓄᑦ. 
ᑕᐃᒪᐃᓕ, ᐊᒥᓲᓗᐊᓐᖏᑦᑐᑦ ᓴᓇᓐᖑᐊᖅᑏᑦ 
ᑮᓇᐅᔭᖅᑖᕈᓐᓇᓚᐅᖅᑐᑦ ᑮᓇᐅᔭᖃᖅᑎᑦᑎᕙᑦᑐᓂᒃ 
ᓂᐅᕐᕈᑎᖃᕋᓱᐊᕐᓂᕐᒧᑦ. ᐊᒻᒪᓗ, ᑕᐃᒃᑯᐊᖑᒻᒥᔪᑦ 
ᑮᓇᐅᔭᖅᑖᖅᑕᐅᑎᒋᔪᒪᔪᑦ ᑮᓇᐅᔭᓄᑦ ᓂᐅᕐᕈᑎᖃᖅᑐᑦ, 
ᓴᓇᓐᖑᐊᖅᑏᑦ ᐊᑭᑭᓪᓕᒋᐊᖅᑎᑦᑎᓲᖑᒻᒪᑕ 
ᑮᓇᐅᔭᖅᑖᖅᑕᐅᑎᒋᔪᒪᒧᑦ, ᐊᒥᓲᓗᐊᓐᖏᑦᑐᓂᒃ 
ᓴᓇᓐᖑᐊᖅᑎ ᓴᓇᓐᖑᐊᒐᐃᕈᓐᓇᖅᑐᒐᓗᐊᖅ 
ᓂᐅᕕᐊᔅᓴᖃᖃᑦᑕᖅᑐᓂᒃ ᐊᑭᒋᒋᐊᓕᖓᓐᓂ ᐊᑭᖃᖅᑐᓂ. 
ᓴᓇᓐᖑᐊᖅᑏᑦ ᓂᐅᕐᕈᑎᖃᕈᓐᓇᓂᖅᓴᐅᓕᖅᑐᑦ 
ᓂᐅᕕᐊᔅᓴᖃᖃᑦᑕᖅᑐᓂᒃ ᐅᕝᕙᓘᓐᓃᑦ 
ᑕᑯᔭᒐᖃᕐᕕᒻᒧᑦ. ᑭᓯᐊᓂᓕ ᐊᒥᓲᓗᐊᓐᖏᑦᑐᑦ 
ᓴᓇᓐᖑᐊᖅᑏᑦ ᐃᓕᓐᓂᐊᖅᓯᒪᔪᑦ ᓇᒻᒥᓂᖃᕐᓂᕐᒥᑦ 
ᐱᒋᐊᖅᑎᑦᑎᔪᓐᓇᖅᑐᓂᒃ ᐊᐅᓚᑦᑎᒍᓐᓇᖅᑐᓂᓘᓐᓃᑦ 
ᓴᓇᓐᖑᐊᒐᖏᓐᓂ ᐅᕝᕙᓘᓐᓃᑦ ᓂᐅᕕᖃᑦᑕᕐᓗᓂ 
ᓴᓇᓐᖑᐊᒐᕐᓂᑦ.

ᑐᕌᒐᖏᑦ
•	� ᐃᑲᔪᕈᓐᓇᕐᓗᒋᑦ ᓴᓇᓐᖑᐊᖅᑏᑦ ᓂᐅᕐᕈᑎᖃᕈᓐᓇᕐᓗᑎᒃ 

ᐊᖅᑯᑎᖃᓐᖏᓪᓗᑎᒃ ᓂᐅᕕᕐᕕᒧᓪᓘᓐᓃᑦ ᐊᑭᖓᓐᓂ 
ᐊᑭᖃᕐᓗᑎᒃ.

•	�� ᓴᓇᓐᖑᐊᖅᑏᑦ ᓇᒻᒥᓂᖅ ᓂᐅᕐᕈᑎᖃᕈᓐᓇᕐᓗᑎᒃ 
ᖃᕋᓴᐅᔭᒃᑯᑦ ᐊᑐᐃᓐᓇᐅᑎᑦᑎᕕᒋᓗᒋᑦ.

•	� ᓴᓇᓐᖑᐊᖅᑎᓄᑦ ᐊᑐᐃᓐᓇᐅᑎᑦᑎᓗᑎᒃ 
ᐃᓕᓐᓂᐊᕈᓐᓇᕐᓂᖏᓐᓂ ᓇᒻᒥᓂᖅᑖᕋᓱᐊᕐᓂᕐᒥᑦ 
ᖃᐅᔨᒋᐊᕐᓗᒋᓪᓗ ᑭᖑᓂᖓᓐᓂ (ᑭᖑᓂᖓᓐᓂ 
ᑐᑭᓯᒋᐊᕐᓂᖅ).

ᐱᒋᐊᕈᑕᐅᔭᕆᐊᖃᖅᑐᑦ ᖃᖓᒃᑯᓪᓗ 
ᐱᒋᐊᖅᑕᐅᒋᐊᖃᐊᖅᑐᑎᒃ
•	� ᑮᓇᐅᔭᖅᑎᒍᑦ ᐃᑲᔪᖃᑦᑕᕐᓗᒋᑦ ᐃᓄᐃᑦ 

ᑲᑐᔾᔨᖃᑎᒌᓪᓗ ᓂᐅᕕᖃᑦᑕᕈᒪᔪᓄᑦ 
ᓂᐅᕐᕈᑎᖃᕐᓂᒧᓪᓘᓐᓃᑦ ᐃᓗᐃᑦᑐᓂᒃ 
ᓂᐅᕕᐊᔅᓴᖃᖃᑦᑕᖅᑐᓪᓗ ᐊᐅᓚᑦᑎᓂᖏᓐᓄᑦ 
ᓴᓇᐅᒐᓕᕆᓂᕐᒥ (2007-2008).

•	� ᑮᓇᐅᔭᖅᑎᒍᑦ ᐃᑲᔪᖃᑦᑕᕐᓗᒋᑦ 
ᐋᖅᑭᔅᓱᐃᓇᓱᐊᖅᑎᓪᓗᒋᑦ ᖃᕋᓴᐅᔭᒃᑯᑦ 
ᓂᐅᕐᕈᑎᖃᕋᓱᐊᕐᓂᕐᒥᑦ ᑕᒪᒃᑯᐊ 
ᐊᕕᑦᑐᖅᓯᒪᔪᓂᒃ ᓄᓇᕗᒻᒥᓪᓗ ᑕᑯᔪᓐᓇᖁᓪᓗᒋᑦ 
ᐃᑲᔪᖅᑐᕈᓐᓇᖁᓪᓗᒋᓪᓗ ᓄᓇᓪᓕ 
ᐱᕙᓪᓕᐊᔪᓕᕆᔨᒃᑯᑦ ᐃᓕᓐᓂᐊᑎᑦᑎᔪᓐᓇᕐᓗᑎᒃ 
ᓇᒻᒥᓂᖃᕐᓂᕐᒥᑦ ᖃᐅᔨᒋᐊᖅᑕᐅᖃᑦᑕᕐᓗᑎᓪᓗ 
ᐃᑲᔪᖅᑐᖅᑕᐅᑦᑎᐊᕋᓗᐊᕐᒪᖓᑖ ᓄᓇᓕᓐᓂᑦ  
(2009-2010).

ᑭᖑᓂᖓᓐᓂ ᖃᓄᐃᓐᓂᖓ
•	� ᓄᑖᕐᓂᑦ ᑎᒍᓯᓗᑎᓪᓘᓐᓃᑦ 

ᑮᓇᐅᔭᓕᐅᖅᑎᐅᒐᓱᐊᖅᑐᓂᒃ ᓴᓇᐅᒐᕐᓂᑦ ᑎᒥᐅᔪᓄᑦ 
ᓄᓇᕗᒻᒥᑦ ᓴᓇᐅᒐᕐᓄᑦ ᓇᒻᒥᓂᖅᑖᕈᒪᔪᓄᑦ.

•	� ᑮᓇᐅᔭᓕᐅᖅᑎᑲᓐᓂᕋᓱᐊᕐᓗᒋᑦ ᓴᓇᓐᖑᐊᖅᑏᑦ 
ᖃᕋᓴᐅᔭᒃᑯᑦ ᓂᐅᕕᐊᔅᓴᖃᖃᑦᑕᕐᓗᑎᒃ.

•	� ᓴᓇᓐᖑᐊᖅᑏᑦ ᐱᖃᑕᐅᖃᑦᑕᕐᓗᑎᒃ ᓂᐅᕕᐊᔅᓴᓕᓐᓄᑦ, 
ᓂᐅᕐᕈᑕᐅᔪᓄᑦ ᑐᑭᓯᕚᓪᓕᕐᓂᐊᕐᖓᑕ ᖃᓄᖅ 
ᓇᒻᒥᓂᖃᕐᓗᓂ ᐱᒋᐊᖃᕋᔭᕐᒪᖔᑕ ᐊᒻᒪᓗ 
ᑐᑭᓯᐅᒪᑎᑦᑎᐊᖃᑦᑕᕐᓗᒋᑦ ᓇᒻᒥᓂᖃᕐᓂᕐᒥᑦ 
ᐃᓱᒪᓕᐅᕆᐊᖃᕐᓂᖏᑦ.

ᑮᓇᐅᔭᓕᐅᕈᑕᐅᒐᔭᖅᑐᑦ
•	�� $225,000 ᑮᓇᐅᔭᖅᑖᕐᕕᐅᕙᑦᑐᓂᒃ, 

ᐊᑭᓕᐅᑕᖏᓐᓇᕆᐊᓕᓐᓂᒃ ᐊᐅᓚᑦᑎᓂᕐᒥᑦ 
ᑲᒪᒋᐊᖃᕐᓂᒥᓪᓗ.

ᐱᓕᕆᖃᑕᐅᔪᓐᓇᖅᑐᑦ
•	� ᐊᕕᑦᑐᖅᓯᒪᔪᐃᑦ ᐃᓄᐃᑦ ᑲᑐᔾᔨᖃᑎᒌᖏᑦ
•	� ᐃᓄᓕᕆᔨᑐᖃᒃᑯᑦ
•	� ᓄᓇᖃᖅᑳᖅᑐᒥᓂᕐᓄᑦ ᓇᒻᒥᓂᖃᖅᑐᓕᕆᔨᒃᑯᑦ ᑲᓇᑕᒥ
•	� ᓄᓇᕗᒻᒥ ᓴᓇᙳᐊᖅᑎᓄᑦ ᑲᑐᔾᔨᖃᑎᒌᑦ
•	� ᓄᓇᕗᒻᒥ ᖃᕆᓴᐅᔭᓕᕆᓂᕐᒧᑦ ᑎᒥᖁᑎᖏᑦ
•	� ᐱᕙᓪᓕᐊᔪᓕᕆᔨᖏᑦ ᓄᓇᓕᓐᓂ
•	� ᓄᓇᕗᒻᒥ ᓄᓇᓕᓐᓂ ᒐᕙᒪᐃᑦ ᑲᑐᔾᔨᖃᑎᒌᖏᑦ
•	� ᑲᓇᑕᒥ-ᓄᓇᕗᒻᒥ ᓇᒻᒥᓂᖃᖅᑐᓕᕆᓂᕐᒧᑦ 

ᐱᓕᕆᕕᖓᑦ
•	� ᓄᓇᕗᒻᒥ ᐱᕙᓪᓕᐊᔪᓕᕆᔩᑦ ᑲᑐᔾᔨᖃᑎᒌᖏᑦ

ᓴᓇᐅᒐᐃᑦ ᐱᕈᖅᐸᓪᓕᐊᓇᓱᐊᕐᓂᖅ ᓄᓇᕗᒻᒥ ᓴᓇᐅᒐᓕᕆᓂᕐᒥᑦ 

ᑐᕌᒐᖅ 3: ᐊᑦᑕᓇᐃᑦᑎᐊᕐᓗᒋᑦ 
ᓂᐅᕐᕈᑕᐅᔪᓐᓇᕐᓂᖏᑦ ᓴᐳᑎᔭᐅᓗᑎᒃ 
ᐊᔾᔨᖓᓐᓂ ᓴᓇᔪᖃᕆᐊᖃᓐᖏᑦᑎᐊᖅᑐᓂ
ᐃᔾᔪᐊᖅᑕᐅᒋᐊᖃᙱᓂᕐᒧᑦ ᐊᒻᒪᓗ ᐃᓕᖅᑯᓯᖅᑎᒍᑦ 
ᓇᒻᒥᓂᕆᔭᐅᔪᑦ ᐃᓱᒫᓗᓐᓇᕐᓂᖏᑦ ᓯᕗᓪᓕᐅᔾᔭᐅᒍᒪᓯᒪᔪᑦ 
ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᖃᓄᖅᑑᕈᑎᖏᓐᓂ- 
ᓇᓗᓇᐃᖅᓯᓯᒪᒻᒪᑕ “ᐃᓕᖅᑯᓯᖅᑎᒍᑦ ᓇᒻᒥᓂᕆᔭᐅᔪᑦ 
ᓄᓇᕗᒻᒥᐅᓄᑦ... ᓴᐳᔾᔭᐅᓯᒪᒋᐊᓖᑦ ᒪᓕᒐᖅᑎᒍᑦ.” 
2005-ᒥ, ᓄᓇᕗᑦ ᒐᕙᒪᒃᑯᖏᑦ ᐃᑲᔪᖅᓱᐃᓚᐅᖅᑐᑦ 
ᑲᑐᔾᔨᖃᑎᒌᓐᓂᖏᓐᓂᒃ ᓄᓇᕗᒻᒥ ᓴᓇᙳᐊᖅᑎᒃᑯᑦ 
ᑲᑐᔾᔨᖃᑎᒌᑦ ᐊᒻᒪᓗ ᑲᓇᑕᒥ ᓴᓇᙳᐊᖅᑏᑦ 
ᑭᒡᒐᖅᑐᐃᔨᖏᓐᓂᒃ ᒪᑐᐃᖅᓯᒍᓐᓇᖁᓪᓗᒋᑦ CARFAC 
ᑲᓇᑕᓕᒫᒥ ᖃᖓᑦᑕᖅᑎᑕᐅᓯᒪᔪᑎᒍᑦ ᐊᓪᓚᕝᕕᒻᒥᒃ 
ᓄᓇᕗᒻᒥ, ᐊᒻᒪᓗ ᐃᔾᔪᐊᖅᑕᐅᒋᐊᖃᙱᓂᕐᒧᑦ 
ᑐᑭᓯᒋᐊᕈᑎᓂᒃ ᐊᑐᐃᓐᓇᕈᖅᑎᑦᓯᖁᓪᓗᒋᑦ ᓴᓇᙳᐊᖅᑎᓄᑦ 
ᐃᓄᒃᑎᑑᕐᓗᑎᒃ ᐊᒻᒪᓗ ᐃᓄᐃᓐᓇᖅᑑᕐᓗᑎᒃ.

ᑐᕌᒐᖏᑦ
•	� ᐊᑐᐃᓐᓇᐅᑎᑦᑎᕙᓪᓗᑎᒃ ᑐᓴᕋᑦᓴᓂᒃ 

ᐃᔾᔪᐊᖅᑕᐅᒋᐊᖃᙱᓂᕐᒧᑦ ᐊᒻᒪᓗ ᐃᓕᖅᑯᓯᖅᑎᒍᑦ 
ᓇᒻᒥᓂᕆᔭᐅᔪᑦ ᐱᔪᓐᓇᐅᑎᖏᓐᓂᒃ ᓴᓇᙳᐊᖅᑎᓄᑦ 
ᐃᓄᒃᑎᑑᖅᑐᓂᒃ ᐊᒻᒪᓗ ᐃᓄᐃᓐᓇᖅᑑᖅᑐᓂᒃ ᓄᓇᕗᒻᒥ 
ᓴᓇᙳᐊᖅᑏᑦ ᑲᑐᔾᔨᖃᑎᒌᖏᑎᒍᑦ ᐊᒻᒪᓗ CARFAC.

•	� ᐊᑐᐃᓐᓇᐅᑎᑦᑎᕙᓪᓗᑎᒃ ᐃᓕᖅᑯᓯᖅᑎᒍᑦ 
ᓇᒻᒥᓂᕆᔭᐅᔪᑦ ᐱᔪᓐᓇᐅᑎᖏᓐᓂᒃ 
ᐱᓕᒻᒪᔅᓴᐃᒍᑎᓂᒃ ᓴᓇᙳᐊᖅᑎᓄᑦ ᐊᓯᖏᓐᓄᓪᓗ 
ᑮᓇᐅᔭᓕᐅᕋᓱᐊᖅᐸᑦᑐᓄᑦ.

•	� ᐊᔭᐅᖅᑐᐃᕙᓪᓗᑎᒃ ᓄᓇᕐᔪᐊᓕᒫᒥ 
ᐃᓕᓴᕆᔭᐅᒍᓐᓇᖅᓯᖁᓪᓗᒋᑦ ᓄᓇᕗᒻᒥ ᐃᓕᖅᑯᓯᖅᑎᒍᑦ 
ᓇᒻᒥᓂᕆᔭᐅᔪᑦ ᐱᔪᓐᓇᐅᑎᖏᓐᓂᒃ.

ᖃᓄᐃᓕᐅᕈᑕᐅᓪᓚᑦᑖᕐᓂᐊᖅᑐᑦ ᐊᒻᒪᓗ 
ᖃᖓᒃᑰᓂᐊᕐᓂᖏᑦ
•	� ᓄᓇᕗᒻᒥ ᓴᓇᙳᐊᖅᑏᑦ ᑲᑐᔾᔨᖃᑎᒌᖏᑎᖑᑦ 

ᐊᒻᒪᓗ ᐊᓪᓚᕝᕕᖓᒍᑦ, ᐱᕙᓪᓕᐊᔪᓕᕆᔨᓄᑦ ᐊᑐᓂᑦ 
ᓄᓇᓕᓐᓂ ᐱᓕᕆᔾᔪᑎᔅᓴᖅᑖᖅᑎᓪᓗᒋᑦ ᐊᒻᒪᓗ 
ᑐᑭᓯᑎᑦᑎᒋᐊᕈᑎᔅᓴᓂᒃ ᐅᖃᓕᒫᒐᔅᓴᕈᔪᓐᓂᒃ 
ᓴᓇᙳᐊᖅᑎᓄᑦ ᐃᔾᔪᐊᖅᑕᐅᒋᐊᖃᙱᓂᕐᒧᑦ ᐊᒻᒪᓗ 
ᐃᓕᖅᑯᓯᖅᑎᒍᑦ ᓇᒻᒥᓂᕆᔭᐅᔪᑦ ᐱᔪᓐᓇᐅᑎᖏᓐᓂᒃ 
ᐃᓄᒃᑎᑑᖅᑐᓂᒃ ᐊᒻᒪᓗ ᐃᓄᐃᓐᓇᖅᑐᓐ (2007-2008 
ᐊᒻᒪᓗ ᓱᓕ ᑲᔪᓯᕙᓪᓕᐊᔪᖅ).

•	� ᐊᐅᓚᑦᑎᕙᓪᓗᑎᒃ ᐊᕐᕌᒍᑕᒫᑦ ᐃᓕᖅᑯᓯᖅᑎᒍᑦ 
ᓇᒻᒥᓂᕆᔭᐅᔪᑦ ᐱᔪᓐᓇᐅᑎᖏᓐᓂᒃ ᐃᓕᓐᓂᐊᖅᓯᓐᓈᑦ 
ᑲᑎᒪᑎᑦᑎᓂᕐᒥᒃ ᓄᓇᕗᒻᒥ ᓴᓇᙳᐊᖅᑏᑦ 

ᑲᑐᔾᔨᖃᑎᒌᖏᑦ 
ᐊᕐᕌᒍᑕᒫᖅᓯᐅᑎᖓᓂᒃ 
ᑲᑎᒪᕐᔪᐊᑎᓪᓗᒋᑦ 
(2007-2008 ᐊᒻᒪᓗ 
ᓱᓕ ᑲᔪᓯᕙᓪᓕᐊᔪᖅ).

•	� ᑲᑐᔾᔨᖃᑎᖃᕐᓗᑎᒃ 
ᑲᓇᑕᐅᑉ ᓯᓚᑖᓂ 
ᐊᒻᒪᓗ ᓄᓇᕐᔪᐊᒥ 
ᑕᐅᖅᓰᖃᑦᑕᓂᕐᒧᑦ 
ᐱᓕᕆᔩᑦ ᑲᓇᑕᒥ 
ᑭᒡᒐᑐᕐᓗᒋᑦ 
ᓄᓇᕗᒻᒥᐅᑦ 
ᓄᓇᕐᔪᐊᒥ 
ᐃᓕᖅᑯᓯᖅᑎᒍᑦ 
ᓇᒻᒥᓂᕆᔭᐅᔪᑦ 
ᑲᑐᔾᔨᖃᑎᒌᖏᓐᓂ 
ᐊᔭᐅᖅᑐᐃᒍᑎᒋᓗᒋᑦ 
ᑭᒡᒐᑐᕐᓗᒋᑦ ᓄᓇᕗᒻᒥ ᓴᓇᙳᐊᖅᑏᑦ (2008-2009).

ᓴᖅᑭᖅᑕᐅᓂᐊᖅᑐᑦ 
•	� ᓄᓇᕗᒻᒥᐅᑦ ᓴᓇᙳᐊᖅᑏᑦ ᑐᑭᓯᓯᒪᑦᑎᐊᕐᓗᑎᒃ 

ᐃᓱᒪᓕᐅᕈᑎᖃᕈᓐᓇᖅᓯᓂᐊᖅᑐᑦ ᐃᓕᖅᑯᓯᕐᒥᒍᑦ 
ᓇᒻᒥᓂᕆᔭᖏᓐᓄᑦ ᐱᔪᓐᓇᐅᑎᖏᓐᓄᑦ.

•	� ᑭᒃᑯᑐᐃᓐᓇᐃᑦ ᐊᑐᓕᖅᑎᑦᑎᒍᓐᓇᖅᑐᑦ 
ᐃᔾᔪᐊᖅᑕᐅᒋᐊᖃᙱᓂᕐᒧᑦ ᒪᓕᒐᕐᓂᒃ ᐊᒻᒪᓗ 
ᐃᓕᖅᑯᓯᖅᑎᒍᑦ ᓇᒻᒥᓂᕆᔭᐅᔪᑦ ᐱᔪᓐᓇᐅᑎᖏᓐᓂᒃ 
ᓄᑖᓂᒃ ᓂᐅᕐᕈᑎᖃᕐᕕᑦᑖᕈᓐᓇᖅᓯᖁᓪᓗᒋᑦ.

•	� ᐱᕚᓪᓕᖅᑎᑕᐅᓗᓂ ᓂᐅᕐᕈᑎᖃᕐᕕᐅᒍᓐᓇᖅᑐᑦ 
ᐃᓄᑑᔾᔭᐅᒐᓱᐊᓕᕐᓗᑎᒃ ᓇᓗᓇᐃᖅᓯᒪᔪᑦ ᓂᐅᕕᐊᔅᓴᐃᑦ 
ᓴᐳᑎᔭᐅᓯᒪᔪᑦ ᐃᓕᖅᑯᓯᖅᑎᒍᑦ ᓇᒻᒥᓂᕆᔭᐅᔪᑦ 
ᐱᔪᓐᓇᐅᑎᖏᓐᓄᑦ.

ᑮᓇᐅᔭᓕᐅᕈᑕᐅᒐᔭᖅᑐᑦ
•	� ᐊᑭᒋᔭᐅᒐᔪᑦᑐᑦ ᐊᐅᓚᔾᔪᑎᖏᓐᓄᑦ ᐊᒻᒪᓗ 

ᐊᐅᓚᑦᑎᓂᕐᒧᑦ.

ᐱᓕᕆᖃᑕᐅᔪᓐᓇᖅᑐᑦ
•	� ᓄᓇᕗᒻᒥ ᓴᓇᙳᐊᖅᑎᓄᑦ ᑲᑐᔾᔨᖃᑎᒌᑦ
•	� ᑲᓇᑕᒥ ᓴᓇᙳᐊᖅᑏᑦ ᑭᒡᒐᖅᑐᐃᔨᖏᑦ
•	� ᑲᓇᑕᐅᑉ ᓯᓚᑖᓂ ᐊᒻᒪᓗ ᓄᓇᕐᔪᐊᒥ ᑕᐅᖅᓰᖃᑦᑕᓂᕐᒧᑦ 

ᐱᓕᕆᔩᑦ ᑲᓇᑕᒥ
•	� ᐃᓄᐃᑦ ᓯᓚᕐᔪᐊᒥ ᑲᑐᔾᔨᖃᑎᒌᖏᑦ
•	� ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑲᑐᔾᔨᖃᑎᒌᑦ
•	� ᐃᓄᐃᑦ ᑕᐱᕇᑦ ᑲᓇᑕᒥ

ᓄ
ᓇ
ᕗ
ᑦ ᓴᓇ

ᓐᖑ
ᐊ
ᖅ
ᑐᓕ

ᕆ
ᔨᒃᑯᑦ ᑲᑐᔾᔨᖃ

ᑎ
ᒌᖏ

ᑦ

“ᐃᓚᒌᑦ ᑕᕐᓂᖓ” ᓈᑕᓕ ᒍᕆᓘᑉ ᖁᓪᓗᖅᑐᒥ, 
2005

ᑐᕌᒐᖅ 4: ᐊᑦᑕᓇᐃᑦᑎᐊᕐᓗᒋᑦ 
ᓂᐅᕐᕈᑕᐅᔪᓐᓇᕐᓂᖏᑦ ᐊᑐᕐᓗᑎᒃ ᓯᓚᕐᔪᐊᒥ 
ᖃᓄᐃᑦᑐᓂᖏᓐᓄᑦ ᐃᓕᓴᕆᐅᔪᓐᓇᕐᓂᖏᑦ
ᐃᓄᐃᑦ ᓴᓇᙳᐊᖅᑏᑦ ᐃᓱᒫᓘᑎᖃᕐᖓᑕ ᐊᒥᓱᐊᓗᓐᓂᒃ 
ᓴᓇᕙᑦᑐᓂᒃ “ᐃᔾᔪᐊᖅᓯᒪᔪᓂᒃ,” ᐅᕝᕙᓗ ᐊᑭᑭᑦᑐᔅᓴᔭᓂᒃ 
ᐅᔭᕋᕐᓂᒃ ᐊᒻᒪᓗ ᔭᕐᕋᓂᒃ ᐃᔾᔪᐊᖅᓯᓯᒪᔪᓂᒃ 
ᐃᓄᐃᑦ ᓴᓇᙳᐊᒐᖏᓐᓂᒃ ᐊᒻᒪᓗ ᐅᑭᐅᖅᑕᖅᑐᒥ 
ᐊᑐᖅᑕᐅᕙᑦᑐᓂᒃ, ᐊᑭᑭᓐᓂᖅᓴᐅᑎᑦᑎᓕᖅᑐᑎᒃ 
ᓴᓇᓐᖑᐊᒐᓪᓚᕆᐅᒐᓗᐊᕐᓂᑦ. ᓄᓇᕗᑦ 
ᐱᕙᓪᓕᐊᔪᕆᓕᓂᕐᒧᑦ ᐸᕐᓇᐅᑎᖏᑦ ᐊᑐᓕᖁᔨᕗᑦ 
“ᓄᓇᕗᓕᒥ ᐊᓐᓂᔾᔨᓂᖅ ᐊᔾᔨᒌᖏᓐᓇᑦᑎᐊᕐᓂᖅ 
ᓇᓗᓇᐃᒃᑯᑎᖃᕆᐊᖃᕋᔭᖅᑐᖅ ᓴᓇᐅᒐᑦᑎᓐᓂ 
ᐱᖅᑯᓯᖏᓐᓂᓪᓗ ᓄᓇᒥᑦ.” ᐱᕙᓪᓕᐊᓂᖏᑦ ᓄᓇᕗᒻᒥ 
ᓴᓇᔭᐅᓯᒪᓂᖏᑦ ᓴᓇᐅᒐᐃᑦ ᐱᖃᓯᐅᔾᔨᒐᔭᖅᑐᖅ 
ᒐᕙᒪᒃᑯᓂ ᐃᖅᑲᓇᐃᔭᕐᕕᖏᓐᓂᓪᓗ, ᒐᕙᒪᐅᓐᖏᑦᑐᓂᓪᓗ 
ᑲᑐᔾᔨᖃᑎᒌᓐᓂᒃ, ᐊᒻᒪᓗ ᓴᓇᐅᒐᓕᕆᕙᑦᑐᓂᒃ 
ᓇᒻᒥᓂᖃᖅᑐᓂᒃ. 

ᐃᓪᓗᕕᒐᓐᖑᐊᖅ ᓇᓗᓇᐃᒃᑯᑎ, ᐱᓯᒪᔭᐅᖏᓐᓇᖅᑐᑦ 
ᐃᓄᓕᕆᔨᑐᖃᒃᑯᓐᓂ ᑲᓇᑕᒥ 1959-ᒥᓂᑦ, 
ᓯᓚᕐᔪᐊᓕᒫᒥ ᐃᓕᓴᕆᔭᐅᓯᒪᔪᖅ ᐅᓪᓗᒥᐅᔪᖅ 
ᓇᓗᓇᐃᒃᑯᑎᐅᔪᖅ ᐱᓪᓚᕆᐅᒻᒪᑕ ᐃᓄᐃᑦ ᓴᓇᐅᒐᖏᑦ. 
ᑲᑎᒪᑎᑦᑎᖃᑦᑕᑎᓪᓗᒋᑦ, ᐊᖏᖅᑐᐃᓐᓇᐅᓚᐅᖅᑐᑦ 
ᓴᓇᓐᖑᐊᖅᑏᑦ ᐊᓯᖏᓪᓗ ᐃᖃᑕᐅᔪᑦ ᑖᓐᓇ 
ᐃᓪᓗᕕᓐᖑᐊᖅ ᓇᓗᓇᐃᒃᑯᑎᐅᖏᓐᓇᖁᔭᐅᓪᓗᓂ. 
ᐃᓄᐃᑦ ᓴᓇᓐᖑᐊᒐᖃᕐᕕᖓ ᐊᒻᒪᓗ ᐃᓄᓕᕆᓂᕐᒥᑦ 
ᑮᓇᐅᔭᖅᑖᕐᕕᐅᕙᑦᑐᑦ ᐃᓄᓕᕆᔨᑐᖃᒃᑯᑦ ᑲᓇᑕᒥ 
ᕿᒥᕐᕈᔪᑦ ᐃᓪᓗᕕᒐᓐᖑᐊᕐᒥᑦ ᓇᓗᓇᐃᒃᑯᑎᒥᒃ. ᓄᓇᕗᑦ 
ᒐᕙᒪᒃᑯᑦ ᓂᐱᖃᖅᑎᐅᓂᐊᖅᑐᑦ ᑭᒡᒐᖅᑐᐃᓗᑎᒃ 
ᐃᓄᓐᓂᒃ ᓴᓇᓐᖑᐊᖅᑎᓂᒃ ᓄᓇᕗᒻᒥ ᐃᓪᓗᕕᒐᓐᖑᐊᖅ 
ᓇᓗᓇᐃᒃᑯᑎᒃ ᑕᐃᒪᐃᓕᖓᑎᑕᐅᑐᐃᓐᓇᖁᔭᖅ.

ᑐᕌᒐᖏᑦ
•	� ᓄᓇᕗᒻᒥ ᓴᓇᐅᒐᐃᑦ ᐃᓕᓴᕆᔭᐅᑦᑕᐅᑎᒋᕙᑦᑐᑦ 

ᓯᓚᕐᔪᐊᓕᒫᒥ ᓇᒥᑐᐃᓐᓇᖅ.
•	� ᓂᐅᕕᖅᐸᑦᑐᑦ ᖃᐅᔨᒪᑦᑕᐅᑎᒋᔪᑦ ᐱᓪᓚᕆᐅᓐᖏᑦᑐᓂᒃ 

ᐊᒻᒪᓗ ᐱᓪᓚᕆᓐᓂᒃ ᓄᓇᕗᑦ ᓴᓇᐅᒐᖏᓐᓂ.
•	� ᐃᓪᓗᕕᒐᓐᖑᐊᖅ ᓇᓗᓇᐃᒃᑯᑎ 

ᓴᓐᖓᑎᑦᑎᑲᓐᓂᕈᓐᓇᖅᑐᖅ ᐃᓕᓴᕆᔭᐅᓂᖅᓴᐅᓗᑎᒃ.

ᐱᒋᐊᕈᑕᐅᔭᕆᐊᖃᖅᑐᑦ ᖃᖓᒃᑯᓪᓗ 
ᐱᒋᐊᖅᑕᐅᒋᐊᖃᐊᖅᑐᑎᒃ
•	� ᓇᓗᓇᐃᒃᑯᑎᓕᐅᕐᓗᑎᒃ, ᓴᖅᑭᔮᖅᑎᑦᑎᔾᔪᑎᔅᓴᓂᓪᓗ 

ᓂᐅᕐᕈᑎᔅᓴᓂᒃ ᓄᓇᕗᒻᒥ ᓴᓇᔭᐅᕙᑦᑐᓂᒃ (2007-
2008 ᑲᔪᓰᓐᓇᕐᓂᐊᖅᑐᓂᓗ).

•	� ᑭᒃᑯᑐᐃᓐᓇᕐᓂᑦ ᐅᔾᔨᕈᓱᑦᑎᑦᑎᕚᓪᓕᕋᓱᐊᕐᓂᐊᖅᑐᖅ 
ᓂᐅᕐᕈᑎᖃᕐᓂᕐᒧᑦ ᐸᕐᓇᐅᑎᓂᓪᓗ ᓄᓇᕗᑦ 
ᓴᓇᐅᒐᖏᓐᓂ (2007-2008 ᑲᔪᓰᓐᓇᕐᓂᐊᖅᑐᓂᓗ).

•	� ᐊᑐᐃᓐᓇᕐᓗᒍ ᐃᓪᓗᕕᒐᓐᖑᐊᖅ ᓇᓗᓇᐃᒃᑯᑎᒃ 
ᐊᓯᔾᔨᕆᐊᕐᓗᒍ ᓴᐳᒻᒥᔾᔪᑎᑦᑎᐊᔭᐅᒐᔭᕐᖓᑦ 
ᐊᔪᕆᖃᑦᑕᖅᑐᐊᓗᓐᓂᒃ (ᑲᔪᓰᓐᓇᕐᓂᐊᖅᑐᓂᓗ).

ᑭᖑᓂᖓᓐᓂ ᖃᓄᐃᓐᓂᖓ
•	� ᓄᓇᕗᒻᒥ ᓴᓇᔭᐅᕙᑦᑐᑦ ᐃᓕᓴᕆᔭᐅᖃᑦᑕᓕᖅᑐᑦ 

ᐊᔾᔨᐅᖏᓐᓂᖏᓐᓂ ᐱᐅᓂᖅᐹᖑᓪᓗᑎᒃ 
ᓂᐅᕐᕈᑕᐅᔭᑦᑐᑦ.

•	� ᓂᐅᕐᕈᑕᐅᕙᑦᑐᓕᒫ ᐱᓪᓚᕆᐅᖏᓐᓇᖅᑐᓂᒃ ᓄᓇᕗᒻᒥ 
ᐱᕙᑦᑐᑦ ᐱᓪᓚᕆᐅᓐᖏᑦᑐᕈᓗᓐᓂᒃ.

•	� ᐃᓪᓗᕕᒐᓐᖑᐊᖅ ᓇᓗᓇᐃᒃᑯᑎ 
ᓇᓗᓇᐃᒃᑯᑎᐅᔪᓐᓇᖅᑎᐊᖅᑐᖅ ᐱᓪᓚᕆᐅᓂᖓᓐᓂ.

ᑮᓇᐅᔭᓕᐅᕈᑕᐅᒐᔭᖅᑐᑦ
•	 $75,000 ᑮᓇᐅᔭᖅᑖᕐᕕᐅᕙᑦᑐᓂᒃ ᓇᑭᑐᐃᓐᓇᖅ.

ᐱᓕᕆᖃᑕᐅᔪᓐᓇᖅᑐᑦ
•	 ᓄᓇᕗᒻᒥ ᓴᓇᙳᐊᖅᑎᓄᑦ ᑲᑐᔾᔨᖃᑎᒌᑦ
•	 ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᒃᑯᖏᑦ
•	 ᓄᓇᕗᑦ ᐳᓚᕋᖅᑐᓕᕆᖦᒃᑯᑦ
•	 ᕿᑭᖅᑖᓗᒻᒥ ᑮᓇᐅᔭᓕᕆᔨᒻᒪᕆᒃᑯᑦ ᑲᑎᒪᔨᖏᑦ
•	 ᐃᓄᓕᕆᔨᑐᖃᒃᑯᑦ ᑲᓇᑕᒥ
•	� ᓇᒻᒥᓂᖃᖅᑎᐅᔪᑦ ᓴᓇᐅᒐᓕᕆᓂᕐᒥᑦ 

ᓂᐅᕐᕈᑎᖃᖃᑦᑕᖅᑐᑦ ᓂᖁᕕᕐᕖᓪᓗ

ᑐᕌᒐᖅ 5: ᐊᖏᓪᓕᕚᓪᓕᖅᑎᓪᓗᒋᑦ 
ᓯᓚᕐᔪᐊᒥ ᓂᐅᕐᕈᑕᐅᔪᓐᓇᕐᓂᖏᑦ
ᐃᓚᖏᑦ ᓂᐅᕐᕈᑕᐅᕙᑦᑐᑦ ᐃᓄᐃᑦ ᓴᓇᐅᒐᖏᑦ 
ᐊᐳᕈᑎᖃᖃᑦᑕᖅᑐᑦ ᐊᐅᓪᓚᖅᑎᑕᐅᒋᐊᖃᓐᖏᓐᓂᖏᓐᓄᑦ 
ᐃᓄᐃ ᓴᓇᐅᒐᖏᑦ ᐱᓗᐊᖅᑐᖅ ᕿᓰᑦ/
ᐊᒦᓪᓗ ᐅᕝᕙᓘᓐᓃᑦ ᓴᐅᓃᑦ. ᓄᓇᕗᑦ 
ᐱᕙᓪᓕᐊᔪᓕᕆᔨᒃᑯᑦ ᐸᕐᓇᐃᑎᖏᑦ ᓇᓗᓇᐃᖅᓯᓯᒪᕗᑦ 
ᓇᓗᓇᐃᖅᓯᒋᐊᖃᓪᓚᕆᒻᒪᑕ ᐲᔭᑦᑎᐊᕐᓗᒋᓪᓗ ᑕᒪᒃᑯᐊ 
ᐊᐳᕈᑕᐅᔭᑦᑐᑦ ᓂᐅᕐᕈᑎᖃᕋᓱᐊᖅᑐᓂᒃ ᑲᓇᑕᐅᑉ ᓯᓚᑖᓄᑦ 
ᓴᓇᓯᒪᔪᓂᒃ ᓴᐅᓂᕐᓂᑦ, ᓴᖅᑲᓂᒃ, ᑐᒑᕐᓂᑦ ᕿᓯᓐᓂᓪᓗ.” 
ᑕᒪᒃᑯᐊ ᐊᐳᕈᑕᐅᕙᑦᑐᑦ ᐲᕋᓱᐊᕐᓗᒋᑦ ᐱᔭᕆᐊᑐᒐᔭᖅᑐᖅ, 
ᓄᓇᓕᓐᓂᑦ ᖃᓄᑦᑐᕈᑎᔅᓴᓂᒃ ᐊᒻᒪᓗ ᓯᓚᕐᔪᐊᒥ 
ᓂᐅᕐᕈᑕᐅᔭᑦᑐᓂᒃ ᓇᓗᓇᐃᖅᑕᐅᒋᐊᖃᓪᓚᕆᑦᑐᑦ 
ᐋᖅᑭᓱᖅᑕᐅᑦᑎᐊᕐᓗᑎᒃ.

ᑐᕌᒐᖏᑦ
•	� ᓴᓇᓐᖑᐊᖅᑏᑦ ᖃᓄᖅᑐᕈᓐᓇᓂᖅᓴᐅᒐᔭᖅᑐᖅ 

ᓂᐅᕐᕈᑎᖃᕐᓂᕐᒥᑦ ᑐᑭᓯᐅᒪᑦᑎᐊᕈᑎᒃ 
ᖃᓄᖅ ᑕᐅᖅᓰᓂᕐᒥᑦ ᐊᔪᕈᑕᐅᔭᑦᑐᓂᒃ 
ᖃᓄᖅᑐᕋᓱᐊᕈᓐᓇᕐᓗᑎᒃ.

•	� ᖃᓄᖅᑐᕈᑎᔅᓴᓂᒃ ᑲᓇᑕᒥ ᓯᓚᕐᔪᐊᒥᓗ 
ᓂᐅᕐᕈᑎᖃᕐᓂᕐᒥᑦ ᐋᖅᑮᓗᑎᒃ.

ᐱᒋᐊᕈᑕᐅᔭᕆᐊᖃᖅᑐᑦ ᖃᖓᒃᑯᓪᓗ 
ᐱᒋᐊᖅᑕᐅᒋᐊᖃᐊᖅᑐᑎᒃ
•	� ᑐᑭᓯᒋᐊᕈᑎᒃ ᑕᐅᖅᓰᓂᕐᒧᑦ ᐊᐳᕈᑕᐅᕙᑦᑐᓂᒃ 

ᐃᓄᑦᑎᑐᖓᔪᓂᒃ ᐃᓄᐃᓐᓇᑐᓪᓗ ᐊᑐᐃᓐᓇᖅᑕᖃᕐᓗᓂ 
ᑐᑭᓯᐅᒪᑦᑎᐊᖁᓪᓗᒋᑦ ᓴᓇᓐᖑᐊᖅᑏᑦ 
ᐊᐳᕈᑕᐅᕙᑦᑐᓂᒃ ᑕᐅᖅᓰᓂᕐᒥᑦ ᐃᑲᔫᑎᐅᒐᔭᖅᑐᖅ 
ᖃᓄᖅᑐᕋᓱᐊᕈᓐᓇᕋᔭᕐᖓᑦ ᐊᓯᐊᓂ ᓴᓇᖔᖃᑦᑕᕐᓗᓂ 
ᓇᒧᓪᓗ ᓂᐅᕐᕈᑎᒋᓂᐊᕐᒪᖔᒋᑦ (2007-2008 
ᑲᔪᓰᓐᓇᕐᓂᐊᖅᑐᓂᓗ).

•	� ᑮᓇᐅᔭᓂᒃ ᐊᑐᐃᓐᓇᐅᕕᒋᓗᒋᑦ ᓄᓇᕗᑦ 
ᓴᓇᓐᖑᐊᖅᑏᑦ ᖃᖓᑦᑕᐅᑎᔅᓴᖏᓐᓄᑦ 
ᑕᑯᔭᒐᖃᕐᕕᓐᓅᖃᑦᑕᕐᓗᑎᒃ 
ᑕᑯᔅᓴᐅᑎᑦᑎᔭᖅᑐᖃᑦᑕᕐᓗᑎᓪᓗ ᑲᓇᑕᒥ ᓯᓚᕐᔪᐊᒥᓗ 
ᓴᖅᑭᔮᖅᑎᑦᑎᓗᑎᒃ ᓂᐅᕐᕈᑎᖃᕋᓱᐊᕐᓗᑎᒃ (2007-
2008 ᑲᔪᓰᓐᓇᕐᓂᐊᖅᑐᓂᓗ).

ᑭᖑᓂᖓᓐᓂ ᖃᓄᐃᓐᓂᖓ
•	� ᓴᓇᓐᖑᐊᖅᑏᑦ ᑐᑭᓯᐅᒪᓕᕋᔭᖅᑐᖅ ᓴᓇᐅᒐᔅᓴᐃᑦ 

ᓈᒻᒪᒋᔭᐅᔪᑦ ᓂᐅᕐᕈᑎᐅᒐᕐᓂᕋᔭᖅᑐᑦ. 
•	� ᓴᓇᓐᖑᐊᖅᑏᑦ ᑕᑯᓐᓇᖃᑦᑕᕐᓗᑎᒃ 

ᐱᖃᑕᐅᖃᑦᑕᕐᓗᑎᓪᓗ ᓂᐅᕐᕈᑎᖃᕋᓱᐊᕐᓂᕐᒥᑦ 
ᓴᓇᐅᒐᖏᓐᓂ.

ᑮᓇᐅᔭᓕᐅᕈᑕᐅᒐᔭᖅᑐᑦ
•	 $50 ᑮᓇᐅᔭᖅᑖᕐᕕᐅᕙᑦᑐᓂᒃ.

ᐱᓕᕆᖃᑕᐅᔪᓐᓇᖅᑐᑦ
•	 ᓄᓇᕗᒻᒥ ᓴᓇᙳᐊᖅᑎᓄᑦ ᑲᑐᔾᔨᖃᑎᒌᑦ
•	 ᐱᕙᓪᓕᐊᔪᓕᕆᔩᑦ
•	 ᐊᑯᑦᑐᖅᓯᒪᔪᓂᒃ ᐃᓄᐃᑦ ᑲᑐᔾᔨᖃᑎᒌᖏᑦ
•	 ᓄᓇᖃᖅᑳᖅᑐᒥᓃᑦ ᓇᒻᒥᓂᖃᖅᑐᓕᕆᔨᒃᑯᑦ ᑲᓇᑕᒥ
•	� ᑲᓇᑕᐅᑉ ᓯᓚᑖᓂ ᐊᒻᒪᓗ ᓄᓇᕐᔪᐊᒥ 

ᑕᐅᖅᓰᖃᑦᑕᓂᕐᒧᑦ ᐱᓕᕆᔩᑦ ᑲᓇᑕᒥ

ᐱ
ᕙ
ᓪᓕ

ᐊ
ᔪᓕ

ᕆ
ᔨᒃᑯᑦ ᐃ

ᖏ
ᕐᕋᔪᓕ

ᕆ
ᔨᒃᑯᓪᓗ

ᒫᑎᐅ ᓄᕿᓐᖓᖅ ᐃᖃᓗᓐᓂ ᐃᓕᓐᓂᐊᑎᑦᑎᔪᖅ 
ᑕᑯᒥᓴᐅᑎᓕᐅᕆᐅᖅᓴᓂᕐᒥᑦ, 2007

•	� ᑮᓇᐅᔭᓂᒃ ᐊᑐᐃᓐᓇᐅᑎᑦᑎᕙᓪᓗᑎᒃ ᑐᑭᓯᒋᐊᕈᑎᔅᓴᓂᒃ 
ᐋᖅᑮᓗᑎᒃ ᓴᓇᓐᖑᐊᖅᑏᑦ ᒥᔅᓵᓅᖓᔪᓂᒃ 
ᒪᑯᓂᖓᓗ, ᑮᓇᐅᔭᖅᑖᕐᕕᔅᓴᐅᔪᓂᒃ, ᐃᑲᔫᑎᔅᓴᓂᒃ, 
ᐃᓕᓐᓂᐊᓂᕐᒥᑦ, ᓂᐅᕐᕈᑎᖃᕐᓂᕐᒥᑦ ᑕᐅᖅᓰᓂᕐᒥᓪᓗ 
ᓄᓇᕗᑦ ᓴᓇᓐᖑᐊᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᑕ 
ᖃᕋᓴᐅᔭᖏᑎᒍᑦ ᑕᑯᔅᓴᐅᑎᑉᐸᑦᑕᖏᑦᑕ (2008-2009 
ᑲᔪᓰᓐᓇᕐᓂᐊᖅᑐᓂᓗ).

•	� ᓄᐊᑦᑎᓗᑎᒃ ᖃᐅᔨᓴᖃᑦᑕᕐᓗᑎᓪᓗ ᒪᑭᒪᔾᔪᑕᐅᕙᑦᑐᓂᒃ 
ᓱᓇᒃᑯᑖᖅᑖᕆᕙᑦᑕᖏᓐᓂ, ᓂᐅᕕᕐᕕᒻᒥ ᓂᐅᕐᕈᑎᖏᑕᓗ 
ᐊᑭᖏᓐᓂ ᐊᓯᖏᓐᓄᓪᓗ ᓇᑭᑐᐃᓐᓇᖅ 
ᐱᕙᑦᑕᖏᓐᓂ (ᓄᐊᑕᐅᕙᑦᑐᑦ ᐋᖅᑭᓱᑦᑎᐊᕐᓗᒋᑦ 
2007-2008 ᑲᔪᓰᓐᓇᕐᓂᐊᖅᑐᓂᓗ ᐊᕐᕌᒍᑕᒫᕐᓄᑦ 
ᐋᖅᑭᒋᐊᖃᑦᑕᕐᓗᒋᑦ).

ᑭᖑᓂᖓᓐᓂ ᖃᓄᐃᓐᓂᖓ
•	� ᑭᒃᑯᑐᐃᓐᓇᐃᑦ ᑕᑯᒍᒪᓂᖅᓴᐅᕙᓕᖅᑐᑦ ᓴᓇᓐᖑᐊᖅᑏᑦ 

ᒥᔅᓴᓄᑦ.
•	� ᐊᒥᓲᓂᖅᓴᐅᓕᖅᑐᑦ ᓴᓇᓐᖑᐊᖅᑏᑦ 

ᑐᔅᓯᕋᖃᑦᑕᖅᑐᑦ ᐱᕙᒃᑭᓪᓗᑎᓪᓗ ᓇᒻᒥᓂᕆᕙᒥᓂᒃ 
ᐱᕙᓪᓕᐊᑎᑦᑎᒍᒪᓪᓗᑎᒃ, ᐃᓕᓐᓂᐊᕈᒪᓪᓗᑎᒃ 
ᓴᑯᔅᓴᐅᑎᑦᑎᔪᖃᕋᐃᒻᒪᓪᓗ ᐱᖃᑕᐅᔪᒪᕙᑦᑐᑎᒃ.

•	� ᐸᕐᓇᐅᑎᓂᒃ ᐱᓇᓱᐊᕐᓂᕐᒥᑦ ᐃᓱᒪᓕᐅᒥᓃᑦ ᒪᓕᑉᐸᑦᑐᑦ 
ᐅᓪᓗᒥᒧᑦ ᒪᑭᒪᔾᔪᑕᐅᕙᑦᑐᓂᒃ ᑐᑭᓯᒋᐊᕈᑎᓂᓪᓗ.

ᑮᓇᐅᔭᓕᐅᕈᑕᐅᒐᔭᖅᑐᑦ
•	� $90,000 ᑮᓇᐅᔭᖅᑖᕐᕕᐅᕙᑦᑐᓂᒃ ᓇᑭᑐᐃᓐᓇᖅ.; 

$10,000 ᐊᕐᕌᒍᑕᒫᑦ ᓄᐊᑕᐅᓯᒪᔪᓂᒃ ᐊᐅᓚᑦᑎᓂᕐᒧᑦ.

ᐱᓕᕆᖃᑕᐅᔪᓐᓇᖅᑐᑦ
•	 ᓄᓇᕗᒻᒥ ᓴᓇᙳᐊᖅᑎᓄᑦ ᑲᑐᔾᔨᖃᑎᒌᑦ
•	 ᓄᓇᕗᑦ ᖃᕋᓴᐅᔭᒃᑯᑦ ᓱᒃᑲᑦᑐᒃᑰᓕᕆᔩᑦ ᑯᐊᐳᕇᓴᖓ
•	 ᐃᓄᓕᕆᔨᑐᖃᒃᑯᑦ ᑲᓇᑕᒥ
•	 ᐱᖅᑯᓯᓕᕆᓂᕐᒧᑦ ᐃᖅᑲᓇᐃᔭᖅᑐᓕᕆᔩᑦ ᑲᑎᒪᔨᖏᑦ
•	 ᓄᓇᕗᒻᒥ ᑭᓪᓕᓯᓂᐊᖅᑏᑦ
•	 ᑭᓪᓕᓯᓂᐊᖅᑏᑦ ᑲᓇᑕᒥ

ᑐᕌᒐᖅ 6: ᐊᑐᐃᓐᓇᐅᑎᑦᑎᖃᑦᑕᕐᓗᑎᒃ 
ᒫᓐᓇᓕᓴᕐᓂᑦ ᓈᒻᒪᑦᑎᐊᖅᑐᓂᓪᓗ 
ᑐᑭᓯᒋᐊᕈᑎᔅᓴᐅᔪᓂᒃ ᓴᓇᐅᒐᓕᕆᔨᓄᑦ
ᓄᓇᕗᑦ ᐱᕙᓪᓕᐊᔪᓕᕆᓂᕐᒧᑦ ᐸᕐᓇᐅᑏᑦ ᐅᖃᖅᓯᒪᔪᑦ 
“ᑐᑭᒪᒃᑭᓐᓂᕆᐊᖃᓪᓚᕆᒃᑲᑦᑕ ᐊᖏᓂᖏᓐᓂ 
ᒪᑭᒪᔾᔪᑎᔅᓴᐅᒍᓐᓇᖅᑐᓂᓪᓗ ᓴᓇᐅᒐᕐᓂᑦ ᐱᖅᑯᓯᑦᑎᓂᓪᓗ 
ᓄᓇᕗᒻᒥ.” 2005-ᒥ ᓄᓇᕗᑦ ᐱᕙᓪᓕᐊᔪᓕᕆᓂᕐᒧᑦ 
ᐱᓕᕆᐊᖏᓐᓂ ᕿᒥᕐᕈᔭᐅᓚᐅᖅᓯᒪᔪᑦ ᓴᓇᐅᒐᕐᓂᑦ 
ᒪᑭᒪᔾᔪᑎᔅᓴᓂᒃ ᐅᖃᖅᓯᒪᒋᕗᑦ “ᐊᑭᓪᓚᕆᖏᓐᓂ 
ᓴᓇᐅᒐᐃᑦ ᖃᐅᔨᒪᓐᖏᓇᑦᑎᒍ, ᐊᑭᖏᑦ ᓴᓇᓯᒪᔪᑦ, 
ᐊᔅᓱᕉᑕᐅᓯᒪᓂᖏᓐᓂᓪᓗ.” ᓂᐅᕕᕐᕖᑦ, ᓂᐅᕕᖅᐸᑐᓪᓗᓕ 
ᑕᑯᔭᒐᖃᕐᕖᓪᓗ ᒫᓐᓇᒧᑦ ᐅᓂᒃᑳᕆᓕᐊᕆᓯᒪᔪᓂᒃ 
ᓴᓇᓐᖑᐊᖅᑏᑦ ᒥᔅᓵᓄᑦ ᐱᑕᖃᕆᐊᖃᖅᑐᖅ 
ᐱᓕᕆᐊᕆᕙᑦᑕᖏᓐᓂᓪᓗ. ᓯᓚᕐᔪᐊᒥ ᑭᒃᑯᑐᐃᓐᓇᐃᑦ 
ᑐᓴᑭᓯᖃᑦᑕᕈᒪᒻᒪᑕ ᓄᓇᕗᑦ ᓴᓇᐅᒐᖏᑕ ᒥᔅᓴᓄᑦ. 

ᓴᓇᓐᖑᐊᖅᑏᑦ ᑐᑭᓯᒋᐊᕈᑎᔅᓴᖏᓐᓂ ᐱᔭᕆᐊᑭᑦᑐᓂᒃ 
ᐱᖃᕆᐊᖃᖅᑐᑦ, ᓇᒻᒥᓂᖅᑐᑦ ᐃᑲᔪᖅᑐᖅᑕᐅᓗᑎᒃ, 
ᓱᓇᒃᑯᑖᔅᓴᓂᓪᓗ ᐊᑐᐃᓐᓇᖅᑕᖃᕐᓗᓂ 
ᓂᐅᕐᕈᑎᖃᕐᓂᒥᓪᓗ. ᑕᒪᒃᑯᐊ ᑐᑭᓯᒋᐊᕈᑏᑦ 
ᐊᑐᐃᓐᓇᐅᕙᑉᐳᑦ ᖃᕋᓴᐅᔭᒃᑯᑦ, ᓴᓇᓐᖑᐊᖅᑏᓪᓗ 
ᖃᐅᔨᓴᕈᓐᓇᖅᓯᓗᑎᒃ ᖃᕋᓴᐅᔭᒃᑯᑦ. ᑖᒪᒃᑯᐊ 
ᐊᑐᐃᓐᓇᐅᒋᐊᖃᕐᖓᑕ ᐃᓄᑦᑎᑐᖓᓗᒋᑦ ᐃᓄᓐᓇᖅᑐᓪᓗ. 

ᑐᕌᒐᖏᑦ
•	 ᐃᓕᓴᕆᔭᐅᑎᓇᓱᐊᕐᓗᒋᑦ ᓄᓇᕗᑦ ᓴᓇᐅᒐᖏᑦ.
•	� ᑐᑭᓯᒍᑎᔅᓴᐃᑦ ᐊᑐᐃᓐᓇᐅᑎᕐᓂᖅᓴᕆᓗᒋᑦ 

ᓴᓇᓐᖑᐊᖅᑎᓄᑦ ᐊᓯᖏᓐᓄᓪᓗ ᓴᓇᐅᒐᓕᕆᕙᑦᑐᓂᒃ, 
ᐃᓄᑦᑎᑐᖓᓗᒋᑦ ᐃᓄᐃᓐᓇᑐᓪᓗ ᖃᓪᓗᓈᑎᑐᓪᓗ, 
ᓴᓇᐅᒐᓕᕆᓂᐅᑉ ᒥᔅᓵᓄᑦ, ᐃᑲᔫᑎᔅᓴᐃᑦ, 
ᐃᓕᓐᓂᐊᕈᑎᔅᓴᐃᑦ, ᓂᐅᕐᕈᑎᖃᕐᓂᖅ ᑕᐅᖅᓰᓂᓪᓗ.

•	� ᐊᑐᖅᑕᐅᖃᑦᑕᕈᓐᓇᕋᔭᖅᑐᒥᒃ ᓄᐊᑦᑎᑎᓪᓗᒋᑦ 
ᐋᖅᑮᓗᑎᒃ ᒪᑭᒪᔾᔪᑎᐅᕙᑦᑐᓂᒃ ᓄᓇᕗᒻᒥ 
ᓴᓇᐅᒐᓕᕆᓂᕐᒥ.

ᐱᒋᐊᕈᑕᐅᔭᕆᐊᖃᖅᑐᑦ ᖃᖓᒃᑯᓪᓗ 
ᐱᒋᐊᖅᑕᐅᒋᐊᖃᐊᖅᑐᑎᒃ
•	� ᑮᓇᐅᔭᓂᒃ ᐊᑐᐃᓐᓇᐅᑎᑦᑎᕙᓪᓗᑎᒃ ᓴᓇᓐᖑᐊᖅᑏᑦ 

ᐅᓂᒃᑳᓕᐊᕆᔭᐅᓯᒪᓗᑎᒃ, ᐊᔾᔨᓐᖑᐊᖃᕐᓗᑎᒃ 
ᓄᓴᕗᑦ ᓴᓇᓐᖑᐊᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᑕ 
ᖃᕋᓴᐅᔭᒃᑯᑦ ᑕᑯᔅᓴᐅᑎᑉᐸᑦᑕᖏᓐᓂ (2008-2009 
ᑲᔪᓰᓐᓇᕐᓂᐊᖅᑐᓂᓗ).

ᓴᓇᐅᒐᐃᑦ ᐱᕈᖅᐸᓪᓕᐊᓇᓱᐊᕐᓂᖅ ᓄᓇᕗᒻᒥ ᓴᓇᐅᒐᓕᕆᓂᕐᒥᑦ 

ᑐᕌᒐᖅ 7: ᓴᖅᑭᔮᖅᑎᒋᐊᕐᓗᒋᑦ 
ᐅᐱᒍᓲᑎᖃᕐᓗᑎᓪᓗ ᓄᓇᕗᒻᒥ 
ᓴᓇᔭᐅᕙᑦᑐᑦ ᓯᓚᕐᔪᐊᓕᒫᒧᑦ
ᖁᕕᐊᓲᑎᖃᕐᓂᖅ ᓴᖅᑭᔮᖅᑎᑦᑎᓂᕐᓗ 
ᓄᓇᕗᑦ ᑲᔪᓯᓐᓂᕆᓯᒪᔭᖏᓐᓂ 
ᓴᓇᐅᒐᓕᕆᓂᕐᒥᑦ ᐊᔭᐅᖅᑐᐃᑲᓐᓂᕐᔪᑎᐅᒻᒥᔪᖅ 
ᒪᑭᒪᔾᔪᑕᐅᓪᓗᑎᓪᓗ ᓴᓇᓐᖑᐊᖅᑎᓄᑦ 
ᐊᒥᓲᓂᖅᓴᓂᓪᓗ ᓂᐅᕕᖅᑐᖃᖃᑦᑕᕐᓂᐊᖅᑐᓂᒃ 
ᐱᕙᓪᓕᐊᖏᓐᓇᕐᓂᐊᖅᑐᓂᓗ. ᖃᓄᕈᓘᔭᖅ ᐱᓇᓱᐊᕐᓂᖅ, 
ᐃᓪᓗᓕᕆᓂᖅ ᓴᖅᑭᔮᖅᑎᑦᑏᓐᓇᕐᓂᖅ ᑭᒃᑯᑐᐃᓐᓇᐃᑦ 
ᐃᓄᐃᑦ ᓴᓇᐅᒐᖏᓐᓂ ᐱᑕᖃᕆᐊᖃᓪᓚᕆᑦᑐᖅ 
ᓴᐳᒻᒥᒍᒪᓪᓗᒋᑦ ᓴᖅᑭᔮᖅᑎᑦᑎᑲᓐᓂᓂᕐᓗ 
ᓄᓇᕗᑦ ᐱᖅᑯᓯᖏᓐᓂ ᐃᓕᖅᑯᓯᖏᓐᓂᓪᓗ, 
ᐊᒻᒪᓗ ᐱᕈᖅᐸᓪᓕᐊᓂᖓᓐᓂ ᓄᓇᕗᑦ 
ᐳᓚᕋᖅᑐᓕᕆᓂᖅ ᐱᕈᖅᐸᓪᓕᐊᖏᓐᓇᕐᓂᖓᓐᓂ 
ᑕᑯᔭᖅᑐᒐᔪᓐᓂᖅᐹᖑᓪᓗᑎᓪᓗ.

ᑐᕌᒐᖏᑦ
•	� ᐃᓪᓗᖃᖅᑎᑕᐅᓗᑎᒃ ᓄᓇᕗᑦ ᒐᕙᒪᒃᑯᖏᑕ 

ᓴᓇᓐᖑᐊᒐᖏᓐᓂ ᑕᑯᔅᓴᐅᓗᑎᒃ ᐃᖃᓗᓐᓂ.
•	� ᕿᒥᕐᕈᑎᑕᐅᔪᓐᓇᕐᓗᑎᒃ ᓄᓇᕗᑦ ᓴᓇᐅᒐᖏᓐᓂ 

ᓯᓚᕐᔪᐊᕐᒦᓐᖔᖅᓯᒪᔪᓂᒃ.

ᐱᒋᐊᕈᑕᐅᔭᕆᐊᖃᖅᑐᑦ ᖃᖓᒃᑯᓪᓗ 
ᐱᒋᐊᖅᑕᐅᒋᐊᖃᐊᖅᑐᑎᒃ
•	� ᐅᑎᖅᑎᓪᓗᒋᑦ ᓄᓇᕗᑦ ᒐᕙᒪᒃᑯᖏᑦ 

ᓴᓇᐅᒐᒋᕇᖅᑕᖏᑦ ᑕᑯᔭᒐᖃᕐᕕᑖᖅᑎᓪᓗᒋᑦ 
ᑭᒃᑯᑐᐃᓐᓇᕐᓄᑦ ᑕᑯᔅᓴᐅᖁᓪᓗᒋᑦ ᐃᖃᓗᓐᓂ  
(2010-2011).

•	� ᐊᑐᖅᑐᐊᖅᑎᑕᐅᓗᑎᒃ ᓂᕈᐊᖅᑕᐅᓯᒪᔪᑦ 
ᓄᓇᕗᑦ ᒐᕙᒪᒃᑯᖏᑕ ᓴᓇᐅᒐᖏᓐᓂ 
ᓯᓚᕐᔪᐊᒥ ᑕᑯᔭᒐᖃᕐᕕᖏᓐᓄᑦ (2011-2012 
ᑲᔪᓰᓐᓇᕐᓂᐊᖅᑐᓂᓗ).

ᑭᖑᓂᖓᓐᓂ ᖃᓄᐃᓐᓂᖓ
•	� ᓄᓇᕗᑦ ᐃᑦᑕᕐᓂᓴᓕᕆᔨᒃᑯᑦ ᐱᓯᒪᑦᑎᔪᑦ ᓯᕗᓕᖅᑎᐅᑉ 

ᓴᓇᐅᖓᖏᓐᓂ ᓯᓚᕐᔪᐊᓕᒫᒥ ᑭᒃᑯᑐᐃᓐᓇᑦᑎᐊᕐᓄᓪᓗ 
ᓯᓚᕐᔪᐊᒦᓐᖔᖅᓯᒪᔪᓂᒃ ᑕᑯᔭᖅᑐᖅᑕᐅᕙᑦᑐᑎᒃ.

•	� ᓄᓇᕗᑦ ᒐᕙᒪᒃᑯᖏᑦ ᑭᒡᒐᖅᑐᐃᔨᖃᕐᓂᖅᐹᖑᕗᑦ 
ᐊᒻᒪᓗ ᐱᖅᑯᓯᓕᕆᓂᖅᐹᖑᕙᑉᐳᑦ ᓄᐊᑉᐸᑦᑕᖏᓐᓄᑦ 
ᐃᓄᐃᑦ ᓴᓇᐅᒐᖏᓐᓄᑦ ᓯᓚᕐᔪᐊᓕᒫᒥ.

ᑮᓇᐅᔭᓕᐅᕈᑕᐅᒐᔭᖅᑐᑦ
•	� ᓄᓇᕗᑦ ᒐᕙᒪᒃᑯᑦ ᓴᓂᕐᕙᐃᓯᒪᔪᑦ  

$10-ᒥᓕᐊᓂᒃ ᐱᕙᓪᓕᐊᑎᑦᑎᓂᐅᓂᐊᖅᑐᒥᒃ 
ᓄᓇᕗᑦ ᐃᑦᑕᕐᓂᓴᓕᕆᔨᒃᑯᓐᓂ.

ᐱᓕᕆᖃᑕᐅᔪᓐᓇᖅᑐᑦ
•	 ᓄᓇᕗᑦ ᐃᑦᑕᕐᓂᓴᓕᕆᔨᒃᑯᑦ ᑲᑎᒪᔨᖏᑦ ᐸᕐᓇᐅᓂᖏᑦ
•	� ᐱᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, ᐃᓐᓇᐃᑦ 

ᐃᓅᓱᑦᑐᐃᓪᓗ
•	 ᐃᓄᓕᕆᔨᑐᖃᒃᑯᑦ ᑲᓇᑕᒥ
•	 ᓄᓇᖃᖅᑳᖅᑐᒥᓃᑦ ᓇᒻᒥᓂᖃᖅᑐᓕᕆᔨᒃᑯᑦ ᑲᓇᑕᒥ
•	� ᑲᓇᑕᐅᑉ ᓯᓚᑖᓂ ᐊᒻᒪᓗ ᓄᓇᕐᔪᐊᒥ 

ᑕᐅᖅᓰᖃᑦᑕᓂᕐᒧᑦ ᐱᓕᕆᔩᑦ ᑲᓇᑕᒥ
•	� ᐊᔨᒌᓐᖏᑦᑐᓂᒃ ᒐᕙᒪᑐᖃᒃᑯᓐᓂ 

ᐱᖅᑯᓯᓕᕆᖃᑦᑕᖅᑐᓂᒃ

ᑎ
ᐅ
ᕆ
 ᐹ

ᑯ

ᓇᔅᓴᓗᐃᑦ - ᐊᒥᓱᑦ ᓇᓴᐃᑦ ᐸᓐᓂᖅᑐᒥ, 2006

ᐊᑐᓕᖅᑎᑕᐅᓂᖏᑦ ᐸᕐᓇᐅᑎᖏᑦ

ᐊᑐᓕᖅᑎᑦᑎᓗᑎᒃ ᓴᓇᐅᒐᕐᓂᖅ: ᐱᕈᖅᐸᓪᓕᐊᔾᔪᑎᔅᓴᖏᓐᓄᑦ ᓄᓇᕗᒻᒥ ᓴᓇᓐᖑᐊᒐᓕᕆᓂᕐᒥᑦ 
ᐱᓕᕆᖃᑎᒌᓪᓗᑎᒃ ᓄᓇᕗᒻᒥ ᓴᓇᐅᒐᕐᓂᑦ ᒪᑭᒪᔾᔪᑎᔅᓴᓂᒃ ᑲᔪᓯᒐᔭᖅᑐᖅ: ᒐᕙᒪᒃᑯᓐᓂ, 
ᐃᓄᐃᑦ ᑲᑐᔾᔨᖃᑎᒌᖏᓐᓂ, ᓇᒻᒥᓂᖃᖅᑐᓂᒃ ᓴᓇᐅᒐᓕᕐᓂᕐᒥ, ᐊᒻᒪᓗ ᐱᓗᐊᖅᑐᒥᑦ, 
ᓴᓇᓐᖑᐊᖅᑏᑦ.  

ᐃᓚᒋᔭᐅᔪᑦ ᓄᓇᕗᑦ ᓴᓇᓐᖑᐊᖅᑐᓕᕆᔨᒃᑯᑦ ᐸᕐᓇᐅᔨᖏᑦ ᑎᑎᕋᓛᖅᑐᑦ 
ᓇᓗᓇᐃᔭᖅᓯᒪᑦᑎᐊᖅᑐᒥᑦ ᐊᑐᓕᖁᔭᐅᔪᓄᑦ ᐸᕐᓇᐅᑎᓂᒃ, ᓇᓗᓇᐃᓗᒋᑦ ᐊᑐᖅᑕᐅᒋᐊᖃᖅᑐᑦ 
ᑐᔅᓯᕋᐅᑎᓕᐅᕐᓗᑎᓪᓗ ᑮᓇᐅᔭᖅᑖᕈᑎᔅᓴᓂᒃ. ᓴᓇᐅᒐᓕᕆᓂᕐᒥᑦ ᓴᓇᓐᖑᐊᖅᑏᑦ, ᑭᒡᒐᖅᑐᖅᑕᐅᓗᑎᒃ 
ᓄᓇᕗᑦ ᓴᓇᓐᖑᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᖏᓐᓂ, ᓯᕗᒃᑲᖅᑕᐃᓂᐊᖅᑐᑦ, ᐊᖏᔪᖅᑲᐅᑏᓪᓗ 
ᒐᕙᒪᒃᑯᓐᓂ,. ᑭᒡᒐᖅᑐᖅᑕᐅᓗᑎᒃ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ ᐊᒻᒪᓗ 
ᐃᓄᓕᕆᔨᑐᖃᒃᑯᓐᓄᑦ ᑲᓇᑕᒥ, ᑕᑎᖃᕐᓂᐊᖅᑐᑦ ᐃᑲᔪᖅᑐᐃᔾᔪᑕᐅᔪᓂᒃ ᑮᓇᐅᔭᖅᑎᒍᓪᓗ 
ᐃᑲᔪᖅᑕᐅᓗᑎᒃ ᒫᓐᓇᐅᔪᖅ ᐃᑲᔫᑎᐅᔪᓂᒃ. ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᓴᓇᐅᒐᕐᓂᑦ ᐅᖃᐅᔾᔨᒋᐊᖅᑎᓄᑦ ᐱᓕᕆᖃᑕᐅᒻᒪᕆᓐᓂᐊᕐᒥᔪᑦ ᐊᑐᓕᖅᑎᑦᑎᓂᕐᒥᑦ ᐸᕐᓇᐅᑎᒥᒃ. 

2005-ᒥ, ᓄᓇᕗᑦ ᓴᓇᓐᖑᐊᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓴᖅᑮᓚᐅᖅᓯᒪᔪᑦ ᓄᓇᕗᒻᒥ 
ᓴᓇᐅᒐᓕᕆᓂᕐᒧᑦ ᐸᕐᓇᑦᑎᓂᒃ, ᑲᒪᖃᑦᑕᕋᔭᖅᑐᓂᒃ ᓴᓇᐅᒐᓕᕆᓂᕐᒥᑦ ᐱᕈᖅᐸᓪᓕᐊᔪᒥᑦ 
ᐱᖃᑕᐅᒍᒪᒐᔭᖅᑐᓂᒃ ᒪᑭᒪᔾᔪᑎᔅᓴᐅᔪᓂᒃ ᐅᖃᐅᓯᖃᖃᑦᑕᕋᔭᖅᑐᖅ ᒪᓂᒪᔾᔪᑎᔅᓴᐅᔪᓂᒃ 
ᐱᓕᕆᖃᑎᖃᕐᓗᑎᒃ ᐊᒻᒪᓗ ᖃᐅᔨᒃᑲᖃᑦᑕᐅᑎᓗᑎᒃ ᖃᐅᔨᒪᔭᖏᓐᓂ. ᐸᕐᓇᑦᑏᑦ 
ᐃᑲᔪᖅᑐᐃᓪᓚᕆᒃᑲᔭᖅᑐᑦ ᐸᕐᓇᐅᖅᑏᑦ ᐱᓕᕆᔨᖏᓐᓂ. ᐊᓯᖏᑦ ᐊᔾᔨᐸᓗᒋᓐᓂ ᑐᕌᒐᖃᖅᑐᑦ, 
ᓲᕐᓗ ᐳᓚᕋᖅᑏᑦ ᐸᕐᓇᑦᑎᖏᑦ, ᐊᒻᒪᓗ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑲᑎᒪᑎᑦᑎᓂᖏᑦ, 
ᖃᐅᔨᓴᖃᑦᑕᖅᑐᑦ ᐊᑐᓕᖅᑎᑕᐅᓂᖏᓐᓂ ᓄᓇᕗᑦ ᐱᕙᓪᓕᐊᔪᓕᕆᓂᕐᒧᑦ ᐸᕐᓇᐅᑎᖏᓐᓂ, 
ᐃᑲᔪᖅᑐᐃᒍᓐᓇᕋᔭᖅᑐᑦ. ᑕᒪᒃᑯᐊ ᐱᓕᕆᔩᑦ ᑐᓴᐅᒪᑎᑕᐅᖏᓐᓇᕆᐊᖃᕋᔭᖅᑐᑦ ᐱᕙᓪᓕᐊᓂᖏᓐᓂ 
ᐊᑐᓕᖅᑎᑕᐅᒋᐊᖃᖅᑐᑦ ᐸᕐᓇᐅᑎᓃᑦᑐᓂᒃ ᓴᓇᐅᒐᓕᕆᓂᖅ ᐃᓚᒋᔭᐅᑦᑎᐊᕋᓗᐊᕐᒪᖔᑕ 
ᐊᓯᖏᓐᓄᑦ ᓴᓇᐅᒐᓕᕆᓂᕐᒥᑦ ᐱᕙᑦᑐᓂᒃ ᐱᒋᐊᕈᑕᐅᒋᐊᖃᖅᑐᓂᒃ ᐸᕐᓇᐅᑎᓂᒃ. 

ᓄᓇᕗᑦ ᓴᓇᐅᒐᓕᕆᓂᕐᒧᑦ ᐸᕐᓇᑦᑏᑦ ᐃᓚᒋᔭᐅᔪᑦ ᖃᐅᔨᒪᑦᑎᐊᕆᐊᖃᕐᓂᐊᖅᑐᑦ ᑭᒃᑯᑐᐃᓐᓇᕐᓄᑦ 
ᓴᖅᑭᖅᑕᐅᓂᖏᑦ ᐸᕐᓇᐅᑏᑦ, ᐃᓄᑐᔾᔨᑎᓪᓗᒋᑦ ᓴᓪᓕᐊᑐᐃᓐᓇᖅ ᒪᑭᒪᔾᔪᑎᔅᓴᓕᐅᕋᓱᐊᕐᓗᓂ 
ᐃᓱᓕᑐᐃᓐᓇᕋᔭᖅᑐᖅ. ᑭᒡᒐᖅᑐᐃᔩᑦ ᓴᓇᓐᖑᐊᖅᑎᓂᒃ, ᓄᓇᕗᑦ ᓴᓇᓐᖑᐊᖅᑐᓕᕆᔨᒃᑯᑦ 
ᑲᑐᔾᔨᖃᑎᒌᖏᑦ ᐱᐅᓂᖓᓐᓂ ᑕᑯᔅᓴᐅᑎᑦᑏᓐᓇᕐᓂᐊᖅᑐᑦ ᐊᒻᒪᓗ ᓯᕗᒃᑲᖅᑕᐃᓗᑎᒃ 
ᐱᕙᓪᓕᐊᓂᖏᓐᓂ ᓴᓇᔪᓕᕆᓂᕐᒥᑦ; ᑭᓯᐊᓂᓕ, ᐊᑐᓕᖅᑎᑦᑎᒐᓱᐊᕐᓂᖅ ᐸᕐᓇᐅᑎᒥᒃ ᑲᑐᔾᔨᖃᒌᑦ 
ᐱᓕᕆᖃᑎᒌᖃᑦᑕᕐᓗᑎᑦ ᑭᓯᐊᓂ, ᐱᓕᕆᖃᑕᐅᔪᓪᓗ ᐸᕐᓇᐅᑎᑎᒍᑦ, ᓴᓇᓐᖑᐊᖅᑏᑦ ᓄᓇᕗᒻᒥ 
ᐱᓕᕆᖃᑎᖃᕐᓗᑎᒃ ᐊᓯᖏᓐᓂ ᐱᕈᖅᐸᓪᓕᐊᒐᔭᖅᑐᑦ ᑭᓯᐊᓂ.

ᐱᓕᕆᖃᑎᖃᑦᑎᐊᖅᓂ ᑐᕚᖃᕐᓂᐊᖅᑐᑦ 
ᓇᓗᓇᐃᖅᓯᒪᑦᑎᐊᕐᓗᑎᒃ 
ᐱᓕᕆᖃᑎᒌᑦ ᐱᓕᕆᐊᕆᔭᕆᐊᓕᖏᑦ. 
ᐊᑐᓕᖅᑎᑦᑎᕙᓪᓕᐊᓕᖅᑎᓪᓗᒋᑦ, 
ᐱᒻᒪᕆᐅᓂᐊᖅᑐᖅ ᓇᓗᓇᐃᖅᑐᖅᑎᐊᕐᓗᒋᑦ 
ᐅᖃᖅᓯᒪᑦᑎᐊᕐᓗᒋᑦ ᐱᓕᕆᐊᕆᔭᕆᐊᓕᖏᑦ 
ᒐᕙᒪᒃᑯᑦ, ᐃᓄᐃᑦ ᑲᑐᔾᔨᖃᑎᒌᖏᑦ, 
ᓇᒻᒥᓂᖃᖅᑎᐅᔪᑦ, ᒐᕙᒪᐅᓐᖏᑦᑐᑦ 
ᓲᕐᓗ ᓄᓇᕗᑦ ᓴᓇᓐᖑᐊᖅᑐᓕᕆᔨᒃᑯᑦ 
ᑲᑐᔾᔨᖃᑎᒌᖏᑦ. ᑐᑭᖏᑦ 
ᓇᓗᓇᐃᖅᓯᒪᑦᑎᐊᕐᓗᑎᒃ 
ᐱᓕᕆᐊᕆᔭᕆᐊᓕᖏᓐᓂ 
ᐊᑐᓂ ᑐᑭᓯᐅᒪᑦᑎᐊᕐᓗᑎᒃ 
ᐱᕙᓪᓕᐊᑎᑦᑎᒋᐊᖃᕐᓂᖏᓐᓂ, ᐊᒻᒪᓗ 
ᐊᑐᐃᓐᓇᐅᒋᐊᖃᕐᓂᖏᓐᓂ ᑭᓱᑐᐃᓐᓇᐃᑦ 
ᐊᑐᖅᑕᐅᑦᑎᐊᖃᑦᑕᕐᓗᑎᒃ. ᑭᖑᓪᓕᖅᐹᒥᓪᓕ, 

ᐊᐱᖅᑯᓯᐅᒻᒥᔪᖅ ᑮᓴᐅᔭᖃᖅᑎᑦᑎᕙᑦᑐᑦ ᐃᑲᔪᖅᑐᐃᓂᐊᕐᒪᖓᑖ ᐊᑐᓕᖅᑎᑦᑎᓂᕐᒥᑦ 
ᐸᕐᓇᐅᑎᐅᔪᒥᒃ. ᐊᕐᕌᒎᓐᓂᒃ ᒪᕐᕉᓐᓂᒃ, ᑮᓇᐅᔭᓕᐅᕐᓂᖅ $600,000-ᓂᒃ ᐱᔭᐅᒋᐊᖃᕐᓂᐊᖅᑐᑦ 
ᑲᔪᓯᖁᓪᓗᒋᑦ ᓇᓗᓇᐃᖅᓯᒪᔪᓂᒃ ᐸᕐᓇᐅᑎᒥᒃ. ᑕᒪᒃᑯᐊ ᑮᓇᐅᔭᖃᖅᑎᑦᑎᕙᑦᑐᑦ 
ᐊᑐᐃᓐᓇᐅᓕᖅᑐᑦ. ᐊᖏᔪᖅᑲᐅᑏᑦ ᓄᓇᕗᒻᒥ ᒐᕙᒪᑐᖃᒃᑯᓂᓪᓗ ᓴᖅᑮᓯᒪᓕᖅᑐᑦ ᓄᑖᕐᓂᑦ 
ᐱᕙᓪᓕᐊᔪᓕᕆᓂᕐᒨᖓᔪᓄᑦ ᑮᓇᐅᔭᓂᒃ 2004-ᒥᓂᑦ. ᓴᓇᐅᒐᐃᑦ ᐃᓕᓴᕆᔭᐅᓯᒪᕗᑦ 
ᑕᒪᒃᑯᓂᖓ ᐱᒻᒪᕆᐅᓂᖏᓐᓂ ᒪᑭᒪᔾᔪᑎᐅᒋᐊᖃᕐᓂᖏᓐᓂ. ᑮᓇᐅᔭᐃᑦ ᐊᑐᐃᓐᓇᕈᕐᓗᒋᑦ 
ᐱᕙᓪᓕᐊᖁᓪᓗᒋᑦ ᓴᓇᐅᒐᓕᕆᓂᕐᒥᑦ ᑕᑎᖃᖅᑐᑦ ᐊᔾᔨᒌᓐᖏᑦᑐᓂᒃ ᐸᕐᓇᐅᑎᖃᑦᑎᐊᕐᓗᑎᒃ 
ᐊᒻᒪᓗ ᑕᑎᒋᔭᐅᔪᓐᓇᖅᑐᒥᑦ ᑲᑐᔾᔨᖃᑎᒌᒥᑦ ᐊᑐᓕᖅᑎᑦᑎᓂᐊᖅᑐᓂᒃ ᑕᒪᒃᑯᓂᖓ. 
ᓴᖅᑭᖅᑕᐅᓂᖓ ᓴᓇᐅᒐᐃᑦ: ᐱᕈᖅᐸᓪᓕᐊᒐᓱᐊᕐᓂᖅ ᓄᓇᕗᑦ ᓴᓇᐅᒐᓕᕆᓂᕐᒥᑦ, ᑕᒪᒃᑮ 
ᐸᕐᓇᐅᑏᑦ ᐊᒻᒪᓗ ᑲᑐᔾᔨᖃᑎᒌᑦ ᐋᖅᑭᔅᓯᒪᓕᖅᑐᑦ. ᓯᕗᒧᐊᒍᓐᓇᖅᓯᕗᒍᑦ. 

ᑦ

“ᐅᐱᕐᖓᐸᓪᓕᐊᔪᖅ” ᐃᓕᓴᐱ ᕼᐊᑦᓛᕆᐅᑉ ᐃᖃᓗᑦᑐᑦᑎᐊᕐᒥ, 2005

ᖃᐅᔨᓴᕐᓂᖏᑦ ᐊᑐᑎᖃᑦᑎᐊᕋᓗᐊᕐᒪᖔᑕ 
ᐸᕐᓇᐅᑎᐅᔪᑦ 

ᓴᓇᐅᖓᐃᑦ: ᐱᕈᖅᐸᓪᓕᐊᔪᒫᕐᓂᐊᖅᑐᖅ ᓄᓇᕗᒻᒥ ᓴᓇᐅᒐᓕᕆᓂᕐᒥᑦ 
ᐱᔨᑦᑎᕋᕐᓂᐊᖅᑐᖅ “ᐊᓯᔾᔨᑕᖃᑦᑕᕐᓗᑎᒃ” ᓄᓇᕗᒻᒥ ᓴᓇᐅᒐᓕᕆᓂᕐᒥᑦ. ᐸᕐᓇᐅᑏᑦ 
ᐋᖅᑭᒋᐊᖅᑕᐅᖃᑦᑕᕐᓂᐊᖅᑐᖅ ᐊᓯᔾᔨᖅᑕᐅᖃᑦᑕᕐᓗᑎᒃ ᒪᓕᓪᓗᑎᒃ ᓴᓇᓐᖑᐊᖅᑏᑦ 
ᐱᐅᓯᕙᓪᓕᐊᓂᓐᓂ, ᒪᑭᒪᔾᔪᑎᔅᓴᑎᒍᑦ ᐊᒻᒪᓗ ᓄᓇᓕᓐᓂ ᐱᒋᐊᕈᑕᐅᓯᒪᔪᑦ. 

ᐊᑐᓕᖅᑎᑕᐅᓂᖏᑦ ᐸᕐᓇᐅᑏᑦ ᒪᓕᑦᑐᑦ ᐊᕐᕌᒍᑕᒫᑦ ᐱᕙᓪᓕᐊᓂᖏᓐᓂ ᐅᓂᒃᑳᓕᐊᖑᕙᑦᑐᓂᒃ 
ᐸᕐᓇᑦᑎᓂᒃ. ᑕᒪᒃᑯᐊ ᐅᓂᒃᑳᓕᐅᖃᑦᑕᕆᐊᖃᕋᔭᖅᑐᖅ ᐊᓯᔾᔨᖅᓯᒪᔪᓂᒃ ᐊᑐᓕᖅᑎᑕᐅᒋᐊᓕᒻᒧᑦ 
ᐸᕐᓇᐅᑏᑦ ᐊᕐᕌᒎᓂᐊᖅᑐᓂᒃ ᐊᒡᒋᖅᑐᓂᒃ.

ᑐᕌᒐᐃᑦ ᐊᑐᐊᕆᐊᓖᓪᓗ ᓇᓗᓇᐃᖅᓯᒪᒧᑦ ᐸᕐᓇᐅᑎᒥᒃ ᑕᐃᒪᐃᑦᑐᖏᓐᓇᕐᓂᐊᖅᑐᑦ 2013-ᒧᑦ, 
ᑭᓯᐊᓂᓕ ᑲᔪᓯᑎᑦᑎᒐᓱᐊᕐᓂᖅ ᒪᓕᖃᑦᑕᕐᓂᐊᖅᑐᑦ ᓄᑖᕐᓄᑦ ᓴᖅᑭᖃᑦᑕᖅᑐᓄᑦ. 

ᒪᕐᕉᓐᓂᒃ ᓄᑖᕐᓂᑦ ᐱᓕᕆᐊᓄᑦ ᓇᓗᓇᐃᒃᑯᑎᐅᔪᓐᓇᖅᑐᑦ ᖃᐅᔨᓴᖅᑕᐅᖓᔭᖅᑐᑦ ᐸᕐᓇᐅᑎ 
ᐊᑐᑎᖃᑦᑎᐊᕋᓗᐊᕐᒪᖔᑖ:

1.	 �ᐊᖏᓂᖏᑦ ᐃᑲᔪᕐᓂᐅᖃᑦᑕᖅᑐᑦ ᓴᓇᐅᒐᓕᕆᓂᕐᒥᑦ ᐱᕈᖅᐸᓪᓕᐊᓂᖏᓐᓂ ᓄᓇᕗᒻᒥ 
ᒪᑭᒪᔾᔪᑎᔅᓴᓂᒃ ᐊᕐᕌᒎᓚᐅᖅᑐᒥᑦ; ᐊᒻᒪᓗ

2.	 �ᐊᑭᖏᑦ ᐊᑐᑎᖃᑦᑎᐊᕋᓗᐊᕐᒪᖔᑖ ᐊᕐᕌᒍᑕᒫᑦ ᐃᑲᔫᑎᐅᕙᑦᑐᑦ ᒐᕙᒪᒃᑯᓐᓂ 
ᐊᓯᖏᓐᓂᓪᓗ ᑮᓇᐅᔭᖃᖅᑎᑦᑎᕙᑦᑐᓂᒃ ᐸᕐᓇᐅᑎᐅᑉ ᑐᕌᒐᖏᓐᓂ 
ᒪᓕᑦᑎᐊᕋᓗᐊᕐᒪᖔᑖ. 

ᐃᑲᔪᕐᓗᑎᒃ ᖃᐅᔨᓴᕐᓂᖏᓐᓂ ᐸᕐᓇᐅᑎᓂᒃ, ᐱᒋᐊᕈᑎᔅᓴᖏᑦᑕ ᐸᕐᓇᐅᑎᖏᓐᓂ 
ᑐᔅᓯᕋᐅᑕᐅᓯᒪᔪᓂᒃ ᖃᓄᕐᓗ ᐊᐅᓚᓂᖃᕐᒪᖔᑕ ᐊᑐᓂ ᑐᕌᒐᐃᑦ ᒪᓕᓪᓗᒋᑦ ᐸᕐᓇᐅᑏᑦ. 
ᑕᒪᒃᑯᐊ ᓇᓗᓇᐃᔭᖅᓯᒪᑦᑎᐊᖃᑦᑕᕐᓂᐊᖅᑐᖅ ᐊᕐᕌᒍᑕᒫᑦ ᐊᑐᓕᖁᔭᐅᔪᓄᑦ ᐸᕐᓇᐅᑎᖏᓐᓂ. 
ᖃᓄᕐᓗ ᐊᐅᓚᓂᖃᕐᒪᖔᑕ ᐊᑐᐊᕆᐊᓕᓐᓂᒃ ᑐᓂᓯᔪᖃᖃᑦᑕᕋᔭᖅᑐᖅ ᑐᕌᒐᓄᑦ ᑐᕌᖓᓪᓗᑎᒃ 
ᐊᑐᖅᑕᐅᖃᑦᑕᕐᓗᑎᒃ ᐱᓕᕆᖃᑕᐅᒧᑦ ᖃᓄᐃᓘᕐᓂᖏᓐᓂ ᖃᐅᔨᓴᕈᓐᓇᖃᑦᑕᕋᔭᖅᑐᖅ 
ᐊᕐᕌᒍᑕᒫᑦ.

ᐊᑐᓕᖅᑎᑦᑎᔾᔪᑎᔅᓴᖓᓐᓄᑦ ᐸᕐᓇᐅᑎᒃ ᓴᓇᐅᒐᐃᑦ ᐋᖅᑭᔅᓯᒪᔪᖅ ᐊᑐᖅᑕᐅᔪᓐᓇᖃᑦᑕᕐᓂᐊᕐᖓ. 
ᑲᔪᓯᑦᑎᐊᕋᓱᐊᕐᓗᓂ ᐊᑐᓕᖁᔭᐅᔪᓂᒃ ᑕᑎᖃᕐᓂᐊᖅᑐᖅ ᑐᓴᐅᒪᖃᑦᑕᐅᑎᑦᑎᐊᕐᓂᕐᒥᑦ 
ᐱᕙᓪᓕᐊᓂᖏᓐᓂ ᑐᓴᖅᑎᑦᑎᖃᑦᑕᐅᑎᖃᑦᑕᕐᓗᑎᒃ ᐊᒻᒪᓗ ᐊᓯᔾᔨᖃᑦᑕᕐᓗᒋᑦ ᐊᑐᓕᖁᔭᐅᔪᑦ 
ᒪᓕᓪᓗᒋᑦ ᐱᕙᓪᓕᐊᓂᖏᓐᓂ. 

ᑐᕌᕈᑎᖏᑦ ᐊᑭᑦᑐᕆᐊᕐᓗᒋᑦ ᓄᓇᕗᒻᒥ ᓴᓇᐅᒐᓕᕆᓂᕐᒥᑦ ᐱᐅᓯᕚᖅᑎᓪᓗᒋᑦ 
ᓴᓇᓯᒪᓂᖏᑦ, ᐱᐅᓯᕚᕐᓕᖅᑎᓪᓗᒋᑦ ᐃᑲᔪᖅᑐᐃᓂᒃᑯᑦ, ᐱᓕᕆᖃᑎᖃᕐᓗᑎᒃ 
ᓄᓇᕗᒻᒥ ᓴᓇᓐᖑᐊᖅᑎᐅᔪᓂᒃ, ᑲᑐᔾᔨᖃᑎᒌᖏᓐᓂᓪᓗ ᓄᓇᓕᖏᓐᓂᓪᓗ.

ᐊᑐᓕᖅᑎᑦᑎᓂᖅ: (1) ᐱᓕᕆᖃᑕᐅᔪᑦ (2) ᑎᒍᓯᕙᓪᓕᐊᓂᖏᑦ

ᐱᐅᓯᕚᓪᓕᑎᓪᓗᒋᑦ ᓄᓇᕗᒻᒥ 
ᓴᓇᓐᖑᐊᖅᑕᐅᕙᑦᑐᑦ

ᐊᒥᓲᓂᖅᓴᓂᒃ 
ᑮᓇᐅᔭᓕᐅᖅᑎᒐᓱᐊᕐᓗᒋᑦ 

ᓴᓇᓐᖑᐊᖅᑏᑦ ᐱᖃᑕᐅᑎᓪᓗᒋᑦ 
ᓂᐅᕐᕈᑎᖃᕐᓂᕐᒥᑦ ᑕᑯᑎᓪᓗᒋᑦ

ᐊᑦᑕᓇᐃᕐᓗᒋᑦ 
ᓂᐅᕐᕈᑎᖃᕋᓱᐊᕐᓂᕐᒧᑦ ᓴᐳᒻᒥᓗᒋᑦ 

ᐱᖁᑎᖏᑦᑕ ᐱᔪᓐᓇᐅᑎᖏᑦ

ᓴᐳᒻᒥᓗᒋᑦ 
ᓂᐅᕐᕈᑎᖃᕋᓱᐊᕐᓂᕐᒧᑦ ᓯᓚᕐᔪᐊᒥ 

ᓇᓗᓇᐃᒃᑯᑎᖃᓕᖅᑎᓪᓗᒋᑦ 
ᐃᓕᓴᕆᐅᔭᐅᔪᓐᓇᕐᓗᑎᒃ

ᐊᖏᓪᓕᕚᕐᓗᑎᓪᓗᒋᑦ ᓯᓚᕐᔪᐊᒥ 
ᓂᐅᕐᕈᑎᖃᕋᓱᐊᕐᓂᕐᒥ

ᐊᑐᐃᓐᓇᐅᑎᑦᑎᕕᒋᓗᒋᑦ 
ᑐᑭᓯᒋᐊᕈᑎᓂᒃ ᓴᓇᐅᒐᓕᕆᓂᕐᒥᑦ

ᓴᖅᑭᔮᖅᑎᑦᑎᓗᑎᒃ 
ᓇᓪᓕᐅᓂᖅᓱᐅᖃᑦᑕᕐᓗᑎᓪᓗ 

ᓄᓇᕗᒻᒥ ᓴᓇᓐᖑᐊᒐᕐᓂᑦ ᓯᓚᕐᔪᐊᒥ 
ᓴᓴᐃᔭᑎᒃᑯᖏᑦ

ᐸᕐᓇᐅᑎᓕᐅᕐᓗᑎᒃ 
ᐱᕙᓪᓕᐊᓗᑎᓪᓗ

ᐊᖏᖅᑕᐅᓂᖏᑦ 
ᐸᕐᓇᐅᑏᑦ 

ᓯᕗᓪᓕᖅᐸᐅᑎᒋᐊᓕᖏᑦ 
ᒥᓂᔅᑕᐃᑦ ᑲᑎᒪᔨᖏᓐᓄᑦ

ᑐᓴᐅᒪᖃᑦᑕᐅᑎᓕᕆᓂᕐᒥᑦ 
ᐸᕐᓇᐅᑎᓕᐅᕐᓗᑎᒃ 
ᓴᓇᐅᒐᓕᕆᔨᒃᑯᑦ 
ᑲᑐᔾᔨᖃᑎᒌᖏᑦ

ᓴᖅᑭᖅᑕᐅᓗᑎᒃ 
ᓴᓇᐅᒐᐃᑦ 

ᐱᓕᕆᖃᑕᐅᔪᓄᑦ

ᐱᒋᐊᖅᑎᑦᑎᓗᑎᒃ 
ᑐᕌᒐᖏᓐᓂ

ᑐᓴᐅᒪᖃᑦᑕᐅᑎᖃᑦᑕᐃᓐᓇᕐᓗᑎᒃ 
ᓄᓇᕗᑦ ᒐᕙᒪᒃᑯᖏᑦ 
ᐱᓕᕆᖃᑕᐅᔪᓪᓗ

ᖃᐅᔨᓴᖅᑕᐅᔫᒥᖃᑦᑕᕐᓗᑎᒃ 
ᖃᓄᐃᓘᕐᓂᖏᑦ ᓄᓇᕗᑦ 

ᒐᕙᒪᒃᑯᖏᑦ ᐱᓕᕆᖃᑕᐅᔪᓪᓗ

ᐊᕐᕌᒍᑕᒫᑦ 
ᐅᓂᒃᑳᓕᐅᖃᑦᑕᕐᓗᑎᒃ ᒥᓂᔅᑕᒧᑦ 
ᐊᑐᓕᖅᑎᑦᑎᕙᓪᓕᐊᓂᖏᓐᓂ

ᐊᕐᕌᒍᓐᓄᒃ ᒪᕐᕉᓐᓄᒃ 
ᐱᕙᓪᓕᐊᓯᒪᔪᑦ 

ᐃᓂᒃᑳᓕᐊᕆᓗᒋᑦ ᒥᓂᔅᑕᒧᑦ 
ᓴᖅᑭᓛᕐᖓᒋᑦ 

ᒪᓕᒐᓕᐅᕐᕕᒻᒥ, 2009

ᐱᒋᐊᕈᑎᒋᓂᐊᖅᑕᖏᑦᑕ ᐸᕐᓇᐅᑎᖏᑦᐃᓚᒍᑕᖓ A

ᓄᓇᕗᑦ ᐱᕙᓪᓕᐊᔪᓕᕆᓂᕐᒧᑦ ᐸᕐᓇᐅᑎᖏᑦ 
ᐊᑦᑐᐊᓂᖃᖅᑐᓄᑦ ᐅᖃᐅᓯᐅᓯᒪᔪᓂᒃ ᓴᓇᐅᒐᕐᓂᑦᐃᓚᒍᑕᖓ B

ᓄᓇᕗᑦ ᐱᕙᓪᓕᐊᔪᓕᕆᓂᕐᒧᑦ ᐸᕐᓇᐅᑎᖏᑦ ᐊᑦᑐᐊᓂᖃᖅᑐᓄᑦ ᐅᖃᐅᓯᐅᓯᒪᔪᓂᒃ ᓴᓇᐅᒐᕐᓂᑦ ᓄᓇᕗᑦ ᐱᕙᓪᓕᐊᔪᓕᕆᓄᕐᒧᑦ 
ᐸᕐᓇᐅᑎ ᐃᓱᒪᖅᓴᖅᓯᐅᓚᐅᖅᑐᑦ ᐅᑯᓂᖓ ᐱᕈᖅᐸᓪᓕᐊᒍᑕᐅᓂᐊᖅᑐᓂᒃ ᓴᓇᐅᒐᓕᕆᓂᕐᒥᑦ, ᓇᓗᓇᐃᖅᓯᒪᓪᓗᑎᓪᓗ “ᓂᕆᐅᒋᔭᕗᑦ 
ᓴᓇᐅᒐᓕᕆᓂᕐᒥᑦ ᐱᕙᓪᓕᐊᓂᕐᒥᑦ 2013-ᒥᑦ.”

ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᓯᕕᑐᔪᒧᑦ 
ᐸᕐᓇᒍᑕᐅᔪᓄᑦ ᓂᕆᐅᒋᔭᐅᔪᑦ ᓴᓇᓐᖑᐊᕐᓂᕐᒧᑦ ᓯᕕᑐᔪᒧᑦ ᐊᑐᐊᒐᕐᒧᑦ ᑭᒡᒍᓯᐅᔪᖅ

ᑖᓐᓇ ᐃᑲᔫᑎᖃᕐᓂᐊᖅᑐᖅ $50-ᒥᓕᐊᐸᓗᓐᓂ ᐊᕐᕌᒍᑕᒫᑦ ᓄᓇᕗᒻᒧᑦ, 
ᐃᖅᑲᓇᐃᔮᖅᑕᖃᕐᓗᓂᓗ 250-ᓂᒃ, ᐱᖃᑕᐅᑎᑦᑏᓐᓇᕐᓗᓂᓗ ᐊᒥᓱᒻᒪᕆᐊᓗᓐᓂᒃ 

ᑐᕌᒐᖅ 2: ᐊᖏᓪᓕᕚᓪᓕᑎᑦᑎᓗᓂ ᓂᐅᕐᕈᑎᔅᓴᐅᔪᓂᒃ ᓇᒻᒥᓂᖃᕐᓂᐅᔪᓂᓪᓗ 
ᑭᖑᓂᖓᓐᓂ ᐃᑲᔪᖅᑕᐅᖃᑦᑕᕐᓗᑎᒃ ᑭᖑᓂᖓᓐᓂ  
ᑐᕌᒐᖅ 5: ᓄᑖᕐᓂᑦ ᒪᑐᐃᖅᓯᓪᓗᓂ ᑲᓇᑕᒥ ᓯᓚᕐᔪᐊᒥᓪᓗ ᓂᐅᕐᕈᑎᖃᕐᓂᕐᒥᑦ  
ᑐᕌᒐᖅ 6: ᐅᓪᓗᒥᒧᑦ ᐋᖅᑭᔅᓱᖃᑦᑕᕐᓗᒋᑦ ᓴᓇᐅᒐᓕᕆᓂᕐᒨᖓᔪᑦ  
ᑐᕌᒐᖅ 7: ᓄᑖᕐᓄᑦ ᐃᓪᓗᓂᒃ ᒪᑭᑦᑎᓗᑎᒃ ᑕᑯᔭᒐᖃᕐᕕᐅᒐᔭᖅᑐᓂᒃ

ᐱᖃᑕᐅᖃᑦᑕᕐᓂᖏᑦ ᐊᕐᓇᐃᑦ ᓴᓇᓂᕐᒥᑦ ᐃᓕᓴᕆᔭᐅᑦᑎᐊᕐᓂᐊᖅᑐᖅ.	 ᑐᕌᒐᖅ 1: ᓱᓇᒃᑯᑖᕐᓂᑦ ᑎᒍᔭᕐᓂᖅᑐᖃᕐᓗᓂ  
ᑐᕌᒐᖅ 2: ᐊᖏᓪᓕᕚᓪᓕᑎᑦᑎᓗᓂ ᓂᐅᕐᕈᑎᔅᓴᐅᔪᓂᒃ ᓇᒻᒥᓂᖃᕐᓂᐅᔪᓂᓪᓗ 
ᑭᖑᓂᖓᓐᓂ ᐃᑲᔪᖅᑕᐅᖃᑦᑕᕐᓗᑎᒃ ᑭᖑᓂᖓᓐᓂ 
ᑐᕌᒐᖅ 7: ᓴᓇᓐᖑᐊᖅᑏᑦ ᐃᓕᓴᖅᓯᓯᒪᕗᑦ ᖁᔭᒋᔭᖃᖅᑐᑎᓪᓗ 
*�ᐅᖃᐅᓯᐅᓚᐅᓐᖏᑦᑐᑦ ᐊᖑᑎᓂᒃ ᐊᕐᓇᓂᓪᓗ ᐱᔾᔪᑎᖃᕐᓗᑎᒃ ᑲᑎᒪᑎᓪᓗᒋᑦ, 
ᑭᓯᐊᓂᓕ ᖃᓄᐃᑦᑐᓂᖏᓐᓂ. ᑕᐃᒪᐃᓐᓂᖓᓐᓄᑦ, ᐱᓕᕆᐊᖑᓂᐊᖅᑐᑦ 
ᑭᒃᑯᓕᒫᓂᒃ ᐱᖃᓯᐅᔾᔨᓂᐊᖅᑐᑦ.

ᓇᓗᓇᐃᔭᕐᓂᐊᖅᑕᕗᑦ ᐲᔭᕐᓗᑎᒍᓪᓗ ᑕᐅᖅᓰᓂᕐᒧᑦ ᐊᐳᕈᑕᐅᒐᔪᑦᑐᑦ 
ᐊᐅᓪᓚᑎᑦᑎᒐᓱᐊᖅᑐᑦ ᓄᓇᕗᒻᒦᓐᖔᖅᑐᓂᒃ ᓴᐅᓂᕐᓂᑦ, ᓴᖅᑲᓂᒃ, ᑐᒑᕐᓂᑦ 
ᕿᓯᓐᓂᓪᓘᓐᓃᑦ/ᐊᒥᕐᓂᓪᓘᓐᓃᑦ	

ᑐᕌᒐᖅ 3: ᐊᑦᑕᓇᐃᕐᓗᒋᑦ ᓂᐅᕐᕈᑎᖃᕐᓂᕐᒥᑦ ᐱᖁᑎᑎᒍᑦ ᓴᐳᒻᒥᔭᐅᓗᑎᒃ; 
ᑲᑎᒪᖃᑎᖃᖃᑦᑕᕐᓗᑎᒃ ᓯᓚᕐᔪᐊᒥ ᐱᖁᑎᓂᒃ ᐃᓕᓴᖅᓯᒋᐊᖃᕐᓂᕐᒥᑦ  
ᑐᕌᒐᖅ 5: ᐊᖏᓂᖅᐹᖅᑎᒍᑦ ᑎᒍᓯᑦᑎᐊᕈᓐᓇᕐᓗᑎᒃ ᓂᐅᕐᕈᑎᖃᕐᓂᕐᒥᑦ

ᓄᓇᓕᓕᒫᑦ ᑎᒍᓯᒍᓐᓇᑦᑎᐊᕈᓐᓇᖅᓯᓗᑎᒃ ᐅᒃᑯᓯᔅᓴᓂᒃ ᓴᓇᓐᖑᐊᕐᓂᐊᖅᑕᒥᓂᒃ.	 ᑐᕌᒐᖅ 1: ᓱᓇᒃᑯᑖᕐᓂᑦ ᑎᒍᔭᕐᓂᖅᑐᖃᕐᓗᓂ
*ᓴᓇᓐᖑᐊᕐᓂᕐᒥᑦ ᐅᒃᑯᓯᔅᓴᓂᒃ ᐊᓯᐊᓂ ᐅᖃᐅᓯᐅᔪᑦ ᐱᒋᐊᕈᑎᔅᓴᐅᔪᓂᒃ 
ᐸᕐᓇᐅᑎᓂᒃ.

ᓄᓇᕗᑦ ᓴᓇᓐᖑᐊᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐃᓚᒋᔭᐅᔾᔪᑎᖃᖅᑐᑦ 
ᒪᕐᕈᐊᖅᑎᓐᖑᐊᕐᒪᕆᓪᓗᑎᒃ ᐊᒥᓱᕈᕐᓂᐊᖅᑐᑦ.	

ᑐᕌᒐᖅ 6: ᓴᖅᑭᔮᖅᑎᑦᑎᒋᐊᕐᓗᑎᒃ ᐃᓚᒋᔭᐅᔾᔪᑎᖃᖅᑐᑦ ᖃᕋᓴᐅᔭᒃᑯᑦ 
ᐊᓯᖏᑎᒍᓪᓗ

ᐱᖁᑎᓕᕆᓂᖅ ᓄᓇᕗᒻᒥᐅᓂᒃ ᓴᐳᒻᒥᔾᔨᒐᔭᖅᑐᖅ ᒪᓕᒐᖅᑎᒍᑦ, ᓄᓇᕗᒻᒥᓗ 
ᐊᓐᓂᔾᔭᐅᒍᓐᓇᖅᓯᑦᑎᐊᕐᓗᑎᒃ “ᓇᓗᓇᐃᒃᑯᑎᖃᕐᓗᑎᒃ” ᒪᓕᓪᓗᒋᑦ ᓴᓇᔭᐅᕙᑦᑐᑦ 
ᐃᓕᖅᑯᓯᕗᓪᓗ ᓄᓇᓂᑦ. 	

ᑐᕌᒐᖅ 3: ᐅᔾᔨᕈᓱᖅᐹᓕᑎᑦᑎᒐᓱᐊᕐᓗᑕ ᐊᔪᕆᑦᑕᐅᒋᐊᖃᓐᖏᓂᖏᓐᓂ ᐊᒻᒪᓗ 
ᐱᖁᑎᖏᑦᑕ ᐱᔪᓐᓇᐅᑎᖏᓐᓂ ᓯᓚᕐᔪᐊᒥ  
ᑐᕌᒐᖅ 4: ᓇᓗᓇᐃᒃᑯᑎᔅᓴᐅᔪᒥᒃ ᓴᖅᑮᓗᑎᒃ ᓂᐅᕐᕈᑎᖃᕐᓂᒥᓪᓗ 
ᓴᖅᑭᔮᖅᑎᑎᓪᓗᑎᒃ ᓄᓇᕗᒻᒥ ᓴᓇᔭᐅᓯᒪᔪᓂᒃ.

ᓇᒥᑐᐃᓐᓇᖅ ᐱᑕᖃᖃᑦᑕᕐᓂᐊᖅᑐᖅ ᓄᓇᕗᒻᒥ - ᐃᑦᑕᕐᓂᓴᓕᕆᕖᑦ, 
ᑕᑯᔭᒐᖃᕐᕖᑦ, ᐊᓯᖏᓪᓗ ᐃᓄᓐᓄᑦ ᐅᐸᑦᑕᐅᒐᔪᑦᑐᑦ – ᓴᓇᓐᖑᐊᖅᑏᑦ 
ᐃᖅᑲᓇᐃᔭᕐᕕᒋᔪᓐᓇᖅᑕᖏᓐᓂ ᑕᑯᔅᓴᐅᑎᑦᑎᕕᒋᔪᓐᓇᖅᑕᖏᓐᓂᓪᓗ.	

ᑐᕌᒐᖅ 1: ᓄᓇᓕᓐᓂ ᐅᐸᑦᑕᐅᔪᓐᓇᖃᑦᑕᕋᔭᖅᑐᒥᒃ ᐱᑕᖃᕐᓗᓂ  
ᑐᕌᒐᖅ 2: ᐃᑲᔪᕐᓗᒋᑦ ᓴᓇᓐᖑᐊᖅᑏᑦ ᓂᐅᕕᐊᔅᓴᖃᕈᓐᓇᕐᓂᖏᓐᓂ 
ᖃᓄᐃᑦᑐᐃᓐᓇᕐᓂᑦ  
ᑐᕌᒐᖅ 7: ᐃᖃᓗᓐᓂ ᑕᑯᔅᓴᐅᑎᑦᑎᖃᑦᑕᕐᓗᑎᒃ; ᐳᓚᕋᖅᑎᓄᑦ 
ᑕᑯᔅᓴᐅᖃᑦᑕᕐᓗᑎᒃ

ᓄᓇᕗᒻᒥ ᓴᓇᓐᖑᐊᖅᑏᑦ ᐱᓕᕆᓪᓚᕆᒃᑲᔭᖅᑐᖅ 
ᐳᓚᕋᖅᑐᓕᕆᓂᑐᐃᓐᓇᕐᒨᖓᓐᖏᑦᑐᓂᒃ, ᑭᓯᐊᓂᑦᑕᐅ ᐃᓕᓐᓂᐊᕐᓂᕐᒥᑦ, 
ᐋᖅᑮᒐᔭᖅᑐᑎᓪᓗ ᓯᓚᑦᑐᖅᓴᕐᓂᕐᒥᑦ - ᐃᓄᐃᑦ ᐃᑦᑕᕐᓂᓴᖃᕐᕕᓐᓄᑦ ᐃᓕᓐᓂᐊᕕᒃ 
ᐃᓕᓐᓂᐊᑎᑦᑎᔪᓐᓇᕋᔭᖅᑐᖅ ᐃᓄᐃᑦ ᐃᓅᓇᓱᐊᕐᓂᖏᓐᓂ - ᓄᓇᕗᒻᒥ.	

ᑐᕌᒐᖅ 1: ᐱᐅᓯᕚᓪᓕᕐᓗᒋᑦ ᓴᓇᔭᐅᕙᑦᑐᑦ ᐃᓕᒍᑕᐅᕙᑦᑐᑦ; ᐱᓕᕆᖃᑎᖃᕐᓗᑎᒃ 
ᐃᓕᓐᓂᐊᖅᑐᓕᕆᔨᒃᑯᓐᓂ ᐊᒻᒪᓗ ᓄᓇᕗᑦ ᓯᓚᑦᑐᖅᓴᕐᕕᖓᓐᓂ 
ᐃᓕᓐᓂᐊᕈᑎᔅᓴᓕᐅᕐᓂᐊᕐᖓᑕ.

ᒪᓕᒃᑲᔭᖅᑐᑦ ᐱᔾᔪᑎᖏᓐᓂ ᑐᑭᒧᐊᕈᑎᖃᕐᓗᑎᒃ ᓂᐅᕐᕈᑎᖃᕐᓂᕐᒥᑦ ᓄᓇᕗᑦ 
ᓴᓇᓐᖑᐊᖅᑎᖏᓐᓂ, ᒐᕙᒪᒃᑯᓐᓂ ᓇᒻᒥᓂᖃᖅᑎᐅᔪᓂᓪᓗ ᐱᓕᕆᐊᖑᒐᔭᖅᑐᖅ. 
ᑲᔪᓰᓐᓇᕋᔭᖅᑐᖅ ᐸᕐᓇᐅᑎᓂᒃ ᓯᕗᓪᓕᖅᐸᐅᑎᓪᓗᒍ ᕿᒥᕐᕈᔭᐅᖃᑦᑕᕐᓗᑎᒃ 
ᓂᐅᕐᕈᑎᖃᕐᓂᕐᒥᑦ ᐊᑐᖅᑕᐅᖃᑦᑕᕐᓂᐊᖅᑐᓂ ᓴᓇᔪᓕᕆᓂᕐᒥᑦ 
ᐊᑐᑎᖃᑦᑎᐊᕋᓗᐊᕐᒪᖔᑖ ᓇᓗᓇᐃᕐᓗᒋᓪᓗ ᐱᓕᕆᖃᑕᐅᔪᓐᓇᖅᑐᑦ.	

ᑐᕌᒐᖅ 4: ᐱᔨᕆᖃᑎᖃᕐᓗᑎᒃ ᑎᒍᒥᐊᖅᑎᐅᔪᓂᒃ ᓇᓗᓇᐃᒃᑯᑎᔅᓴᓕᐅᕐᓗᑎᒃ 
ᓂᐅᕐᕈᑎᖃᕐᓂᒥᓪᓗ ᓴᖅᑭᔮᖅᑎᑦᑎᕙᓪᓗᑎᒃ ᓄᓇᕗᒻᒥ ᓴᓇᔭᐅᓯᒪᔪᓂᒃ

ᓄᓇᕗᒻᒥ ᐱᓕᕆᐊᖑᔪᖅ ᐊᖏᓪᓕᕚᓪᓕᓛᖅᑐᖅ ᑎᒥᓐᖑᕐᓗᓂᖃᐃ 
ᐃᑲᔪᖅᑐᐃᒐᔭᖅᑐᑎᒃ ᐱᕈᖅᐸᓪᓕᐊᔪᒥᑦ ᐊᔾᔨᓕᐅᕆᓂᕐᒥᑦ, ᑕᕐᕆᔮᔅᓴᓕᐅᕐᓂᖅ 
ᐱᕙᓪᓕᐊᔪᓕᕆᓂᕐᓗ.

*ᑕᕐᕆᔮᔅᓴᓕᕆᓂᖅ ᑖᓐᓇ ᓯᓚᑖᓃᒻᒥᔪᖅ ᐱᖁᔭᖅᑕᖃᕇᖅᑐᖅ ᑕᐃᒪᐃᑦᑐᓄᑦ.



ᐊᑎᖏᑦ ᓇᐃᓪᓕᑎᖅᓯᒪᔪᑦ
ABC (ᓄᓇᖃᖅᑳᖅᑐᒥ 
ᓇᒻᒥᓂᖃᖅᑎᐅᔪᑦ)

ACL (ᐅᑭᐅᖅᑕᖅᑐᒥ ᑯᐊᐸᐅᔪᑦ)

AGM (ᐊᕐᕌᒍᑕᒫᖅᓯᐅᑎᒥᒃ 
ᑲᑎᒪᑎᑦᑎᓂᖅ)

BRCC (ᕿᑭᖅᑖᓗᒻᒥ 
ᑮᓇᐅᔭᓕᕆᔨᕐᔪᐊᒃᑯᑦ)

CARFAC (ᑲᓇᑕᒥ ᓴᓇᓐᖑᐊᖅᑏᑦ 
ᑭᒡᒐᖅᑐᐃᔨᖏᑦ/Le front 
des artistes canadiens) 

CED (ᓄᓇᓕᓐᓂ 
ᐱᕙᓪᓕᐊᔪᓕᕆᔨᒃᑯᑦ)

CHRC (ᐱᖅᑯᓯᓕᕆᓂᕐᒧᑦ 
ᐃᖅᑲᓇᐃᔭᖅᑐᓕᕆᔩᑦ ᑲᑎᒪᔨᖏᑦ) 

CLEY (ᐱᖅᑯᓯᓕᕆᔨᒃᑯᑦ, 
ᐅᖃᐅᓯᓕᕆᔨᒃᑯᑦ, ᐃᓐᓇᐃᑦ 
ᐃᓅᓱᑦᑐᐃᓪᓗ) 

C-NBSC (ᑲᓇᑕᒥ-ᓄᓇᕗᒻᒥ 
ᓇᒻᒥᓂᖃᖅᑎᓄᑦ ᐱᔨᑦᑎᕋᖅᑏᑦ) 

ED&T (ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ) 

MOU (ᐊᖏᕈᑎᒃ) 

NAC (ᓄᓇᕗᑦ ᓯᓚᑦᑐᖅᓴᕐᕕᒃ)

NACA (ᓄᓇᕗᒻᒥ 
ᓴᓇᓐᖑᐊᖅᑐᓕᕆᔨᒃᑯᑦ 
ᑲᑐᔾᔨᖃᑎᒌᖏᑦ) 

NAM (ᓄᓇᕗᑦ ᓄᓇᓖᑦ 
ᑲᑐᔾᔨᖃᑎᒌᖏᑦ) 

NBCC (ᓄᓇᕗᑦ ᓇᒻᒥᓂᖃᖅᑏᑦ 
ᑯᐊᐳᕇᓴᒃᑯᖏᑦ)

NBDC (ᓄᓇᕗᑦ ᖃᕋᓴᐅᔭᒃᑯᑦ 
ᓱᒃᑲᑦᑐᒃᑰᓕᕆᔩᑦ ᑯᐊᐳᕇᓴᖓ)

NDC (ᓄᓇᕗᑦ 
ᐱᕙᓪᓕᐊᔪᓕᕆᓂᕐᒧᑦ 
ᑯᐊᐳᕇᓴᒃᑯᖏᑦ)

NGO (ᒐᕙᒪᐅᓐᖏᑦᑐᑦ 
ᑲᑐᔾᔨᖃᑎᒌᑦ)

NT (ᓄᓇᕗᑦ ᐳᓚᕋᖅᑐᓕᕆᔨᒃᑯᑦ)

PCH (ᐹᑎᒨᓐ ᑲᓇᑕᒥ 
ᐃᑦᑕᕐᓂᓴᓕᕆᔨᒃᑯᑦ)

WIPO (ᓯᓚᕐᔪᐊᒥ ᐱᖁᑎᓕᕆᔨᒃᑯᑦ 
ᑲᑐᔾᔨᖃᑎᒌᖏᑦ)

EDO (ᐱᕙᓪᓕᐊᔪᓕᕆᔨ) 

Education 
(ᐃᓕᓐᓂᐊᖅᑐᓕᕆᔨᒃᑯᑦ) 

FAITC (ᑲᓇᑕᐅᑉ ᓯᓚᑖᓂ 
ᓯᓚᕐᔪᐊᒥᓗ ᑕᐅᖅᓰᕕᓕᕆᔨᒃᑯᑦ 
ᑲᓇᑕᒥ)

GN (ᓄᓇᕗᑦ ᒐᕙᒪᒃᑯᖏᑦ) 

GoC (ᑲᓇᑕᐅᑉ ᒐᕙᒪᒃᑯᖏᑦ)

ICC (ᐃᓄᐃᑦ ᓯᓚᕐᔪᐊᒥ ᑲᑎᒪᔨᖏᑦ) 

INAC (ᐃᓄᓕᕆᔨᑐᖃᒃᑯᑦ)

IP (ᐱᖁᑎᓕᕆᓂᖅ)

IQ (ᐃᓄᐃᑦ ᖃᐅᔨᒪᔭᑐᖃᖏᑦ)

IRS (ᐃᓄᓐᓅᖓᔪᓄᑦ 
ᑮᓇᐅᔭᖃᖅᑎᑦᑎᕙᑦᑐᑦ) 

ITK (ᐃᓄᐃᑦ ᑕᐱᕇᒃ ᑲᓇᑕᒥ) 

KEDC (ᕿᑎᕐᒥᐅᑦ 
ᐱᕙᓪᓕᐊᔪᓕᕆᓄᕐᒧᑦ ᑯᐊᐳᕇᓴᖏᑦ) 

KPD (ᑭᕙᓪᓕᕐᒥᑦ ᐱᓕᕆᖃᑎᒌᑦᑏᑦ)

ᐱᕕᐅᖃᑦᑕᓚᐅᖅᑐᑦ
2005 ᓄᓇᕗᑦ ᐱᕙᓪᓕᐊᔪᓕᕆᓂᕐᒧᑦ ᕿᒥᕐᕈᔭᐅᓂᖏᑦ: ᖃᓄᐃᖃᑦᑕᖅᓯᒪᓂᖏᑦ ᐅᑭᐅᓂᒃ ᑕᓪᓕᒪᓄᑦ, 
ᐊᑦᑐᐃᓂᖃᖅᓯᒪᔪᑦ ᐱᕙᓪᓕᐊᓂᕐᒥᑦ, ᔫᓂ 2005.

ᓴᓇᓐᖑᐊᖅᑏᑦ ᓄᓇᓕᕋᓛᓐᓃᓐᖔᖅᓯᒪᔪᑦ ᑲᓇᑕᒥ, ᕼᐃᓪ ᐸᕐᓇᐅᑎᐅᓯᒪᔪᓂᒃ ᖃᐅᔨᓴᖅᑎᖏᑦ, ᕖᕝᕗᐊᕆ 2006.

ᕿᒥᕐᕈᔭᐅᓂᖏᑦ ᓄᓇᕗᒻᒥ ᓴᓇᐅᒐᕐᓂᑦ ᐱᖅᑯᓯᖏᓐᓂᓪᓗ: ᓯᕗᓪᓕᖅᐹᖅ, ᐱᕙᓪᓕᐊᔪᓕᕆᓂᕐᒥᑦ ᐱᔨᑦᑎᕋᐅᑏᑦ, ᑲᓇᑕᒥ 
ᑲᑎᒪᔩᑦ ᑲᑎᒪᓯᒪᓂᖏᑦ, ᔫᓂ 2002.

ᓯᕗᓂᔅᓴᖓ ᐃᓄᐃᑦ ᓴᓇᓐᖑᐊᖃᑦᑕᕐᓂᖏᑦ ᓄᓇᕗᒻᒥ, ᑲᓐᓯᓕᐊᒻ ᐱᔨᕆᔨᖏᑦ, ᓅᕖᑉᐱᕆ 1998.

ᓄᓇᑦᑎᐊᕐᒥ ᓴᓇᓐᖑᐊᒐᓕᕆᓂᕐᒧᑦ ᐸᕐᓇᐅᑏᑦ, ᓄᓇᑦᑎᐊᑉ ᒐᕙᒪᒃᑯᖏᑦ, ᐊᑦᑐᑉᐱᕆ 2004.

ᓄᓇᕗᑦ ᐱᕙᓪᓕᐊᔪᓕᕆᓂᕐᒧᑦ ᐸᕐᓇᐅᑎᖏᑦ, ᓯᕗᒧᑦ ᐱᕙᓪᓕᐊᔪᓕᕆᓂᖅ ᐸᕐᓇᑦᑎᖏᑦ, ᔫᓂ 2003.

ᑕᑯᓗᒋᑦ ᐱᕙᓪᓕᐊᔪᓕᕆᓄᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᖃᕋᓴᐅᔭᒃᑯᑦ ᑕᑯᔅᓴᐅᑎᑕᐅᕙᑦᑐᑦ ᐊᔾᔨᒋᖏᓐᓂ ᑕᑯᔪᒪᓐᓂᕈᕕᑦ 
ᐅᓂᒃᑳᓕᐊᕆᔭᐅᓯᒪᔪᓂ: www.edt.gov.nu.ca



ᐱᕙᓪᓕᐊᔪᓕᕆᔨᒃᑯᑦ
ᐃᖏᕐᕋᔪᓕᕆᔨᒃᑯᓪᓗ

ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ
ᓄᓇᓕᓐᓂ ᐱᕙᓪᓕᐊᔪᓕᕆᔨᒃᑯᑦ
ᑎᑎᖅᑲᖃᐅᑎᐅᑉ ᓇᒻᒪᖓ 612 
ᐸᖕᓂᖅᑑᖅ, ᓄᓇᕗᑦ 
X0A 0R0

ᐊᑭᖃᖏᑦᑐᒃᑯᑦ:	 (888) 975-5999  
ᐅᖃᓘᑎᖓ: 	 (867) 473-2679 
ᓱᒃᑲᔪᒃᑯᑦ: 	 (867) 473-2663 
ᖃᕆᑕᐅᔭᒃᑯᑦ:	 edt@gov.nu.ca

www.edt.gov.nu.ca

ᐅᖃᐅᓯᕐᓂᑦ 
 ᐃᖅᑲᓇᐃᔭᕐᓂᕐᒧᑦ


